
КИРИш

Агар профессор ўзининг ўн ёшли набирасига ўз илмий ишининг 
мазмунини тушунтириб беролмаса, демак у профессорнинг ўзи 
ҳам қилаётган ишини яхши тушунмайди.

Америка олимлари хазили

Жаҳолат — жуда катта ёвузлик эмас; яхши ўзлаштирилмаган 
билимларни йиғиш ундан ҳам тубанроқдир.

ПЛАТОН (кадимги юнон файласуфи) 

Ўзбекистонда бозор муносабатларига ўтиш ва фермер хўжаликларининг кенг 
ривожлантирилиши деҳқонларда агрономия ва деҳқончилик, суғориладиган 
ерлар мелиорацияси бўйича махсус билимларга катта қизиқиш уйғотди.

Фермер хўжаликларининг жадал ривожланиши билан фермерлар сафи ихтисос-
лиги деҳқончиликка боғлиқ бўлмаган кишилар билан кенгайиб борди. Улар учун 
эса, мелиорация бўйича содда, тушунарли ва оммабоп қўлланма яратилиши зарур, 
албатта. Гарчи ушбу қўлланманинг кириш қисмида оддий тилда гапиришга ҳаракат 
қилган бўлсак-да, бу сўзни иккинчи марта қўллаяпмиз. Ушбу китобни “Мелиорация 
тўғрисида оммабоп” деб номладик. “Мелиорация ўзи нима?” — деб сўрашингиз 
мумкин. Оддий тил билан айтганда, мелиорация — ер унумдорлигини ошириш ва 
соғлом сақлаш учун фермерлар томонидан бажариладиган ҳаракатлар мажмудир.

Шу қаторда фермерлар орасида қишлоқ хўжалик таълимига ва катта амалий ишга 
эга бўлган, лекин ҳозирча мелиорация масалалари бўйича ахборотни кўздан 
кечириб туришга имконлари бўлмаган одамлар ҳам мавжуд.

Кўпгина амалий машғулотларда ва турли ташкилотлар ўтказаётган “фермерлар 
мактаблари”да иштирок этиб, кўпчилик фермерлар билан шахсий алоқа боғлаб, 
уларнинг бундай дарсларга бўлган қизиқишини англаб, қўлланма муаллифла-
рида суғориладиган, айниқса шўр ва шўрланишга дучор бўладиган ерларда 
мелиорация жараёнлари тўғрисида оммабоп ёритиб берадиган китоб ёзиш 
фикри пайдо бўлди.

Бундан ташқари, фермерларга Ўзбекистоннинг турли табиий шароитларига мос 
ерларнинг сув ва шўрланиш тартиботлари бўйича аниқ қўлланмалар ҳам керак.

“Ерларнинг мелиорацияси” дарслиги илмий йўналиши сифатида соҳалараро, яъни 
қуйидаги илмларни:
• тупроқ ва унинг таркиби;
• суғориш ва шўрланиш асоратларида шаклланадиган тупроқ эритмалари;
• гидрогеология (ерости сувларни шаклланиши ва ҳаракатланиши);
• иқлим ва у билан боғлиқ турли қишлоқ хўжалик экинларини суғоришининг 

меъёрланиш хусусиятлари;
• суғориш тартиботи, суғориш ва шўрланган ерларни ювиш услублари;
• суғориладиган ерларда захини қочирадиган зовурлар ўтказиш (дренаж) усул-

лари, дренаж жиҳозларини мақсади ва тузилишлари;
• турли экинларни парвариш қилиш хусусиятлари ва уларнинг ҳар хил ривож-

ланиш даврларида тупроқларни намланишига ва имконияти чегараланган 
шўрланишга талаблари;

• тупроқларни яхшилайдиган парвариш услублари ва истиқболли агротехноло-
гиялар (тупроққа нолли ва минимал ишлов бериш).

Бир-бирига боғлиқлигини ҳисобга олиб, муаллифлар мелиорация бўйича одатдаги 
дарсликлар доираларини бироз кенгайтиришни ва имкони борича соддароқ 
(илмий тўлиқлигига даъво қилмай ва математик ишловларисиз) суғориладиган 
ерларда бўлиб ўтадиган жараёнларни ва уларни бир бирига боғлиқлиги тўғрисида 
сўз юритишга қарор қилдилар.

Бир қатор қисқа мақолалар — маърузаларда, шу вақтгача аниқланган қоидалардан 
ташқари, суғориш деҳқончилигида янги йўналишлар, қурғоқчилик минтақаларда 
мелиорация соҳаси ва суғориладиган деҳқончилик, ҳамда мелиорациянинг сама-
рали услублари бўйича кўрсатмалар  келтириб ўтилади. Улар фермерлар, дала 
ҳовли эгалари, коллеж ўқувчилари, олий ўқув юртлари бакалавр ва магистрлари 
учун қўшимча адабиёт сифатида, ҳамда уюшмалар савиясидаги сув истеъмолчилари, 
деҳқон ва фермер хўжаликлар уюшмалари ёки махсус фермерларни ўқитиш учун 
ёрдамчи қўлланма ёки махсус маслаҳатчи сифатида қўл келади.

1-ДАРС. ЎзБЕКИСТОННИНг ТАБИИй 

шАРОИТЛАРИ

Далада бирор тадбирни амалга оширишдан олдин, табиий шароитларни ўрганиб 
чиқиш мақсадга мувофиқдир.

Ўзбекистон баланд тоғларидаги бой майсазорлари ва йирик музликлар, тоғлар-
нинг ўрта қисмидаги арчазор ўрмонлари ва боғлари, паст тоғлардаги ажойиб 
баҳор-кузги ўтлоқлари ва тоғ этагидаги чўллари, дарё водийлари, йирик сойлар, 
тоғ этагидаги тепа пастликларга эга ялангликларнинг ўта ҳосилдор ерлари, бора-
бора саҳролар билан бирлашган бепоён чўлларидан иборат ҳудуди билан табиий 
шароитларга кўра ноёб ҳисобланади.

Кишининг табиий муҳитда ва унинг амалдаги кўп тарафли фаолиятида маиший 
қулайлигини таърифловчи омиллар — бу ер юзининг тузилиши ҳамда иқлим хусу-
сиятларидир. Ер юзининг тузилиши ерости сувларни вужудга келиш шароитларини, 
уларни минералланиши ва суғориш имкониятларини, иқлим эса — хўжалик фао-
лиятни кўпгина хусусиятларини, ёввойи ўсимликлар тури ва таркибий қисмларини 
ҳамда маданийлаштирилган экинларни парваришида суғориш эҳтиёжларини 
белгилайди.

1.1-расм. Амударё ва Сирдарё оралиги ва унга чегарадош бўлган давлатлар ва 
вилоятлар чегаралари кўрсатилган фазодан олинган суратлар.

1.1-расмда Ўзбекистон территориясининг табиий хусусиятлари яхши кўринади. 
Унга синчиклаб қаранг. Бу сурат Ўзбекистон ва чегарадош давлатлар территори-
ясининг ер юзини тузилиши тасаввурини беради. Тоғлардаги оқ музликлар яхши 
кўринади. Тоғлар тўқ тусда белгиланган, суғориладиган ерлар тўқ яшил рангда 
бўялган. Чўл ва саҳролар бўз-сариқ-жигарранг тусда кўринади.

Ер юзининг тузилиши қазилма қатламларига, паст қисмдаги тупроқларга, ҳамда 
сизот ва ерости сувлар оқимлари вужудга келиш шароитларига таъсир этиши ва 
улардаги тузлар таркиби тўғрисида, шўрланган ерларнинг келиб чиқиши ва бу 
ҳодиса билан курашишга бағишланган кейинги дарсларда айтиб ўтамиз. Бу ерда 
биз фақат ерости сувларининг жойланиш чуқурлиги ва уларнинг минераллашиши 
тупроқларнинг шаклланиши ва ҳосилдорлигига ҳамда керакликли суғориш тартиби 
билан суғориш меъёрларига жуда муҳим таъсир этилиши тўғрисида айтиб ўтамиз.

Ўзбекистон турли ҳудудларининг иқлими тўғрисида тўлиқ мулоҳаза юритиш учун 
биз 1.2–1.4-расмларда яққол мисол бўлиши ва таққослаш учун ҳаво ҳарорати, унинг 
нисбий намлиги (қуруқлиги) ва атмосфера ёғингарчиликларининг ўртача ойлик 
кўрсаткичларини келтирамиз.

Бу кўрсаткичлар бир қанча ўзига хос кузатиш нуқталари: Сурхондарё вилоятининг 
Шеробод шаҳри (Ўзбекистон жанубидаги энг иссиқ кузатиш нуқтаси), Қорақалпоғи-
стоннинг Нукус шаҳри (шимолий станцияларининг бири) ва Ўзбекистоннинг тоғ 
этаги марказий минтақаси — Жиззах шаҳри бўйича келтирилган.

1.2-расм. Ўзбекистоннинг учта метеостанциялари бўйича атмосфера 
ёгингарчиликлари (мм) микдорларини таккослаш.

1.2-расмдан кўринадики, атмосфера ёғингарчиликларининг энг кўп миқдори 
қиш-баҳор ва куз даврларда бўлиб ўтади. Тоғ этакларида (мисол учун — Жиззах 
шаҳри метеостанцияси) бу миқдор республиканинг шимолидаги Нукус шаҳри  
нисбатан тахминан олти баробар кўп ва республиканинг жанубидаги Шеробод 
шаҳри метеостанциясидагига нисбатан икки баробар кўп.

Шунга эътибор бериш керакки, ёз ойларида ҳамма метеостанциялар бўйича ёғингар-
чилик жуда оз, аммо ўсимликларнинг сувга эҳтиёжи — максимал даражада бўлади.

1.3-расмдан кўринадики, ҳавонинг ўртача ойлик ҳарорати республиканинг жану-
бида анча юқори бўлиб ва амалда йил давомида нольдан пастга тушмайди. Қиш 
пайтидаги энг паст ҳарорат эса шимолда кузатилади.

Ҳавода намлиги қанчалик  кам бўлса, қуруқлик шунчалик кўп бўлади (айни вақтда 
буғ ҳолдаги ҳаво намлик миқдори берилган ҳарорати мумкин бўлган максимал 
фоизга нисбатан айни вақт даражасидаги буғ ҳолда ҳаводаги намлик миқдори 
мумкин бўлган максимал фоизга нисбатан). 1.4-расм дан кўринадики, шимолдан 
жанубга томон ҳаво қуруқлиги табиий равишда ўсиб боради. Тоғ этагида қиш-баҳор 
даврида ҳаво қуруқлиги энг кам бўлади.

Энди Ўзбекистон ҳудудларида йил давомида атмосфердагиа ёғингарчиликнинг  
умумий тасвири кўрсатилган 1.5-расм га қарайлик. Бу расмдан кўринадики, ёғин-

1.3-расм. Ўзбекистоннинг учта метеостанциялари бўйича хавонинг ўртача ойлик 
хароратини таккослаш.

1.4-расм. Ўзбекистоннинг учта метеостанциялари бўйича хавонинг ўртача ойлик 
нисбий намлигини (куруклигини) таккослаш.

1.5-расм Ўзбекистон территориясида атмосфера ёгингарчилигининг 
таксимланиши (йиллик).

гарчилик энг кўп тоғли туманларда, тоғ этагида камроқ ва текисликларда жуда 
кам бўлади.

Ҳар бир фермер қуйидаги иқлимнинг энг муҳим кўрсаткичларни билиб қўйгани яхши:
• “сув сатҳидан буғланиш” ва
• “намлик танқислиги”.

Биринчи кўрсаткич ҳақиқатда буғланишнинг юқорида кўрсатилганлар билан 
(ҳарорат, ҳавонинг нисбий намлиги) таққослаш натижасида тажриба йўли билан 
аниқланган ва бир ой давомида сув сатҳидан буғланадиган сув қатламини, иккинчиси 
эса — сув сатҳидан буғланиш билан атмосфера ёғингарчилик миқдори ўртасидаги 
айирмасини кўрсатади.

1.6-расмда биз “сув сатҳидан буғлананишни” нинг, 1.7-расмда эса шуларга тегишли 
метеостаниялардаги “намлик танқислиги” нинг маъносини келтирамиз.

Иқлим кўрсаткичларига биноан, Ўзбекистон ҳудудининг ярмидан кўп қисми қурғоқ-
чил (арид) иқлимга мансуб. Бу маъносини  энциклопедиядан ўқиб олса бўлади:

1.6-расм. Ўзига хос метеостанциялар учун “сув сатхидан бугланиши” ва “намлик 
танкислиги” кўрсаткичлари.

“Қурғоқчилик иқлим (ҚИ), саҳро ва ярим саҳролар иқлими. ҚИ га хос кўрсаткичлар: 
ҳаво ҳароратининг кеча-кундузлик ва йиллик тебраниш кенглиги катта бўлиши; 
ёғингарчилик деярли бутунлай бўлмаслиги ёки жуда оз миқдорда бўлишидир 
(йил давомида 100–150 мм). Олинадиган намлик тезда бутунлай буғланиб кетади. 
Намлиги кўпроқ бўлган қўшни вилоятлардан оқиб келадиган дарёлар саҳродан 
оқиб борган жойда саёзлашади ва кўпинча оқоваси бўлмаган ҳавзада шўр кўлда 
тугайди. Яланг ер сатҳи кеча-кундузги ҳароратнинг кескин ўзгаришларига дучор 
бўлади, натижада ҳаттоки зич тоғли жинслар ҳам парчаланиб қумга айланади. 
Шамол тўсқинликсиз қуруқ қум массасини қўзғатиб бориб бархан ва қумтепалардан 
иборат бўлган тўлқинсимон ер сатҳини ҳосил қилади.”

Кейинги бўлимларда биз нима учун шунчалик узоқ вақт давомида ва батафсил 
Ўзбекистоннинг иқлим хусусиятларини муҳокама қилганимиз ва унинг ҳудудидаги 
ер юзи тасвирланган хариталарини кўрсатганимизга жавоб оласиз. 

1.7-расм. Ўзига хос метеостанциялар учун “сув  мувозанатининг танкислиги” 
кўрсаткичи.

2-ДАРС. ЎСИМЛИКЛАРДАгИ Сув

Сув ўсимликлар ва уларнинг мевалари билан уруғларининг таркибий қисмида мавжуд. 
Тирик ўсимликда сув унинг массасига нисбатан 95% гача бўлади. Лекин, ўсимлик 
ўсиб, ҳосил бергунга қадар сарфланадиган миқдорга нисбатан бу жуда оздир.

Турли ўсимликлар ўзининг ривожланиш даврини амалга ошириш учун, масалан 
Ўзбекистон шароитларида, фақат ўсимликларнинг ўзидаги буғланиш (транспи-рация) 
миқдорига бўлган талаби ва ер сатҳидан буғланиш ер устидаги массага нисбатан, 
яъни катта ўсимлик ва унинг меваларидаги сувга нисбатан юзларча кўп сув сарф 
қилади.

Бирок бу сув ўсимлкларга нима учун керак? У кандай вазифани бажаради? 
Нима учун ўсимликларга шунчалик кўп сув зарур?

Биз ўсимликлар нафақат сув ичишни, балки овқатланишни ҳам “талаб” қилишларидан 
бошлаймиз. Демак, ўсимлик танаси ва шохлар орқали баргларга озиқ бўладиган 

2.1-расм. Ўсимлик “фаолиятининг” схемаси. (А. Гэлстон, П. Девис, Р. Сэттернинг 
“Кўк ўсимликнинг хаёти” китобидан ўзлаштирилган).

моддалар етказиб бериши керак. Бу озиқ элементларни илдизлар аввал тупроқдаги 
намлик билан сўриб олиб чала тайёр моддаларга айлантирилган ҳолда томирлар 
орқали баргларга — органик моддаларни вужудга келтирадиган фабрикаларга 
етказиб беради.

Барглар сувни буғлантириб чиқарган пайтида, ўсимлик уларни исиб кетишига 
қўймасдан совитади, ҳаводан (буғланаётган сувни ўрнига) ҳамма органик модда-
ларни яратадиган ва бутун ўсимликни барпо этадиган карбонат ангидридни олади.

Ўсимликларнинг сувга бўлган талабини синчиклаб ўрганаётган олимлар, ҳаттоки 
баъзи ўсимликларнинг ўзида қуруқ ўсимлик масса оғирлик бирлигининг яратилишига 
сарфланадиган, транспирацион коэффицент деб номланадиган, сувни таққослаганида 
унинг ўзгарувчанлигидан чалкашликка ҳам келганлар (сувсевар ва қуруқчиликга 
чидамли ўсимликлар орасидаги фарқини инобатга олмаганлигида ҳам).

Ўсиш шароитларига қараб ҳосил бирлигига сарфланадиган сув миқдори жуда 
кескин ўзгаради. Шу нарса қайд этилганки, озиқ элементлар кам бўлган тупроқларда 
ўсимликлар озиқ элементлари сероб бўлган тупроқларда ўсадиганларга нисбатан 
кўпроқ сув сарфлайди.

Ўсимликлар ихтиёрида кўпроқ сифатли осон ўзлаштира оладиган сув билан таъмин-
ланганида “жон-дили билан” уни сарфлайди, вегетатив массаси авж олади, лекин 
мева қилишга “шошмайдилар”. Бундай вақтда ўсимликлар ғовлаб кетди дейилади.

Намлик камчил бўлган шароитлардаги ўсимликлар “ўзларини вазминроқ тутади-
лар”. Улар намликни камроқ сарфлайди, мўътадил вегетатив массани етилтиради, 
тезроқ гуллаш ва меваланиш даврларга киради. Хулоса сифатида айтиш мумкинки, 
кўп сув ҳам ўсимлик ва ҳосил учун зарардир. Бу тўғрисида биз суғориш меъёрлари 
ҳақида гапирганда батафсил ёритамиз.

Лекин, сувдан жуда чекланган ўсимликлар (эътибор қилинг, биз суғоришда ишла-
тиладиган сув ҳақида эмас, намлик ҳақида сўз юритмоқдамиз — чунки тупроқдаги 
намлик миқдори жуда муҳим омилдир) вегетатив массани етиштириш ва мева 
бериш у ёкда турсин, балки нобуд бўлишлари ҳам мумкин.

Амалдаги ерга ишлов бериш тизимидаги бизнинг далаларимизда ўстирилаётган 
ўсимликлар одам тегмаган саҳро ерларидаги ёввойи (ҳаттоки маданийлашти-
рилган) ўсимликларга ўхшаб сувга етиб бориш учун чуқурроқ кира олмайди.

Биз учун ёғингарчилик меъёрий миқдорда бўладиган йиллардагина эмас, ҳаттоки 
қурғоқчилик йилларда ҳам барқарор ҳосил олиш учун ўсимликларга шароит ярати-

шимиз зарур. Шунинг учун деҳқон илдизлар ёйиладиган қатламда намликни йиғиш 
ва сақлашга қаратилган ҳамма ҳаракатларини ўсимликлар юз ҳисса мукофотлайди.

Деярли ҳамма ўсимликларда ривожланишнинг жиддий даври (қурғоқчилик уларга 
энг кўп зарар таъсир етказадиган пайт) бу гуллаш ва меваланиш давридир. Уй 
ҳайвонларини янги ўрилган ёки пичан ҳолда озиқлантиришда фойдаланадиган 
кўп йиллик ўтларни ривожланишига келганда, улар учун намлик жиҳатидан энг 
зарарланадиган пайти — бу ўримдан кейинги даврдир.

Бундай жиддий даврларда илдизлар ёйиладиган қатламда намлик маълум чегара-
лардан паст тушмаслиги маъқул, буларни эса илмий тушунчалар билан ҳам аниқлаш 
осон эмас, лекин биз буни аниқлашга ҳаракат қилиб кўрамиз.

Турли иқлим минтақаларида ўсимликларни сув билан таъминлаш жараёнлар бир 
бирига ўхшаш бўлишига қарамай, тупроқларнинг хусусиятлари, тупроқларни 
вужудга келтирадиган жинсларни хусусиятлари, тупроқларни ерости сувлар билан 
намланиши, уларнинг шўрлиги, далалар қиялигига боғлиқ бўлишига қараб, тупроқ 
намлигини сақлаш ва уни тўлдириш усулларида катта фарқ бўлади. Бу ҳақидаги 
маълумот кейинги бўлимда.



15

3-ДАРС. ТуПРОҚ СуБСТРАТИ — ТуПРОҚНИНг 

ЎзАгИ ДЕМАК. у НИМАЛАРДАН ИБОРАТ?

Агар кишининг билими тартибга солинмаса, у қанчалик кўп 
билгани сари, шунчалик адашиб бораверади.

Герберт Спенсер

Тупрок — бу тирик организм

Биз далаларимизда юрамиз ва кўпинча тупроғимиз нимадан тузилганлиги тўғрисида 
ўйлаб ўтирмаймиз. Албатта биз қумлоқ, соз ва тошлоқ тупроқларни ҳийла осонлик 
билан фарқига борамиз. Ҳар биримиз бир қарашда дала сатҳи қандайлигини айтиб 
бера оламиз (ер юзининг тузилиши, текислов сифати, қиялиги, тупроққа ишлов 
берилиши). Улар ботқоқланган ёки шўрланганлигини аниқлаш қийинроқ. Бунинг 
учун маълум билим ва малака керак.

Яхши ҳосил олиш учун тупроққа қандай тўғри ишлов бериш кераклиги тўғриси-
даги савол бизни жуда қизиқтиради. Биз тупроққа ишлов берамиз, бегона (ёввойи) 
ўтлар билан курашамиз, ўғитлар соламиз, ортиқча шўрини ювамиз. Еримизга ишлов 
берганимизда, биз унга ёрдам ёки зарар беришимиз тўғрисида кўпинча ўйламаймиз. 
Биз авлодларимиз тажрибасига ишонамиз, қўшнимиз нима қилаётганига назар 
ташлаймиз, беихтиёр унинг ҳаракатларини такрорлаймиз. Китоб, дарсликлар, 
газеталар ўқиймиз, радио эшитамиз, телевизор кўрамиз, нуфузли одамларга, агро-
номларга қулоқ тутамиз ва бошимизда уларнинг баъзи тушунчалар аралашмаси 
пайдо бўлади. Ва бу ҳам тушунарли, чунки кўп олимлар гоҳо ерга қандай тўғри 
ишлов бериш тўғрисида баҳслашади, нимагаки биронта табиий шароитда юқори 
самарали усул ва тадбирлар қилинса, бошқа шароитда улар мутлақо яроқсиз бўлади.

Тажрибали деҳқонлар, кўпинча, ўзлари ўйламай, идрок асосида иш тутадилар ва 
у ёки бошқа ишлов бериш усулларини қўллайдилар. Аксарият ҳолатларда   улар 
ўзлари ҳам нега айнан шундай йўл тутганликларини  тушунтириб бера олмайди-
лар. Узоқ йиллар давомида деҳқончилик ҳаётида улар билимлар тўплаганлар ва 
бу билимлар авлоддан авлодга, бобо ва оталардан фарзандлар ва набираларга 
ўтиб боради.

Асрлар (ҳатто ўн йиллар!) давомида шароитлар ўзгармай қолмайди. Дарёларнинг 
серсувлиги, уларнинг сув сифати ўзгаради, сув омборлари ва гидростанция-
лар қурилади. Ерлардан фойдаланиш даражаси ошиб боради (сувли ерлардаги 
деҳқончилик ривожланиши билан, ердан фойдаланиш коэффициенти (ЕФК) ошиб 

боради). Зовурлар, янги каналлар ва сув омборлари қурилади. Қишлоқ хўжалик 
экинларининг таркиби ўзгаради, уларнинг янги навлари барпо этилади. Экинларни 
етиштириш, суғориш технологиялари ҳам ўзгаради.

Буларнинг барчаси тупроққа таъсир қилади, унинг сув ва тузли таркибий шаклла-
ниш шароитлари ўзгаради, бу эса ҳосилдорликка ҳам таъсир қилади. Ўзбекистон-
нинг суғориладиган ерларининг тахминан ярми шўрланиши ҳисобга олинса, шўр 
тупроқларни ювиш ва тупроқларнинг шўрланиш муаммоларига ҳам олимлар, ҳам 
деҳқонлар томонидан эътибор берилиши тушунарли бўлади.

Бундай тез ўзгаришларда қандай йўл тутиш керак? Кўпгина деҳқон оилаларида 
бир қанча авлодлар ҳаёти давомида йиғиб олинган билим ва тажрибаларни қаер-
дан олса бўлади? Қандай қилиб янги ўзгарган шароитларга мослашса бўлади? Ва 
яқинда ерни ижарага олган, лекин шу вақтгача деҳқончилик тажрибаси ва қишлоқ 
хўжалик маълумотига эга бўлмаганлар нима қилишлари керак?

Бунинг йўли битта — тупроқни тушунишни ўрганиш керак. Унинг хусусиятларини, қўш-
ниларда самарали ерга ишлов беришнинг усулларидан сизнинг тупроғингизда нима 
фойдали--ю, нима фойдасиз бўлиши мумкинлигини билиш керак. Тупроқларда қандай 
жараёнлар бўлиб ўтишини тушунишни ўрганиш, китоблар ўқиш ва тупроқ тирик жон 
эканлиги тўғрисида, дарҳақиқат, ёш болани парваришлагандек, доимо ўйлаш керак.

Психология ва менежемент бўйича таниқли мутахассис Д. Карнеги ҳазиллашиб тавсия 
беради: “Агар сиз балиқ тутишга отлансангиз, қармоққа қўйиладиган хўрак учун сизга 
севимли нарсани эмас, балиқ севадиган нарсани танлашингиз керак”. Худди шундай 
тупроққа ишлов бериш тўғрисида ҳам гапирса бўлади: “Унинг унумдорлигини яхши-
лайман десангиз, сизга ёқадиган эмас, унга фойдали бўладиган қилиб ишлов беринг!”

Ушбу қўлланма тупроқнинг сув ва туз режимини мустақил равишда ўзи бошқармоқчи 
бўлган фермерлар учун тузилган. Биз бироз мураккаб бўлган шўрланган ерлар 
мелиорацияси ва ердаги намлик ва тузни назорат қилиш усулларини оддийгина 
қилиб тушунтиришга ҳаракат қилдик. Лекин, ушбу осон бўлмаган саволларга 
ўтишдан олдин, танишдек кўринган масалаларга тўхталамиз.

Тупрок нимада ривожланади

Табиатда деярли ҳамма ўсимликлар тупроқда “яшайди” ва фақат сернам шароитда 
тропик ўрмонлар шароитида кўп ўсимликлар тупроқсиз, ёки бошқа ўсимликларга 
таяниб, ёки уларда текинхўрлик килиб кифояланади. Бизнинг шароитларимизда 
ҳам бундай текинхўр ўсимликлар учрайди.

Тупроқ субстрати (substratum - лот. асос, негиз) нима ва унинг тупроқдан фарқи 
нимада? Тупроқлар ривожланадиган асос, одатда, қуйқадан ҳосил бўлган тоғ 
жинсларидир.”Қуйқадан ҳосил бўлган” сўзлар маъносининг ўзи уларни кандай 
пайдо бўлиши тўғрисида айтиб турибди. Cув ёки ҳаво оқимлари туфайли бир 
жойдан бошқа жойга кўчлган тоғ жинслари, ўсимлик ёки ҳайвонлар қолдиқла-
ридан ҳосил бўлган ҳамма нарсалар куйқадан ҳосил бўлган чўкинди жинслар 
деб номланади. Яхлит тоғ жинслари ёзги иссиқлик ва қиш совуғи таъсирида 
секин аста ёрилиб турли катталикдаги тошларга парчаланади, улар эса аввал 
муз ва зичланган қор-музлик (3.1-расмга қаранг) массалари билан биргаликда 
тоғларда силжиб боради ёки қоялардан юмалаб ўпирилиб тушган уюмларга 
айланади.

Оғирлик кучи натижасида тош уюмлари пастга силжийди (3.2-расмга қаранг), 
ишқаланади ва бир бирига урилиб, майдаланиб кетади.

Оғирлик кучи, ёмғир ва қорлар уларни сойлар анҳор ва дарёлар томонига силжи-
шига ёрдам беради. Баҳорда қор эриганда ва кучли баҳорги ёмғирлар бўлганда 
жўшқин селлар улардан шовиллаб ўтади. Тошлар сел билан кўтарилиб катта 

3.1-расм. Федченко музлигидан бошланадиган Амударё ирмоги Вахш дарёси. 
Музликлар силжитган синиклик материалларидан пайдо бўлган морена деб 
номланадиган тошжўяклари яхши кўринади.

дарёларга олиб кетилади. Сел билан олиб кетилаётган тошлар бир-бирига урилиш 
натижасида парчаланишида давом этади ва тоғ жинсининг янада майдароқ зар-
раларини вужудга келтиради.

Водийларда дарёнинг қиялиги ва оқими камайган сари юқори қисмидан пастга 
тушган тошларнинг ўртача катталиги секин-аста кичиклашиб боради, чунки сув 
оқимининг тезлиги асосан қияликга боғлиқ, тош уюмлари, қум ва лойтупроқли 
заррачаларни силжитиш қобилияти эса сув оқимининг тезлигига боғлиқ.

Тошлар дарё ўзанида силжиши вақтида уларнинг парчаланиши ва майдаланиши 
билан бир вақтда, уларнинг шакли ҳам ўзгаради — ўткир қиррали шаклсиз пар-
чалар ишқаланиб, ҳийла силлиқлашган юмалоқ шаклда бўлиб қолади. Ҳар йили бу  
жараён такрорланади. 3.3-расмда тоғ дарёлар қандай йирик тошларни ташқарига 
чиқарганлиги, 3.4-расмда эса дарё қуйироқ қисмдаги тошлар катталилиги тоғдан 
кўчирилишида анча кичик бўлганлиги кўрсатилган.

Дарёлардаги сувлар йил фасллари давомида ўзгариши сабабли, тоғ жинслари пар-
чаларини кўчиши бунга боғлиқ бўлади. Тошқин пайтида (музликлар, қор қопламла-
рининг эриши ёки кучли ёмғирлар ёғиши пайтида дарё сув оқими кескин кучайгани 
сабабли) дарёлар каттароқ парчаларни кўчиради, осойишталик пайтида эса (дарё 

3.2-расм. Расмда тог  дарёсининг чап томонида, тог  жинсларининг парчаларидан 
шаклланган уюмлар яхши кўринади (Ўзбекистондаги Чирчик дарёсининг Чоткол 
ирмоги).

сув оқими кам, куз ва қиш даврларда) дарёлар амалда фақат ерости сувлар билан 
таъминланади — ва энг майда лой заррачаларини оқизиши мумкин.

Тоғлардан узоқлашгани сари дарё қиялик даражаси пасайиб боради (икки нуқта 
орасидаги баландликлар айирмаси шу нуқталар орасидаги масофага бўлиниши, 

3.3-расм. Тог дарёси ўзанида сув билан унча яхши текисланмаган йирик тошлар 
кўринади.

3.4-расм. Тог этагидан чикаверишдаги Ангрен дарёсининг водийсини ўзига хос 
кўриниши. Дарё кайири одатда бирканча тармокларга (ўзанларга) бўлинади. Факат 
тошкин вактида кайир кисми бутунлай сувга тўлади. Бу жойда сув окими факат 
майда, асосан юмалок шаклга келган тошларни силжита олади.

яъни баландликнинг узунлик бирлигига нисбатан ўзгариши (дарё, ариқ, йўл ва 
ҳ.к.)) ва сув оқими секинлашади. Шунга яраша, сувнинг нақл даражаси камаяди, 
чунки турли катталикдаги заррачаларни тортиб кетиш ва силжитиш қобилияти 
сув оқимининг тезлигига боғлиқ. Олдин катта, сўнгра майдароқ заррачалар тубга 
чўкиб кетишни бошлайди. Кўл ва қуриган дарёларда (асосий дарёдан ажралган, 
тошқинлар вақтида сув босадиган дарёлар эски ўзани), тошқиндан кейин қолган 
энг майда — лойланган заррачалар тубга чўкади.

Cайёрамизнинг тарихи бир неча миллиард йилга тенг. Шу вақт давомида анча-
гина тоғлар тагигача бузилишга, қум ва лойга айланишга улгурган, ёшроқ тоғлар 
кўзимиз олдида вужудга келиб, бузилмоқда. Дарёлар доимо парчаланган матери-
ални тоғлардан водийларга чиқариб борадилар. Бу даврда сайёрамизнинг турли 
жойларида иқлим бир неча марталаб ўзгарган. Серсув даврлар қурғоқчиллари 
билан алмашган. Дарёлар пайдо бўлиб йўқ бўлиб кетган. Қурғоқчил даврларда 
бўрон ва чанг тўзонлар дарёлардаги қуйқаларнинг жуда катта уюмлар масса-

3.5-расм. Ўрта Осиё регион харитасининг бўлак кисми.

Орол денгизининг катта-кичиклиги тахминан 1993 йилдаги холати. Тоглардан Орол 
денгизигача иккита улкан дарёлар, Амударё ва Сирдарёлар чўкиндилари билан чўл 
ва сахролар бахайбат жойлари тўлган. (Ок рангда музликлар, жигаррангда — тоглар, 
бўз-сарикда чўл ва сахролар кўрсатилган. Дарё ва каналлар кўк рангда кўрсатилган).

сини жойларидан қўзғатиб борган ва саралаб серсув даврларда ялангликларга 
чиқариб қўйган.

Агар харитага қарасангиз (3.5-расм), яқинда Орол денгизига қуйилган Ўрта 
Осиёнинг иккита энг асосий дарёлари — Амударё ва Сирдарёларни кўрасиз, 
улар ўзларининг кўп минг йиллик ҳаёти давомида тошқинлар пайтида қуйқа-
дан ҳосил бўлган тоғ жинсларини чиқариб иккита донгдор саҳро: Қорақум ва 
Қизилқумларни, тоғлар яқинлигида эса — кўпгина чўлларни ташкил этдилар.

Тупроқ ҳосил қилувчи жинсларни бир жойдан иккинчи жойга кўчиришда шамолнинг 
аҳамияти катта. Тошқин даврларида кучли сув оқимлари билан юзлаб ва минглаб кило-
метрлар чўл ва саҳроларга етказиб оборилган қуйқадан ҳосил бўлган тоғ жинслари, 
сув тўхтаб қуригандан кейин, ялангликда курьер поездининг тезлигига баробар 
кучли шамоллар таъсирига учрайди. Баҳордан кузгача саҳролар яқинида кучли чанг 
тўзонлар кузатилади, бу вақтда осмон чанглардан сариқ-жигарранг бўлиб қолади.

3.6-расм. Хитой территориясидаги жуда катта циклоннинг кўриниши. Фазодан 
килинган суратда катта масофага олиб борилаётган сарик тупрокка хос рангдаги 
жуда катта чангли масса яхши кўринади.

3.6-расмда фазодан олинган Хитой ҳудудидаги циклон фотосурати кўрсатилган, унда 
жуда катта миқдордаги сариқ (соз) тупроққа хос рангдаги (асосан чанг заррачаларидан 
иборат қуйқадан ҳосил бўлган тоғ жинсларнинг кўриниши) чангни кўтарган.

Шамол қуйқадан ҳосил бўлган тоғ жинсларни саралайди. Тош, шағал ва йирик 
қумларни кучли шамол узоққа силжита олмайди, ва улар амалда сув олиб келган 
жойларида қолади.

3.7-расмда кўрсатилган қум “судралиб” силжиши мумкин ва ғоят катта бархан-
ларни (қумтепа) ҳосил қилади. Шамол кўтарган чангнинг майда заррачалари эса 
узоқ масофага боради ва шамол тезлиги пасайганда, ер сатҳига чўкади. Шамол 
кўтарган чангнинг энг майда заррачалари шамол тезлиги жуда секинлашганда 
чўкишни бошлайди. Бунда, тоғлар тўсқинлик қилиши таъсирида, саҳродан шамол 
эсиш тезлиги кескин секинлашади, қоида бўйича, тоғ этагидаги сариқ тупроққа 
хос катта жойлар пайдо бўлади.

Сариқ тупроқ, қандайдир сабаб бўйича шамол тезлиги секинлашган ва чанг зар-
рачалари ер сатҳига чўкган бошқа кўпгина жойларга ҳам хос.

3.8-расмда Тошкент вилояти тоғ этагидаги сариқ тупроқ уюмлари кўрсатилган. 
Сариқ тупроқ уюмларига хос хусусиятлардан бири — сойнинг девори тикка 
тушганлигига ҳамда чуқурлигидаги тупроқнинг тикка кесилган юзасининг бир 

3.7-расм. Бўрон жуда катта бархан (кум тепани) силжитган ва йўлни тўсиб кўйган.

хиллигига, чуқурлик бўйича тупроқ тузилишининг бир хиллигига ва жарликнинг 
деворлари тик тушганлигига диққатингизни жалб қилинг.

Сариқ тупроқ уюмлари қалинлиги бир неча метрга тенг бўлиши мумкин. Бундай 
қалинликдаги сариқ тупроқ уюмлари ҳосил бўлишига қанча вақт кераклиги, ёки 
қандай чанг бўронлар бўлганлиги тўғрисида фараз қилишингиз мумкин, оддий 
шароитларда бир йил давомида ер сатҳига чўкадиган чанг 1–2 мм га тенг!

Сариқ тупроққа хос рангдаги уюмлар жилд сингари тоғ этакларини қоплайди ва 
тоғ чўққилари бўйлаб чўзилади. Жойланишидан қатъий назар, уларнинг хусусият-
лари бир бирига яқин ва амалда деярли фарқланмайди (Хитой, Ўрта Осиё ёки 
Европада), балки уларнинг келиб чиқиш манбалари уюмлар пайдо бўладиган 
жойдан жуда узоқда жойлашган ва материал шамол билан минглаб километр-
ларга олиб борилганда ҳавода яхшилаб аралаштирилади.

Сариқ тупроқ уюмларнинг ўзига хос хусусияти уларнинг чуқурлик бўйича бир 
хиллиги, ғоваклиги (ҳамма ғоваклар ҳажмилари йиғиндисининг тупроққа нисба-
тан % кўрсатилганда), яхши капилляр хусусиятлари (тупроқ заррачалари билан 
уланиш кучи ҳисобига сувни кўтарилиш қобилияти), сувни жуда яхши ушлаб қолиш 
хусусияти, қуруқ ҳолда маҳкамлиги ва сув билан аъло даражада эритилиши.

3.8-расм. Сув окимлари кесиб ўтган Тошкент атрофидаги сарик тупрок уюмлари.



24

Шундай қилиб, биз сизларга тоғ жинсларнинг майдаланган маҳсулотларини сув 
оқимлари ялангликларга олиб чиқиши ва катта-кичикликларга сараланиши тўғри-
сида эслатиб ўтдик. Сўнгра бу қуйқадан ҳосил бўлган тоғ жинслар бу сафар шамол 
билан қайта сараланади, ва қисман у билан орқага тоғлар томонига қайтарилади, 
тоғ этагида сариқ тупроқ субстрати ҳосил бўлади.

Лекин, бу билан сариқ тупроқ уюми жойларни (майдонларини) барпо этган чанг зарра-
чаларининг ҳаракатланиши тамом бўлмайди. Ўз навбатида, қорлар эриганда, баҳорги 
ёмғирларда ёки суғориладиган ерларда нотўғри суғориш натижасида сув оқимлари билан 
чўккан материаллар ювилиб жойидан қўзғатилади, бу жойлар ана шундай ”чўкиндиларни 
етказиб берувчи” бўлиб турадилар. Ҳаттоки оз миқдордаги сув оқимлари, катталари ва 
тошқинлари тўғрисида гапирмаганимизда ҳам, осонлик билан сариқ тупроқ уюмларини 
эритади (2.8-расмга қаранг) ва қайтадан тоғ этагидан чўл ва саҳролар томонга олиб 
боради. Ялангликларда ер сатҳига чўкиб, улар баъзи вақтда қайта ҳосил бўлган сариқ 
тупроқ уюми жойларини барпо этадилар (масалан, геологлар Ўзбекистондаги Мирзачўл 
тупроқларининг аксарият қисми шундай жинслардан вужудга келган деб ҳисоблайдилар).

Қайта ҳосил топган сариқ тупроқ уюм жойлари асилларидан ҳамма қуйқадан ҳосил 
бўлган жинсларнинг ўзига хос қатламлик мавжудлиги билан фарқланади, аммо 
ўзларининг дастлабки хусусиятларини улар бундан кейин ҳам сақлаб қоладилар.

Одатда, қайта ҳосил топган сариқ тупроқ уюм жойлари одатда жуда кўп қатламли, 
айниқса улар қадимги қуйқадан ҳосил бўлган жинслар бўлганда, ва шунинг учун 
сув ўтказувчанлиги кучли ёки кучсиз қатламлари мавжудлиги тупроқнинг намлик 
тартиботига жуда катта таъсир этиши мумкин.

Биз Ўрта Осиё мисолида тупроқ субстратларини шаклланиш жараёнлари тўғрисида 
қискача қилиб гапириб бердик. Бошқа жойларда Ернинг узоқ йиллар давомидаги 
тарихида бу жараёнларда музликлар ҳам ботқоқликлар билан кўллар иштирок этишга 
улгурдилар, лекин ҳамма ерда қуёш энергияси билан ҳаракатга келувчи  сув ва шамол 
асосий омил бўлиб келган.

Шуни айтиш керакки, тупроқ амалда ҳар қандай тоғ жинсларидан ҳосил бўлиши 
мумкин, шу жумладан кўлдаги, денгиздаги қатламлар.

Кейинги бўлимларда биз қаерда ва қандай иқлим шароитлари ва ер юзининг 
тузилиши турли субстратларда ҳар хил тупроқларни шакллантириши тўғрисидаги 
фикрларимизни давом этамиз.

4-ДАРС. ТуПРОҚЛИ-МЕЛИОРАТИв 

ҲуДуДЛАшТИРИш НИМА уЧуН КЕРАК вА у 

ҚАНДАй ИМКОНИЯТЛАРНИ ОЧИБ БЕРАДИ?

Сиз мактаб дарсликларидан Ер юзида иқлим минтақалари: экваторлик тропиклар-
дан қутбдагиларгача борлиги тўғрисида билсангиз керак. Иқлим ўзгариши билан 
шунга яраша ўсимликлар ва ҳайвонотлар турлари таркиби ўзгаради. Агар Ернинг 
шимолий яримшарини кўрадиган бўлсак, ўсимликлар билан қопланиш харитасида 
шимолдан жанубга қараб қуйидаги минтақалар ажралиб туради:
• тундра;
• нинабаргли ўрмонлар;
• аралаш ўрмонлар;
• баргли ўрмонлар;
• ўрмондаштлар;
• чўллар (даштлар);
• саҳролар.

Бу минтақаларнинг кенглик тарафга аниқ ажралиб туришини фақат ҳар хил маҳал-
лий шароитлар — тоғлар мавжудлиги, катта ҳовузлар ёки денгизлар бузиб туради.  
Ўзбекистонимизда, гарчи у субтропикка яқин минтақада жойлашган бўлсада, бу 
минтақаларнинг деярли барчаси (тундрадан ташқари) учраб туради. Унинг ўрнини 
баланд тоғлардаги майсазорлардан юқорироқ жойлашган тоғ саҳроларини кўр-
сатиш мумкин.

Тоғларда жойларнинг баландлиги ўзгариши билан иқлим шароитлари ҳам ўзга-
ради, юқори кўтарилган сари ўсимликлар билан қопланиш ўзгаришини кўз билан 
кузатиб борса бўлади.

Катта ҳовузлар ўзига ёндош ҳудудларнинг иқлимига, уни юмшатиб ва намлигини 
кўпайишига, таъсир этади.

Хариталардаги минтақаларни иқлим, ўсимликлар билан қопланиш, жойланиш 
баландлиги ёки бошқа хусусиятлари бўйича ажратиш, ҳудудлаштириш деб ном-
ланади.

Ҳар қайси иқлим ва баландлик минтақаларида шундай шароитларга жуда яхши 
мослашган, ёввойи ўсимликлар ўсади. Буни билган одам пальмани игнабаргли 
ўрмонларда экмайди, ёки аксинча! Одатда саҳро ўсимликлари тоғда, тоғ ўсим-

ликлари эса чўл ёки саҳроларда ўсмайдилар, гарчи бундай ер майдонлари бир 
бирларига яқин ва бир кенглик минтақасида жойлашган бўлса ҳам.

Умуман айтганда, “ҳудудлаштириш” атамаси у ёки бошқа кўламда (кичкайтирилган 
ёки катталаштирилган ҳолда) ҳудуднинг табиий хусусиятлари тасвирланган ҳар 
қайси харитада ишлатилади.

Жойларнинг тузилиши “ҳудудлаштирилган” хариталар — топографик, тупроқ 
қопланганлари эса — тупроқлар хариталари деб номланади. Агар харита ер 
сатҳининг бир неча хусусиятлар бирикмасини ифодалайдиган бўлса, синтез 
қилинган (бирикма) харита деб номланади. Ўтган асрнинг ўрталарида бир неча 
йуналишдаги маълумотларни хариталарда йиғиш, уларни, тупроқ-мелиоратив 
харита деб номланадиган, яққол кўрсатмали ва қулай шаклида тасаввур қили-
надиган кўринишга олиб келди.

Ушбу хариталар асосига қуйидагилар киритилди:
• ер сатҳи тузилишининг хариталари;
• геоботаник (ўсимликлар хариталари);
• тупроқ хариталари;
• литолого-гидрогеология (ер қобиғи тузилиши ва ерости сувлар хусусиятларини 

ифодаловчи хариталар);
• иқлимни ҳудудлаштириш хариталари.

Тупроқларни шаклланиш ва ривожланиш (генезис) шартларини ҳар тарафлама 
ифодалайдиган ва уларнинг мелиоратив нохушлик сабабларини аниқлаб берадиган 
бундай қўшма хариталар бир қатор мавзудаги ҳудудлаштиришни ривожланишида — 
суғориш техника ва технологияси, дренаж тури ва қуввати, тупроқ унумдорлигини 
баҳолаш ва ҳ.к. ларни асоси ва таркибий қисмлари бўлиб қолдилар.

Компьютер дастурларининг бугунги имкониятлари компьютер хотирасининг 
деярли алоҳида ахборот “қатламларида” ҳар қандай маълумотларни сақлаб қоли-
шига ва зарур бўлса, бу қатламларни бир-бирининг устига жойлаштиришга имкон 
беради. Бундай бир-бирини устига жойлаштириш мисолини бизнинг “Ўзбекистон-
нинг табиий шароитлари” деб аталувчи 1-дарсимизнинг 1.2- ва 1.1-расмларидан 
кўриш мумкин. 1.2-расм икки “қатлам”ни: фазодан суратга олинган давлатлар ва 
вилоятлар ҳудудларини ва маъмурий чегараларини, 1.3-расм эса — фақат фазодан 
олинган суратни ўз ичига қамраб олган.

Ҳозирги замонавий Географик ахборот тизимлар (ГАТ) технологиялари деб ата-
ладиган) энг турли хариталарни, масалан, ер юзини тузилишини ифодаловчи  

топографик харитага иқлим, тупроқ ва бошқа хариталарни умумлаштириш билан 
уларни уйғунлаштиришга имкон беради.

ГАТ-технологиялар ёрдамида хариталардаги табиий шароитлари билан бир-би-
рига ўхшаш ҳудудларни осонликча ажратиб олиш мумкин. Хариталарда иқлим 
хусусиятлари бўйича айнан ўхшаш ер майдонларини ажратиш хўжалик ходим-
ларига қишлоқ хўжалик экинларни олдиндан танлашга йўл қўяди, мелиора-
тор-муҳандисларга эса дастлабки узоқ муддатли ва қимматли текширишларсиз 
бу экинларни парвариши учун энг қулай шароит яратиб беришда қандай 
мелиоратив чоралар ўтказилиши зарурлиги бўйича йўналишни осонликча 
аниқлашга имкон беради.

Мисол учун, 4.1-расмда Марказий Осиё ҳудуди иқлим шароитлари бўйича ҳудуд-
лаштириш қандайлигини келтирамиз. Бу харита у ёки бошқа жойлар учун хос 
иқлим шароитларини, амалиёт учун етарли даражада, аниқлашга имкон беради.

Иқлим шароитларининг фарқи кенглик ўрни ва тиклик зонага боғлиқ бўлганлиги 
сабабли Ўрта Осиё территориясидаги амалий мақсадлар учун сув истеъмол қилиш 
меъёри учта: Шимолий (Ш), Марказий (М) ва Жанубий (Ж) зоналарга тақсимла-
нади ва ҳар бири шимолий (І) ва жанубий (ІІ) қисмларга бўлинади. Тупроқ-иқлим 
зона ва минтақаларини тақсимланиши ёғингарчилик миқдори, ҳаво ҳарорати 
ва намлиги тартиботи миқдорий кўрсаткичларига асосланади. Ҳар қайси иқлим 
зона тиклик зона бўйича минтақавий-баландлик зоналарга ажралади, уларнинг 
тасвирлари 4.1-жадвалда берилган, ҳамда табиий намликнинг коэффициентининг 
(ТНК) шаклида миқдорий хусусиятлари келтирилган, қайсики иссиқликга оид ва 
маҳаллий сув манбаларнинг умумлаштирилган кўрсаткичлари сифатида намоён 
бўлади ва қуйидаги формула бўйича аниқланади:

ТНК = (ЁЎЙ+ҒС)/Б

Бу ерда: ЁЎЙ — ҳаво ҳарорати + 5Сº мм дан юқори бўлганда йил давридаги ёғин-
гарчиликнинг ўртача кўп йиллик йиғиндиси
ҒС — ҳисоблаш даврининг бошланишига 1,0 м тупроқ қатламида ғамланган сув 
миқдори, мм;
Б — ҳисоблаш даврида буғланиш, мм.

КУ кўрсаткичнинг маъноси шундаки, у ўсимлик учун енгиллик билан ўзлаштира 
оладиган табиий ғамлаб қўйилган намликни (илиқ даврдаги ёғингарчилик, ҳамда 
совуқ даврдаги ғамланган сув) ёзги (вегетация) даврда потенциал мумкин бўлган 
буғланиб кетишга (буғланишга) ўзаро нисбатини кўрсатади. Бу кўрсаткич қанчалик 
кам бўлса, иқлим шунчалик қурғоқчил бўлади.

Тикка зонал минтақалар қиш-баҳор даврида намланиш шароити билан фарқла-
нади. Б минтақадан Г минтақага ўтишда ёғингарчилик миқдори кўпаяди ва табиий 
намланиш даври узаяди. Лекин ёз даври ва кузнинг биринчи ойлари бир хилда 
қурғоқчил бўлиб ҳарорат тартиботи бўйича кам фарқланади. Сиз, 1.4–1.9-расмлар-
даги маълумотларга қараб, бунга ишонч ҳосил қилиш мумкин.

Юқорида айтилганидек, тупроқли-мелиоратив ҳудудлаштиришда ер сатҳининг 
тузилиши ва иқлимдан ташқари, тупроқ ҳосил қилувчи шароитлар, суғориш ва 
тупроқларни ўзлаштириш инобатга олинади.

Сувга ва уни тупроқда ҳаракатланишига нисбатан тупроқнинг кўпгина хусусияларини 
аниқлайдиган энг муттасил омиллар қаторида заррачаларнинг катта-кичиклиги 
билан сезиларли даражада боғлиқ (гранулометрик таркиби билан) тупроқни ҳосил 
қилувчи жинсларнинг хусусиятларидир.

Бу хусусиятлар қуйидагилар:
• тупроқнинг ҳавога тўйиниши;
• сув ўтказувчанлиги;
• сувни сақлаб қолиш қобилияти;
• капиллярлик хусусиятлари;
• иссиқлик тартиботи ва бошқалар.

Айтиб ўтилган хусусиятларнинг ҳар бири тўғрисида кейинги дарсларда биз 
батафсил тўхталиб ўтамиз. Ҳозирча заррачалари катта-кичиклиги аниқ белги-
ланган тупроқ таркибининг бир қатор энг муҳим хусусиятлари тўғрисида сўз 
юритамиз:

• Қумли ва қумлоқ тупроқлар қулай ҳаво ва иссиқлик тартиботга эга (яъни улар 
сув ва ҳавони яхши ўтказадилар ва тез исийдилар), лекин сув узатиш ҳажми кам 
(сувни сақлаб қолиш қобилияти яхши эмас).

• Лойли тупроқлар намлиги юқори ва сув ўтказувчанлиги қувватсиз, сувни 
қайтариб бериши суст, кучли нам тортиб қўпчишга ва ноқулай иссиқлик 
хусусиятларига эга.

• Ўзларининг хусусиятлари ва таркиби бўйича оралиқдан жой олган қумлоқ 
тупроқлар энг яхши деб ҳисобланади. Улар қулай ҳаво ва иссиқлик тартибо-
тига, яхши сув ўтказувчанликга ва юқори сувни сақлаб қолиш қобилияти билан 
тупроқ намлигининг ҳаракатчанлигига эга.

4.1-жадвал. Тикка зонал минтакалар намланиш коэффициенти.

Зона Мин-
тақа

Тупроқ тузилиш типи  
(автоморф қатори)

Намланиш 
коэффици-

енти

Саҳро А Саҳролик 0,05–0,10

А1 Бўз тупроқ минтақага  
ўтишга оид

0,10–0,15

Тез ўзгариб кета-
диган чўллар

Б Бўз тупроқли ерлар;  
Оч ранг бўз тупроқли ерлар

0,10–0,20

В Бўз тупроқли ерлар;  
Типик бўз тупроқли ерлар

0,15–0,25

Турли ўтли чўллар Г Бўз тупроқли ерлар;  
Қорамтир бўз тупроқли ерлар

0,25–0,30

У ёки бошқа қишлоқ хўжалиги экинларининг суғориш тартиботларларини (суғо-
риш вақтлари ва меъёрлари) белгилаш мақсадида тупроқ жинсларининг ҳосил 
қиладиган бешта сув-физикавий хусусиятлари бўйича кўзга кўринадиган асосий 
гуруҳлар ажратилади:
1 — қумлик;
1а — камқувват, ғоят сертошли;
2 — қумлоқ;
3 — енгил ва ўрта қумоқ;
4 — қумоқ (зич) ва оғир қумоқ;
5 — лойли.

Шундай қилиб, биз иқлим қаерда қандай, тоғларда ва текисликларда ёғингарчилик 
қанча бўлади, қурғоқчилик иқлими қандай баҳоланади ва суғориладиган тупроқнинг 
деҳқончилик учун яроқлигини баҳолашда қандай хусусиятлари инобатга олиниши 
тўғрисида гапириб бердик. Энди ўсимлик ўзининг униб чиқишдан меваси пишиш-
гача ривожланиш даврини амалга ошириш учун қанча сув кераклиги тўғрисида 
тўхталиб ўтсак яхши бўлар эди.

Кейинги дарсда сиз ўсимликлар ҳаёти учун қанча сув кераклиги ва улар уни 
тупроқдан қандай қилиб “чиқариб олиши” тўғрисида ўрганишингиз мумкин.

5-ДАРС. ЎСИМЛИКЛАР НАМЛИКНИ ҚАЕРДАН 

ОЛАДИ?

Баъзи бир тамойилларни билиш баъзи далилларни 
билмасликнинг ўрнини осон тўлдиради.

Гельвеций

Бизнинг қурғоқчил зонамизда деярли ҳамма ўсимликлар сувни тупроқдан илдизлар 
орқали ўзлаштиради. Баъзи вақтда тропик зонадан келиб чиққан ўсимликлар — масалан, 
маккажўхори, ток новдаси, ташқаридаги (очиқ) заифлашган илдизларни ҳосил қилади.

Намликнинг жуда оз миқдорини ўсимликлар ҳаводан, лекин фақат ҳаво намлиги 
жуда юқори ва тўйинган нуқтага яқин бўлганда, барглар орқали ўзлаштиради (бу 
ҳаво ҳарорати шудринг нуқтаси деб аталмишга яқин бўлганида — ҳаводаги намлик 
охирги максимал даражада сувни буғ шаклида сақлаб қоладиган ҳаво ҳароратида. 
Ҳаво ҳарорати шудринг нуқтасидан паст бўлганида, туман пайдо бўлади ёки 
шудринг тушади).

Ер тагидаги илдизлар ҳам, ташқаридагилари (очиқ) ҳам  сув билан таъминлаш 
фаолиятидан ташқари ўсимлик учун зарур бўлган органик моддаларни барпо 
этадиган жараёнда фаол қатнашадилар ва, текширишлар кўрсатишича, бундай 
тайёргарликсиз органик моддаларни ҳосил қиладиган жараён бўлмайди.

Ўсимлик илдизлари тўппа-тўғри “сувга борадилар”, яъни намлик зоналари томон 
жадал ўсадилар. Саҳро зонасида ёввойи ўсимликлар борки, уларнинг илдизлари 
20 м чуқурликгача етиб боради, масалан — янтоқ.

Ҳаммага маълум бўлган жавдарининг битта ўсимлиги ўсиб ривожланган пайтида 
619 км (километр) узунлигидаги умумий илдизлар тармоғига эга ва уларнинг умумий 
сатҳи 638 метр квадратдан ортиқ бўлади. Бир кеча-кундузда 4,8 км га ўсиб бориш 
натижасида 100 миллиондан кўп илдиз толалари вужудга келади. Патак илдизлари-
нинг аксар қисми 1 м чуқурликгача жойлашганида, баъзи ишончли маълумотларга 
кўра, унинг илдизлари 2 м чуқурликгача “сувга интилади”. Ишонинг, бу фактларга 
ишониш қийиндир, лекин бу текширилган хулосалардир.

Энди қандай, қаерда ва нима билан ( қандай мосламалар ёрдамида) ўсимликларни 
сув билан таъминлаш имкониятларини англамоқ учун, тупроқлар хусусиятлари 

ва уларни ўраб турган тупроқдан, яъни гўёки “идишдан” ўсимликлар сувни сузиб, 
аниқроғи сўриб олиши тўғрисида гапириб берамиз.

Заррачалари турли катталикдаги тупрок субстратларининг кабул килинган 
номланишлари

Энди, ҳаммага тушунарли бўлиши учун,  тупкроқли субстратлар атамасига озгина 
аниқлик киритамиз.

Тупроқшуносликда тупроқлар ривожланадиган барча катта-кичик чўкинди 
жинсларни (мм да) қуйидаги туркумларга бўлиш қабул қилинган:
• тошлоқ ер — 50 дан йирикроқ;
• шағаллик — 2 дан 50 гача;
• қумлик — 0,02 дан 2,0 гача;
• чангсимон — 0,002 дан 0,02 гача;
• лойли — 0,002 дан майда.

Лекин табиатда заррачалари бирдай диаметрда бўлган чўкинди жинслар йўқ ёки 
деярли бўлмайди. Агарда 1 килограмм ҳар қандай тупроқни ҳосил қиладиган жинсни 
олсак, масалан, қумоқ тупроқни, ва уни заррачалари катта-кичиклиги бўйича саралаб 
кўрсак, шу нарса маълум бўладики, ҳаттоки энг бир хил бўлган сариқ (соғ) тупроқлар 
бир қанча катта-кичик қисмлар гуруҳини ташкил этади.

Бундай саралаш одатда лабораторияда тупроқни текшириш жараёнида бажарилади. 
Уй шароитида тупроқни пайпаслаб механик таркибини тезда ва етарли даражада 
тўғри аниқласа бўлади (тўғрироқ айтганда — гранулометрик таркиб — тупроқ 
оғирлигидаги ҳар қайси қисмнинг фоиз ҳисобидаги таркиби).

5.1-расм. Гранулометрик таркиби бўйича аникловчи тупрокнинг белгилари.

Тошлар, шағал ва қум кўринишдаги тупроқлар пайпаслаганда осон фарқланади. 
Лой қум сингари кўринишда ва айниқса пайпаслаганда етарли даражада ажрати-
лади. Лой — намлигида ўзининг қайишқоқлиги, қум эса қуруқлигида зарралари 
сочилувчанлиги билан ажралади. Аниқ усулларни билмай туриб, қумлоқ ва қумоқ 
тупроқларни ажратиш қийин бўлади. 5.1-расм да амалиёт учун етарли даражада 
тупроқ туркумини (категориясини) гранулометрик таркиби бўйича аниқлаш мум-
кинлиги кўрсатилган.

Тупроқларни барпо этадиган ҳар хил катта-кичикликдаги чўкинди жинсларнинг 
ҳиссасига биноан, улар қуйидагича номланади: тошлоқ, шағаллик, қумлик, қумлоқ, 
қумоқ, лойли.

Қумлик тупроқларни (а) шакллантиришга қанча ҳаракат қилманг, қуруқ ҳолда 
тепаликга ўхшаб сочилади, қумлоқ тупроқ нам ҳолатда шар (б) шаклини ушлаб 
қолиши мумкин, енгил қумоқларни қалинлиги 2,0 диаметрли, улардан осон-
гина дарз кетиши мумкин бўлган “найча” ясаш мумкин бўлади (в). Ўрта қумоқ 
тупроқларни оғирларидан ажратиш осон — улардан 1 см дан ингичкароқ 
бўлганидан “найча”ни ясаб бўлмайди (г), оғир қумоқ тупроқлардан бундай 

“найча”ни осонгина ясаб эгса бўлади(д), аммо доирасимон эгишга ҳаракат 
қилинса, кўп жойдан ёрилиб кетади. Лойли тупроқларда у ёрилмасдан дои-
рага эгилади ва ҳаттоки уни тугун қилиб боғлаш мумкин. Чап томонда яхши 
намланган тупроқдан узунлиги 10 см, 1,0–0,5 см диаметрдаги “найча”ни қандай 
тайёрланиши кўрсатилган.

Заррачаларининг катта-кичиклигига боглик холда тупрок субстратларининг 
сувлик хусусиятлари

Китобхон тупроқ ўзагини қандай заррачалар ташкил этиши ва тупроқни ташкил 
этадиган жинслар қандай номланишини нима учун билиш керак, деб савол бериши 
мумкин. Шунинг учунки, заррачаларни диаметри ва тупроқни ҳосил қилувчи 
жинслар у ёки бошқа заррачалар қисмининг фоиз ҳисобидаги таркиби ўсимлик-
лар учун намликни сақлаб қолиши, силжиши ва фойдаланишларга жуда таъсир 
қиладиган хусусиятлари:
• намликни сақлаб қолиши;
• намликни узатиши;
• иссиқликни ўтказиши;
• ҳаво ўтказувчанлиги;
• тузлардан ювилиши;
• ўсимлик фойдаланиши учун намликнинг даражаси;
• тупроқнинг ҳар хил намлигида механизмлар билан ишлов бериш ва ҳ.к.

Шунинг учун, ўсимликни қандай ва нима билан суғориш саволларига ўтганимизда, 
сиз билан бизга тушунарли тилда сўзлашимизни ўрганишимиз керак.

Юқорида эслатиб ўтилган хусусиятлар тупроқ заррачаларининг катта-кичиклигига 
нима учун боғлиқлиги тўғрисида мисолларда тушунтириб берамиз.

Қирраси 1 сантиметрлик кичкина куб шаклидаги майда тошларни фараз 
қилайлик. Ҳар қайси шундай тошнинг сатҳи 6 см2, ёки 600 мм2, ҳажми эса 1 
см3 га тенг.

Энди фараз қилайлик, ҳар қайси кичкина куб ҳам бўйига, ҳам энига эҳтиётлик 
билан қирраси 1 мм ли кичкина кубларга кесилган. Демак, ҳар қайси катта кубдан 
1000  та кичикроқлари бўлиниб чиқади, уларнинг ҳажми 1 см3 лигича қолади, 
сатҳичи? Ҳисоблаб кўрамиз. Ҳар қайси кичкина куб 6 мм2 сатҳига эга бўлади, 
1 см3 га тенг кубдан 1000 кичикроқ кублар пайдо бўлади, шундай қилиб ҳамма 
кичикроқ кубларнинг ҳажми 6 мм2 * 1000 = 6000 мм2, ёки аввалги каттароқ кубга 
нисбатан 10 баробар кўп.

Агар намланган тошнинг сатҳида пастга оқмасдан, айтайлик, 0,0001 мм намликнинг 
юпқа пардаси ушланиб қолса, демак каттароқ кубда 0.001 мм * 600 мм2 = 0,06 мм3, 
ва битта каттароқ кубдан ҳосил бўлган кичикроқ кубларда 10 баробар кўпроқ, ёки 
0,6 мм3 намлик ушланиб қолади!

Энди агар 1 мм қиррали кубларни ҳар бирини 0,1 мм қирралик кубларга 
бўлинса, ўз-ўзидан кўринадики, намликни ушлаб қолиш қобилияти яна 10 
баробар кўпаяди ва 6,0 мм3 га етиб боради. Мулоҳазани бундан янада майда-
роқ заррачалари тўғрисида давом эттириш мумкин. Шундай қилиб, нима учун 
ҳажми баробар бўлган майдароқ заррачалардан иборат тупроқ, заррачалари 
каттароқ бўлганларига нисбатан намликни кўпроқ ушлаб қолиш қобилиятига 
эгалиги аён бўлади.

Тупроқни ҳосил қилувчи жинсларнинг заррачалари қанчалик майда бўлса, бундай 
тупроқ ўзида фақат сувни эмас, балки бошқа моддаларни ҳам яхшироқ сақлаб 
қолади. Ўз навбатда, бу тупроқ сингдириш комплекс ҳажмини, яъни тупроқ зар-
рачаларининг сатҳида ҳам намликни, ҳам тупроқ эритмасидаги тузларни сақлаб 
қолиш (адсорбция — юзага сингиш) хусусиятини белгилайди.

Шуни ҳам айтиб ўтиш керакки, майда заррачали тупроқлар (лойли ва оғир қумоқ) 
ўзига сувни кучлироқ бириктирса ҳам (адсорбция қилади), ўсимликларга катта 
қийинчилик билан қайтариб беради.

Тупрокда сув кандай килиб ушланиб колади?

Субстрат ва уни тупроқ намлиги билан “ўзаро муносабатлар”и тўғрисидаги гапи-
мизни давом этамиз ва субстратнинг гранулометрик таркиби тўғрисида нимага 
шунчалик кўп гапирганимиз сабабини оқлашга ҳаракат қиламиз. Гап шундаки, 
тупроқ оғирлик бирлигига тўғри келадиган заррачалар сатҳининг умумий майдони 
(тупроқшуносликда одатда — 1 граммга метр квадрат  ўлчов бирлигидан фойда-
ланилади), ҳамда тупроқ заррачалари орасидаги (ковакча) ғоваклар уларнинг 
катта-кичиклигига боғлиқ. Шунингдек заррачалар сатҳининг солиштирма майдони, 
юқорида айтганимиздай, ўзлаштирилган намликга, ғоваклар катта-кичиклигига 
эса — тупроқнинг сув ўтказувчанлиги ва ҳаво ўтказувчанлиги боғлиқдир.

5.2-расмда тупроқ субстратининг бир бўлаги жуда катта йириклаштирилган кўри-
ниши кўрсатилган. Албатта бу фақат расм, ҳеч қандай микроскоп остидаги сурат 
эмас, аксинча, тупроққа жойлаштириш ва микроскоп тагида кўриш учун тупроқ 
заррачаларининг сув пардалари кесими кўринишларини кўрсатиш имкони бўлган 
препарат тайёрлаш техник жиҳатдан мумкин эмас, лекин олимлар турли текширишлар 
асосида тупроқда нималар рўй бўлаётганлиги тўғрисида шундай фараз қиладилар.

Шундай қилиб, тупроқ заррачалари билан сув қандай ушланиб қолишини кўрайлик.

5.2-расм. Тупрок заррачалари билан намликни ушлаб колиш схемаси 
(катталаштирилган).

5

3 4

6

1

2

1. Эркин, оғирлик 
кучи таъсирида 
осон оқувчи 
намлик;

2. Капилляр намлик;

3. Кучсиз боғланган 
пардали намлик;

4. Мустаҳкам боғлан-
ган сўрилувчи 
намлик;

5. Тупроқнинг мине-
рал зарраси;

6. «Қисилган» ҳаво.

Диаметри 0,7–1,0 мм дан каттароқ тупроқ (ковакларда) ғовакларида, оғирлик кучи 
натижасида пастга оқиб тушиши мумкин бўлган бўш сув жойлашади (1). Тупроқ 
заррачаларидан нисбатан каттароқ масофада капилляр намлик жойлашади (2). 
Тупроқ заррачаларига яқинроқ осон бириккан юпқа пардали намлик жойлашади 
(3). Бу намлик ўсимликлар учун осон ўзлаштириладиган бўлиб, таркибида эриган 
тузларга эга, лекин фақат заррачалардан заррачаларга (тупроқ билан намлик 
пардаси орқали бўш бирикган йирикларидан маҳкам бирикган кичикларига, яъни 
кўпроқ намланган жойлардан камроқ намланган жойларга) бемалол ўтиши мумкин.

Тупроқ заррачаси билан (5) сингдирилган намлик кучли бирикмаси (4) бевосита 
боғлиқ. Бу намлик молекулалараро кучлари билан шу қадар маҳкам ушланиб тура-
дики, ҳаттоки уни ўсимликлар ўзлаштира олмайдилар, чунки илдизлар уни сўриб 
ололмайди. Олимлар тахмин қилишича, бу намликда тузлар ҳам йўқ. У фақат буғ 
ҳолига киргандагина ҳаракатланиши мумкин.

Тупроқ заррачалари орасидаги йирик оралиқларда “сиқилган”, яъни сув билан 
тўйинган тупроқдан ситиб чиқара олмайдиган ҳаво пуфакчалари (6) бўлиши мумкин 
(одатда тупроқни сув билан бутунлай тўйинтириш учун уни фақат лабораторияда 
вакуум шароитида намлантириб етишиш мумкин).

5.2-расмда кўрганларингиз — бу тупроқни ҳосил қилиш негизи, яъни тупроқ 
ўзагини ташкил этувчи заррачалар орасидаги бўшлиқнинг қисми. Қуриб боргани 
сари енгил бириккан намлик бутунлай йўқ бўлиши мумкин, намликнинг юпқа 
пардалари янада юпқалашиб бутунлай йўқ бўлиши мумкин ва заррачалар оралиғи 
ҳаво билан тўлиши мумкин. Шу билан бирга, тупроқни барпо этадиган жинсларнинг 
кўпи кичрайиб қолади, сиқилиб боради ва турли катталикдаги блокларни ҳосил 
қилади, ораларида ёриқлар эса кенгаяди.

Мана шу тупроқни ташкил этувчи заррачалардан иборат, сув билан намланган, 
таркибида ҳаво мавжуд синч ҳар хил майда жониворлар учун “уй” бўлади қолади. 
У тупрок субстратидан тупрокка айланиши учун бу “уйда” ўсимликлар 
илдизлари, замбуруглар, микроорганизмлар, чувалчанглар, хашаротлар, 
кемирувчилар ва бошка кўзга кўринар ва кўринмас тирик организмлар 
яшаши керак. Тирик организмлар ерни юмшатадилар, тешадилар, тупроқни 
ғажийдилар, унинг сатҳида силжийдилар ва ўсимлик қолдиқларини чуқуррок 
олиб тушадилар, қуриб қолган илдизларни еб ҳазм қиладилар, органик моддалар 
ва уларнинг парчаланган маҳсулотлари билан тупроқ қатламини бойитишга ёрдам 
берадилар, тупроқни серковак ва, энг муҳими, унумдор қиладилар!

Бундай “уй аҳолисининг” фаолияти тупроқни ҳосил этувчи жинснинг сув хусусият-
ларини яхшилашга имкон беради. Бу тупроқ “аҳолиси” амалда сув ўтказувчанлигига 

эга бўлмаган лой қатламларини яхши ўтказувчан қилишда, ҳаво кириб келишига 
халал бермаслиги учун ғовак қумли тупроқларни гумус билан ёпиштиришда, умуман, 
ўз эҳтиёжлари учун мослаштиришида кўринади. Бу тўғрисида Н. И. Курдюмовнинг 
жуда қизиқарли “Книга о плодородии почв” номли китобида ўқиш мумкин, биз эса 
яна ўсимликларни сув билан таъминлаш саволларига қайтамиз.

Сув тупрокда — кани тортиб олчи!

Тупроқ заррачаларида ҳар хил қалинликда бўлган сувнинг юпқа пардалари қандай 
куч билан ушланиб қолиши текширишлар билан аниқланган. Тупроқ заррачаларида 
юқорида айтиб ўтилган тупроқ намлиги туркумлари қандай куч билан ушланиб 
қолинишини аниқроқ фараз қилиш учун 5.3-расмда чизилган графикка қаранг. Бу 
расмда, тупроқ заррачалар қатламларидан қандай узоқликда жойланишига боғлиқ 
ҳолда, намликнинг нисбий ўзлаштирилиши мумкинлиги кўрсатилган.

Тупроқ заррачалари билан алоқада бўлган намликнинг энг биринчи қатлами -2300 
атмосфера босими билан ушланиб туради! Бешинчи қатлам - 40 атмосфера босими 
билан ушланиб туради ( жуда кучли боғланган сорбцион (сингдирилган) намлик) ва 
фақат олтинчи қатламлардан кейингилари (10 атмдан камроқ — кучсиз боғланган 
парда намлиги) ўсимликлар учун яхши ўзлаштириладиган бўлиб қолади. Аниқлан-
ганки, тупрокда -14...-16 атмосфера босимидан камроқ босим ушланиб турганда, 

5.3-расм. Тупрок субстрати заррачалари катламларидан хар хил узокликда 
жойлашган катламлардаги сув босими.

ўсимлик илдизлари билан тупроқдан намликни сўриб олишга қодир. Кўрсаткичлар 
юқорироқ бўлса — ўсимликлар “ташналикдан” нобуд бўладилар.

Буни қандай тушуниш кераклигини янада оддий қилиб тушунтирамиз. Жуда намлан-
ган тупроқ бўлагини фараз қилинг (яхшиси, қўлингизга олинг). Тупроқни латтага 
ўраб, қўлингиз билан сувни сиқиб чиқаринг. Бу ҳолда, албатта, бироз намликни 
сиқиб чиқариш мумкин.

5.4-расм. Турли гранулометрик микдордаги субстратларда хар хил тупрок 
намлиги даражаларининг ахамияти (белгилари).
Расмда белгиланган:

• тўлиқ намлик сиғими (ТНС) — тупроқдаги ғоваклар сув билан бутунлай тўлга-
нида тупроқ намлиги;

• энг кам (“даланинг”) намлик сиғими (ЭКНС) — сув ўзича оқиб чиқмайдиган 
ҳолатда тупроқдаги ушлаб туриладиган намлик;

• ўсишни секинлаштирадиган намлик (ЎСН) баъзи вақтда бундан янада ноаниқ 
атама ишлатилади — капиллярларни узилиш намлиги;

• ўсимликлар сўлиш даражасидаги намлик (СН) — суғоришдан кейин ўзини 
тиклай олмайдиган намликликнинг энг паст даражаси;

• максимал гигроскопик намлик (МГН) — стандарт лаборатория шароитларида 
узоқ муддат давомида намлик билан қондирилганда сульфат кислота эритмаси-
нинг устида (тепасида) аниқланади, чунки табиатда унинг доимий бўлмайдиган 
ўлчами ҳавонинг нисбий намлиги билан боғлиқ.

Энди тупроқни пресс тагига қўйиб, уни аста секин кучлироқ босимда сиқиб бора-
миз. Тупроқда намлик қанчалик камайса, кейинчалик босим кучайтирилган сари 
намлик шунчалик кам оқиб чиқади. Уй шароитида, биз прессимизни босимини 
қанчалик оширмайлик, тупроқ қуруқ бўлгунча намликни ҳеч қачон сиқиб чиқариб 
ололмаймиз.

Буни шундай тушунтириш мумкинки, тупроқда намлик қанчалик кам қолса, зарра-
чалар атрофидаги намлик пардалари жуда ингичкалашиб боради ва улар тупроқ 
заррачалари билан маҳкамроқ ушланиб қолади. Ўсимлик учун ҳам шундай — 
тупроқда сув кўпроқ бўлса, уни илдизлар билан осонгина олиш мумкин, аммо оз 
бўлганида — бу оғирроқ ва янада оғирроқ бўлади.

Адабиётда, ўсимликлар намликни ўзлаштириш бўйича турли босим даражалари 
аниқлангунча, уларни 5.4-расмда кўрсатилган қисқартмалар билан белгилаш қабул 
қилинган ва бу расмда уларнинг сонли қийматлари ҳам келтирилган (тупроқ ҳажмига 
нисбатан фоиз ҳисобида). Биз, уларни физик бирликларда нимани англатганини 
тушуниш учун келтирамиз:

5.5-расм. Стакандаги рангли сув ичидаги тўгри капилляр найчалар.

Бу расмда, ҳар хил субстратларда ўсимликлар ўзлаштира оладиган тупроқ ҳажми 
қисмларига нисбатан фоиз ҳисобидаги намлик даражалари кўрсатилган. Қумли 
субстратлардаги 5%, енгил лойликлардаги эса — 30% бўлиши мумкин. Навбатдаги 
суғоришга исталган муддатни белгилайдиган: ЎСН — ўсишни секинлаштирадиган 

намлик “константаларини” (доимий микдорларни) солиштирамиз. Солиштирганда 
кўринадики, бу даражаларни ўзича қандай тупроқларга тааллуқли эканлигини 
кўрсатмасдан туриб, тўғри изоҳлаш мумкин эмас.

Энди, агар 5.2- ва 5.3-расмларни эсласак, ўсимликлар учун илдизлар ёйиладиган 
(яхшироги, илдизлар ета оладиган!) зонада намликнинг хажмий микдори 
эмас, балки уни ўзлаштира олиши мухим! 5.4-расмда турли субстратлардан 
фойдаланишнинг турли тоифалари учун намлик ҳажмларнинг таққосланиши кел-
тирилган. Буни билиш турли хил тупроқларни суғоришда жуда муҳимдир.

Тупрокда сув кандай харакатланади (окади)?

Тупроқдаги намликнинг ҳаракатланиш жараёнини ўрганиш давомида, бу жара-
ённи бошқариш қонуниятлари тўғрисидаги тушунчалар ўзгариб борган. Аввал 
текширувчилар тупроқдаги намликнинг ҳаракатланишини турли диаметрлардаги 
капилляр найчалардаги ҳаракатланиш деб фараз қилганлар (5.5-расм).

5.1-жадвалда капилляр радиуси билан боғлиқ бўлган капилляр кўтарилишнинг баландлик 
белгилари (аҳамияти) келтирилган. Лекин, аслида тупроқ заррачалари орасидаги бўшлиқ 
капилляр найчалари билан ўхшашлиги жуда заиф, шунинг учун олимлар ўзларининг 
ҳисоботларида капилляр найчаларни девори тўғри тасбеҳлик капиллярлари билан (яъни 
диаметрлари вақти-вақти билан ўзгариб турадиган найчалар) ўзгартиришга уринганлар.

Жадвал 5.1 Капилляр кўтариш баландлигининг капилляр радиусига 
богликлиги.

Капилляр радиуси Капилляр кўтарилишнинг баландлиги

см см см

0,1 1,5 0,015

0,01 15 0,15

0,001 150 1,5

0,0001 1500 15

0,00001 15000 150

Кейинчалик олимлар заррачалар орасидаги бўшлиқни бир хил диаметрлардаги 
шарлар орасидаги бўшлиқлар тармоқларига ўхшаш, лекин турлича жойланган 
(бир-бирини орасида жойлаштирилган) деб тасвирлаб уриниб кўрдилар.

Сўнг, ҳар қандай тупроқ субстрати ҳар хил диаметрдаги заррачаларга эга эканлиги 
ҳақидаги фактни тан олиб, ҳар хил диаметрдаги шарларни турлича жойлашувида 
оралиқни баҳолашга уриндилар.

Ниҳоят, текширувчилар хулосага келдиларки, модомики тупроқни ҳосил қила-
диган субстрат заррачалари фақат катта-кичиклик ва шакли бўйича эмас, балки 
тупроқ субстратни ҳосил қиладаган минераллар таркиби — у ёки бошқа кимё ва 
физикавий хусусиятларга эга қаттиқ табиий ва сунъий жисмлар, ва бундан ташқари 
уларга тупроқ “аҳолисининг” фаолияти таъсир қилиши туфайли, уларнинг амалиётга 
керакли баъзи ўртача хусусиятларини ўрганишга қарор қилдилар.

Тупроқ субстратлардаги сувни ҳаракатланиш қонуниятларини тушуниш учун машҳур 
муҳандис-олимлар ўзларининг ҳиссаларини қўшдилар. Францияли муҳандис Анри 
Дарси сув билан тўйинган субстратлардаги сувнинг ҳаракатланиш қонуниятларини 
топди. Блез Паскаль тупроқдаги намликни ҳаракатланишини тушунтирадиган 
бир қатор гидравлика қонунларини топди. Уларнинг орасида асосийси — туташ 
идишлар қонуни.

Лекин тупроқ, унда жуда кўп ҳар қандай жонзотлар “ҳаёт кечиради” ва уларнинг 
фаолияти таъсирида, доимо ўзгаради. Айтиш керакки, тупроқлар ривожланадиган 
субстратлар ҳам, айниқса, лойли ва қумоқ тупроқлар, ўзларининг сув ўтказувчан-
лигини (тупроқ эритмаларни) намлик билан тўйиниши даражасидан ҳам, (демак 
ҳаво билан ҳам), ва таркибидаги эриган тузлар мавжудлигидан ҳам миллион ва 
ундан ҳам кўп карра ўзгаради (онгга етиб бориши жуда қийин, лекин бу шундай!). Бу 
ҳам тупроқ минералларининг кўпчиши, ҳам тупроқ эритмасидаги тузлар ионлари 
билан муносабатда бўлганлигидан уларнинг хусусиятларини ўзгариши.

Бу шунчалик қизиқарли ва охири кўринмас мавзуки, оёғларимиз тагидаги тупроқда 
нима бўлаётганлигини қисқача равишда ёзиб беришга юзлаб китоблар етмайди. 
Шунинг учун, ўсимликларни сув билан “тўйинтириш” саволларига ўтганимизда, 
нима тўғрисида гапирилаётганлиги тушунарли бўлиши учун биз қандай кучлар 
билан тупроқ эритмалари ҳаракатланиши тўғрисида қисқача айтиб ўтамиз холос.

Шундай қилиб, ерда жуда кўп жараёнлар рўй беришида, Исаак Ньютон бошига 
олма тушиб урилганда ва уни бутун олам тортишиш қонуни тўғрисида ўйланишига 
сабабчи — бу оғирлик кучидир.

Барча бўш ҳолдаги намлик (юқорида айтганимиздай, яъни тупроқ заррачалари 
билан боғлиқ бўлмаган) тупроқда шу куч таъсири остида ҳаракатланади.

Капилляр тешикларида бўш бирикган сув энди сирт таранглик кучи билан ҳара-
катланади, маҳкам боғлиқликдаги сув эса йўғонроқ пардалардан юпқаларига оқиб 
(ўрмалаб) ўтади ва бундай намлик туркумлар учун, ўзининг оз нисбий оғирлик 
кучи, деярли ҳеч қандай этиборга арзимайди. Энг маҳкам боғлиқдаги сув амалда 
ҳаракатсиз бўлади ва фақат буғ ҳолатига ўтгандагина ҳаракат қилиши мумкин.

6-ДАРС. ЎСИМЛИКЛАРНИНг СувгА БЎЛгАН 

МАвСуМИй ЭҲТИЁЖИ

Суғориш миқдори тўғридан-тўғри иқлим билан боғлиқлиги ҳеч кимнинг шубҳа-
сини уйғотмаса керак. Суғориш заруриятини англаш жуда муҳим. Олдин айтиб 
ўтганимиздек, ҳаддан зиёд сув ва сувсизлик ўсимликлар учун бирдек ҳалокатлидир.

Келинг, навбат билан мўлжалланган ҳосил олиш учун далага қанча сувни бериш 
ва қандай пайтда кераклиги тўғрисидаги саволдан бошлайлик. Аввало Ўзбекистон 
саҳро зонасининг ўртача ойлик иқлим хусусиятлари тасвирланган 6.1-расмга 

6.1-расм. Иклим хусусиятлари ва сув балансининг танкислиги.
t — Цельсий градусларида ҳаво ҳарорати;

а — ҳавонинг нисбий намлиги, %:

Ос — атмосфера ёгингарчиликлари, мм;

Ео — сув сатҳидан буғланиш;

Д = Ео — Ос — сув балансининг танқислиги (расмда вегетация даври сариқ рангда 
бўялган).

Ойлар

  t, C°   a, %   Oc., мм  Ео, мм  Д = Ео - Ос

қараймиз (Агроиқлим луғатларда сиз доим ўз жойингиздаги бу хусусиятларни 
топишингиз мумкин, сув сатҳидан буғланишни (Ео) эса осонгина формула бўйича 
ҳисоблаб чиқишингиз мумкин, агарда тайёр ҳолда ўша луғатда берилмаган бўлса).

Бу расмда ўртача ойлик ҳаво ҳарорати бўлиши, атмосфера ёғингарчилик миқ-
дори, ҳаво нисбий намлиги, буғланиш ва намлик танқисликларининг ҳисобланган 
кўрсаткичлари келтирилган. Сариқ ранг билан бўялган шаклнинг майдони — бу 
вегетация даврининг танқисликлари (бу ерда IV–IX — ойлар).

Лекин экиш вақти, вегетация даври ҳар қайси ўсимликнинг ўзига хос, шунинг учун 
суғоришга бўлган талаби шу кўрсаткичларга боғлиқ ва ўзининг суғориш даврини 
таъминлайди. Бу кўрсаткичлар кўпгина омиллар билан боғлиқ:
• тупроқнинг турли қатламларида намликнинг табиий сув захиралари;
• иқлим ва об-ҳаво шароити;
• тупроқ хусусиятлари;
• етиштирилаётган ўсимликнинг биологик хусусияти;
• экин экиш технологияси;
• ва бошқа кўпгина омиллар.

Шуниси эътиборга моликки, суғориш тупроқдаги мавжуд намлик ва унинг буғла-
ниши ишлатилиши оқибатида пайдо бўлган фарқни яъни сув танқислигини тўлди-
ради. Табиатда об-ҳаво йилдан йилга ўзгаради: қурғоқчил йиллар ёмғирли йиллар 
билан алмашиб туради.

Албатта, ёғингарчилик мўл бўлган йили суғоришга эҳтиёж камаяди, қурғоқчиликда 
эса, намликни ушлаб туриш жуда муҳимдир. Ўсимликлар учун намлик танқислигини 
икки йўл билан — керакли пайтда суғориш ва сув истемолини камайтириш усуллари 
орқали бартараф этиш мумкин. Ўсимликлар учун зарур бўлган сув истеъмолини 
камайтира олмасак-да, намликни ўсимликлар истеъмоли учун тупроқ ичида сақлаш 
ва тупроқ юзасидан тез буғланиб кетишини олдини олишимиз мумкин.

Кўп нарса етиштирилаётган экиннинг хусусиятларига боғлиқ. Тез ҳосилга кирувчи 
экинлар фаслий даврини ниҳоясига етиш учун кеч етишадиган экинларга нисба-
тан анча кам сув талаб қилади. Лекин бу кўп йиллик бутун вегетация даврида сув 
истеъмол қиладиган бута ўсимликларига тегишли эмас.

Намлик танқислиги бу зарурият бўлмаса ҳам, ҳар ҳолда ҳисоблаб чиқилган ойлар 
бўйича намлик танқисликлари қайси ойларда ва қандай миқдорда буғланиш ёгин-
гарчиликга нисбатан ошганлиги тўғрисида тахминий тасаввурини билдиради, бу 
эса суғориш қанчалик керак ёки у сиз қаноатланса бўлишлигига тушинча беришга 
имкон беради.

Ҳар бир экинга учун суғориш меъёрлари қийматини аниқлаш учун олимлар суғориш 
режимининг турли вариантлари билан боғлиқ кўп йиллик тажрибалар ўтказмоқда, 
олинган ҳосил миқдорини сарфланган сув миқдори билан таққосланмоқда, сўнгра 
сув сарфи миқдорларини мавжуд нам танқислигига солиштириб кўрилмоқда. Бу 
уларнинг (олимларнинг) бир умрлик машғулотига айланиб қолган, чунки вақт 
ўтиши билан ўсимлик навлари, қўлланаётган агротехника, суғориш усуллари 
ўзгариб боради, қолаверса, иқлим ҳам барқарор эмас, шу сабабли буни узоқ вақт, 
ҳатто чексиз равишда ўрганиш мумкин.

Лекин қизиғи шундаки, экиннинг сув билан таъминлангани ҳар доим ҳам муаммонинг 
асосий ечими бўлавермайди. Мисол тариқасида қарийб 70 йил давомида ғўзани 
суғориш режимини ўрганиш материалларини умумлаштириш натижалари ҳақида 
фикр юритамиз. Тадқиқотга Ўзбекистоннинг 13 та тажриба станциясида ўтказилган, 
тахминан, 270 та таржриба натижалари киритилди. Пахта узоқ йиллар мобайнида 
энг зарур экин бўлиб қолди, у бўйича Ўрта Осиёда энг кўп тадқиқот ўтказилди, унинг 
миқдори беда, буғдой ва маккажўхорига солиштирганда, қарийб 10 баробар кўпдир.

Олимлар тажриба ўтказган ер участкаларида сув таъминотидан бошқа барча шароит-
лар бир хил эди. Ўрганишдан мақсад қай даражадаги нам таъминоти мўл ҳосил 
олишга таъсир кўрсатишини аниқлаш эди. Аммо тажриба натижаларидан маълум 
бўлишича, турли тажрибалар ўтказилаётган вегетация даврида суғориш меъёрининг 
нам тақчиллигига нисбати 0,15 дан 1,2 гача бўлганда энг юқори кўрсаткичга яқин 
ҳосил олинади. Кўриб турганингиздек, фарқ — ўн баробар! Нега бундай эканига ақл 
бовар қилмайди, чунки олимларнинг асарларидаги тавсифи келтирилган тажриба-
лар туркумидан фақат “фон”и (дастлабки шароитлар) бир хил натижалар туркумини 
танлаб олдик, уларни ўтказиш чоғида фақат суғориш меъёри ўзгарган, холос. Ерости 
суви тупроқ юзасига яқин ёки чуқурликда бўлган ҳолларда ҳам маълумотларнинг 
бундай катта тафовутли диапазони деярли бир хилдир. Бундан келиб чиқиб, ҳосил 
нафақат “фон” ва суғориш учун берилган сув ҳажми, қолаверса, деҳқончилик мада-
нияти билан ҳам боғлиқ, деб тахмин қилишимиз мумкин. Эҳтимол, бу экин ўз вақтида 
суғорилганига ҳам боғлиқдир? Сиз нима деб ўйлайсиз? Ҳар ҳолда ушбу бой материал 
ўз тадқиқотчилари ва таҳлилчиларини кутмоқда.

Ушбу маълумотдан қандай амалий фойда олишимиз керак? Фермер нимани билиши 
ва ушбу дарсдан нима олиши керак? Улардан бир нечтасини санаб ўтамиз:
1. Қурғоқчилик зонасида деҳқончилик қилишимиз сабабли қишлоқ хўжалигимиз 
бошдан-оёқ нам тақчиллигига дучор бўлади, бу ҳол турли вақтларда турлича аҳа-
мият касб этади. Бу айни ҳудудга табиатнинг қанча намгарчилиги тўғри келишини 
англатувчи “плюс” билан тупроқ юзасидан қанча нам буғланиб кетиши ва у ерда 
ўсаётган ўсимликлар қанча нам истеъмол қилишидан иборат “минус” ўртасидаги 
тафовутдан таркиб топувчи нам тақчиллигидир. Буни деҳқонлар билиши керак.

2. Вегетация даврига қараб, ҳар бир экин ушбу истеъмол учун зарур нам тақчил-
лигига дуч келади. Вегетация циклидан келиб чиқиб, нам тақчиллиги қиймати ҳар 
бир экин учун ҳар хил бўлади. Ушбу нам тақчиллиги ўрнини қоплаш лозим.
3. Ўсимликлар учун нам тақчиллиги ўрнини қуйидагича қоплаш мумкин: а) суғориб; 
б)  тупроқдаги намликни турли усуллар билан сақлаб.
4. Энг кўп суғориш меъёрлари мўл ҳосил олиш учун асосий омил бўла олмайди. 
Экинларни қанча кўп суғорганингиз эмас, бу ишни қандай, қачон ва қанчалик билиб 
бажарганингиз, экин ва у ўсаётган тупроқнинг барча ўзига хос хусусиятларини 
ҳисобга олганингиз асосий омил бўлади.

Сўнгра, биз далаларда ўсимликлар нормал ривожланишини сақлаб туриш учун 
қанча сув сарфланиши, ва бу “оз кўринмас”лиги, тўғрисида айтиб берамиз.

Ундан кейин биз тупроқшунослик ва агротехника бўйича фан арбобларининг 
тажрибаларига мурожаат қиламиз ва сизлар билан бирга сувдан қандай қилиб 
самаралироқ фойдаланилса бўлиши тўғрисида озгина ўйлаб кўрамиз. Биз суғориш 
учун сарчашмалардан ҳам, табиий сув ҳавзаларидан ҳам оладиганларимизни, етарли 
даражада арзон ва оддий усуллар билан сақлаб қолса бўлади. Лекин, бу тўғрида 
биз озгина кейинроқ КУРУКЛИКДА ХАММА ЖОНИВОРЛАРНИ БОКУВЧИ — 
ТУПРОК ЖАНОБЛАРИ билан яқинроқ танишганимиздан кейин суҳбатлашамиз.

7-ДАРС. ЎСИМЛИК ЁРДАМИДА СувНИ 

ТуПРОҚДАН АТМОСФЕРАгА СЎРИБ 

ЧИҚАРАДИгАН “НАСОС” ҚАНДАй ТузИЛгАН?

Ўз эҳтиёжлари учун ўсимликлар намликни илдизлари билан сўриб, ўзларининг 
сувни ўтказувчан тизими орқали сувни баргларга — органик моддаларни барпо 
этадиган фабрикаларга етказиб беради.

Иқлимимиз зонасидаги ўсимликлар сувни ҳаракатлантириш учун жуда қизиқарли 
равишда қуёш қувватидан фойдаланади.

Агар баргларнинг атрофидаги ҳаво қуёш билан иситилган ва намлиги танқис бўлса, 
унда барглардаги намлик махсус тешикчалар орқали буғланишни бошлайди. Бу 
барг ҳужайралари ва илдизигача томирларнинг ўтказиш системасида деярли 
вакуумни (сўриб олишни) юзага келтиради. Буғланиш натижасида барг ҳужайра-
ларидаги ва ўтказиш томирларидаги сувнинг юпқа пардалари янада юпқалашиб 
кетади. Буғланган сувнинг ўрнини босиш ҳаракатида, ўсимлик илдизининг ўтказиш 
томирларининг йўғонроқ пардаларидаги кучсиз боғланган намлик баргларга 
сўрилиб боради.

Ўсимлик бир йўла тупроқдан сўриб олинган сув билан бирга ўзини озуқа эле-
мент-лари билан таъминлайди, ва шу билан бирга ўзини исиб кетишдан ҳимоя-
лайди, чунки 1 г сувнинг буғланиши учун қуёш энергиясининг 569 дан 591,7 гача 
калорияси сарфланади (+50 Со дан +10 Со ҳарорат оралиғида), акс ҳолда барглар 
ҳаёти учун ножўя ҳароратгача исиб кетади.

Сиз балки эшиткандирсиз, озиқ-овқат маҳсулотларини, ичимликларни совитиш, 
ҳаттоки биноларда сунъий иқлим ҳосил қилиш учун сувни буғлантириш усули 
қўлланилади? Балки узингиз ҳам холодильник (совитгич) бўлмаган пайтда шиша-
даги ичимликни намланган латта билан ўраб, пана жойга шамолга қўйгандирсиз?

Балки кўпчилик сув совитишнинг энг қадимги усулидан фойдалангандир, уни 
сирланмаган кўзага қуйиб шабадага қўйгандир? Бунда нима рўй беради? Сув кўза-
даги кўринмас тешикларидан чиқиб буғланади. Сув буғланиб кўза деворларидаги 
иссиқликни олади, кўзадаги сувнинг ҳарорати тез орада бир неча даражага пасаяди 
ва ичиш учун ёқимли бўлади.

7.1-расм. Сув саклаш учун кўзалар.

7.2-расм. Чапдан энг юқорида баргнинг кўндаланг 

кесими жуда катталаштирилган ҳолда кўрсатилган. 

Баргнинг юқори қатлами «ишчи» ҳужайралардан 

ташкил топган бўлиб, улар органик моддаларни 

синтезлайди, қуйи қисми эса, асосан, намликни 

буғлантирувчи ва карбонат ангидрид газини ютувчи 

ҳужайраларга тўла. Пастроқда эса, илдиздан поя 

найчалари орқали келадиган намликни буғлантирувчи 

деярли ўша барг, бироқ табиий ўлчамда кўрсатилган.

Яна ҳам пастроқда ўсимликни тупроқда тутиб турувчи 

ва уни намлик билан таъминловчи илдиз тизими 

тасвирланган. Энг қуйида эса тупроқдаги намликни 

қидириб юрувчи ва уни илдизларга тортиб берувчи 

попукли илдизнинг бир қисми келтирилган.

(Расм Ф.Вентнинг “В мире растений” китобидан 

ўзлаштирилган).

Муаллиф ўз кўзи билан бундай кўзаларни ясаш технологиясини Қарши чўлидаги 
Касби, Косон туманларида ва бошқа жойларда кўрган. 7.1-расмда сиз бундай 
кўзалар қандай бўлишини кўришингиз мумкин.

Лекин сув қандай қилиб ўсимлик ичига киради? Ахир илдизлар уни тупроқдан 
тортиб олиши, “қўлга киритиши” керак. Улар буни микроскопик кичик тукчалари 
орқали қиладилар. Ишониш қийин, лекин биргина буғдой ўсимлигининг илдиз 
тукчаларининг умумий узунлиги 80 км га, сатҳи 4 кв. м га етиши мумкин. Илдиз тук-
чаларининг сатҳи мураккаб яримўтказувчан мембранадан иборат ва улар органик 
моддалар, шакар ва тузлар эритмаларига эга ҳужайралар ширасини ташқарига 
ўтказмайди, аммо ичига, ўсимлик учун зарур бўлган шундай тузлари бор тоза сувни 
ўтказади. Бу жараён илдиз тизимининг томирларида босимни кучайишига сабаб 
бўлади, ва юзага келтирилган босим осмотик босим деб номланади.

7.2-расмда тупроқдан илдизларнинг кичик тукчалари орқали сўрилган сувнинг барг-
ларга борадиган ва атмосферага буғланиб чиқадиган йўллар схемаси кўрсатилган.

Ундан кейин, 7.3- ва 7.4-расмларда тупроқ сувини кўтариб узатиш қурилмаси қандай 
пасайиб кўтарилиш босимларда ишлаш схемаси кўрсатилган.

7.3-расм. Бу расмда шартли бирликларда (атмосфера босими) “атмосфера-ўсимлик-намлик” 

системасининг ҳар хил қисмлардаги намлик босимларининг белгилари кўрсатилган — 

тупроқ ушлаб турган намликдан (0 ... -4), илдизлар орқали (-1 ... -6) , томирлар (-6 ... -10) 

баргларга (-10 ... -17) ва ҳавонинг ёзги иссиқлигида (-1000) гача. (Ўлчов бирликлари шартли 

белгиланган, чунки -1 атм дан кам босимлар бўлмайди, лекин қандай кучлар намликни 

жалб қилиб ўсимлик орқали кўтаришни намойиш қилган ҳисоблаб чиқилган эквивалент 

бирликлар.

-500 ÷ -1000 атм
-10 ÷ -15 атм

-1 ÷ -6 атм

0 ÷ -4 атм

Лекин, тупроқда намлик кам бўлиб қолганда ёзги тўймас қуёшни талабини қон-
дириш учун нима рўй бериши мумкин? Аввало ўсимлик бор “кучи” билан ўзи-
нинг нобуд бўлишини олдини олишга интилади, бунинг учун барглардаги махсус 
кўзга кўринмас тешикчаларини беркитади, бунда у жазирама соатларда иссиқлай 
бошлайди, барглари сўла бошлайди, лекин бу ҳолатда яна бир неча кун ҳаёт кечи-
риши мумкин, гулларини, тугунчаларини тўкади ва қолган меваларини тезроқ 
пишитишга ҳаракат қилади.

Биз 7.4-расмда пахта учун — намликни унчалик севмайдиган ва берч ўсиш шаро-
итларига чидамли экин қандай кўринишини фаразий тасвирлаб бердик.

Энди, тупроқ-ўсимлик тизими ўзаро қандай боғлиқликда бўлади, ўсимлик намлик 
билан тўлиқ микдорда таъминланганлигидан уни тупроқда намлик етишмасли-
гигача ўтган бир неча кун давомида ўлиш даражасига етгунга қадар нима бўлиб 
ўтиши кўрсатилган жуда қизиқарли ва кўргазмали расмга диққат билан қарайлик. 
7.5-расмда учта бирлаштирилган чизмаларда кун сайин тупроқ намлигининг 
умумий буғланиши секин-аста камайганда, тупроқ намлигининг босими (юқоридаги 
жигарранг узлуксиз оҳиста тушаётган чизиқ). Иккинчиси (узуқ-узуқ тўқ сариқ рангли 
чизиқ) ҳар бир кейинги кеча-кундуз давомида ўсимлик илдизларида босимнинг 
қандай ўзгариши кўрсатилган.

7.4-расм. Нобуд бўлаётган пахтанинг кундузги ҳолати. Ушбу ҳолат тупроқда сув босими 

-6...-8 атм дан ошиб кетса содир бўлади. Ўсимликларнинг мевали қисми тўкилиб, 

япроқларидаги босимни кечаси қайта тиклаш салоҳияти пасайиб кетади ва, агар ёмғир 

ёғмаса ёки суғорилмаса, охир-оқибат нобуд бўлади.

-500 ÷ -1000 атм -15 ÷ -20 атм

-6 ÷ -8 атм

-4 ÷ -6 атм

У кундузи пасаяди ва тунда тупроқ намлигининг босимигача қайтадан тикланади. 
Учинчиси (узлуксиз яшил чизиқ) барглар ҳар куни босим ўзгаришини кучайтириб, 
ўсимликни намлик билан таъминлашга “ҳаракат қиладилар”, яъни тупроқдаги 
қолган намликни сўриб олишга ва кундан-кунга, тупроқ қуруқлашгани сари, уни 
маҳкамроқ ушлаб туради.

Барглар тупроқдан илдизлари билан бирор нарсани сўриб олишга қобилияти 
бўлмай қолиши билан якунланади (Жадвалдаги белги — минус, чунки босим 
салбий ишорага эга).

7.5-расм. Барглар, илдизлар сатхи ва тупрокдаги босимнинг вактинчалик ўзгариш 
жараёни. Кулранг тикка чизиқлар — тун соатлари. (В.Слейчернинг “Водный режим растений” 

китобидаги расм бўйича).

8-ДАРС. ТуПРОҚДАгИ НАМЛИК зАХИРАЛАРИ 

вА ТуПРОҚНИНг НАМЛАНИшИ ТуРЛАРИ

Абадий ҳақиқатлар, абадийлигига қарамай, доимо эслатиб 
туриш ва тасдиқланишни талаб этади.

Ганди

Тупроқдаги намлик захираларини ғамлаш, эҳтиёт қилиш, ва кўпайтиришнинг 
усуллари жуда кўп. Тупроқдаги намликни қандай қилиб эҳтиёт қилиш ва захира-
ларини қандай йўл билан тўғри кўпайтириш мумкинлигини тушуниш учун, аввал 
тупроқларни ташкил этадиган жинслар ва тупроқнинг намликни ўтказиш ва ушлаб 
қолиш қобилиятлари тўғрисида озгина суҳбатлашамиз.

Дастлаб, сизот ва ерости сувлар билан ҳар хил намланадиган тупроқлар қандай 
қилиб намликни ушлаб қолишини кўриб чиқамиз (сизот сувлар деб тупроқ сатҳидан 
биринчи баландлик бўшлиқлардаги мавжуд сувлари тушунилади).

Енгиллик учун, тупроқ қатламларининг нисбатан ўхшашлигини кўриб чиқамиз.

Агар ерости сувлари доимо катта чуқурликда жойлашган ва амалда тупроқнинг 
юқоридаги фаол қатламидаги ҳаёт учун зарур хизматлари мажмуаси жараёнларига 
таъсир этмаса, бундай шароитни автоморфлик деб қабул қилинган. Одатда улар 
дарё водийларида ва тоғ этакларидаги табиий яхши дренажга эга супасимон 
текис майдонларда, ҳамда сув ҳавзаларидан жуда узоқлашган чўл ва саҳроларда 
учрайдилар, лекин бунда оқилона бўлмаган суғоришлар натижасида улар одатда 
тезда гидроморфликларга айланадилар, чунки чўл ва саҳроларда ерости сувла-
рини ташқарига чиқиб кетиш шароитлари жуда мушкул бўлади. Табиий шароитда 
автоморфлик шароитидаги намликларда чуқурликлар бўйича намлик фақат юқори 
баландликда ўзгаради. 8.1-расмда кўринадики, тупроқнинг юқори қатламидаги 
намлик фақат йилнинг даврлари бўйича ўзгаради, лекин чуқурликда эса у бирдек 
бўлиб қолади.

Расмдан кўринадики, ерости сувлар сатҳидан юқорида “капиллярлик ҳошияси” деб 
номланадиган, яъни юқори даражада намланган зона кўринади, ундан юқорироқда 
эса, тупроқнинг қуруқланиш зонасигача (тупроқ сатҳидан 22 дан 3 м гача) — “энг 
кам намликни сақланиши”га яқин доимий намлик бўлиб туради.

Лекин, бу қатламда намликни силжиши умуман йўқ деб бўлмайди. Масалан, қумлик 
саҳроларда чучук сувларнинг линзалари 20–30 м чуқурликда пайдо бўлиши ва улар 

юқорида ёғингарчилик пайтида озгина намланадиган ер сатҳидан вақти-вақти билан 
намликни тортиши назарий жиҳатдан тасдиқланган ва амалиётда асбоблар билан 
текширилган (қумларда бошқа субстратларга нисбатан буни ўлчаш ва тасдиқлаш 
осон бўлган, гарчи бунда бўлиб ўтадиган жараёнлар бир-бирига ўхшаш бўлсада).

Баъзида, жуда ҳам қурғоқчил вилоятларда тупроқ билан ерости сувлари орасида 
жуда қуруқ, намлиги максимал гигроскопикликдан озгина ортиқ бўлган қатламлар 
борлиги кузатилади. Бу қатламлар суғоришнинг биринчи йилларида жуда суст 
намланади, лекин, буларни намлантирилса, унда ерости сувлар жуда тез тупроқ 
сатҳига кўтарилади.

Қандай қилиб намлик орадаги қатламларни амалда намлантирмасдан 20–30 м 
чуқурликга тушиб боради? Бу “сир”ни ўтган асрнинг ўттизинчи йилларида олим 
А.Ф Лебедев очган, кейинчалик эса унинг ҳақлигига ишониш “техника иши” бўлган. 
Гап шундаки, агар намлик тупроқда ҳаракат қилмаса, демак у тупроқ субстрати 
билан мувозанатда бўлади (яъни сувга таъсир этадиган оғирлик кучи ва тупроқ 
билан боғланиш кучи бутунлай ўзаро мувозанатда бўлади).

Агар намлик оғирлиги субстратни ушлаб қолиш кучидан ошса, унда намликнинг 
ортиқчаси ўша заҳоти пастки қатламга оқиб тушиши бошланади (тўғрироғи — 

Расм 8.1. Баркарор чукур ерости сувлари пайтида тупрок ва тупрокости намлик 
баландлигининг (горизонтларининг) графиги (расмда бу 25 м).

сирғалиб тушади). Бу қатлам ҳам мувозанатда бўлади ва ортиқча намлик худди 
шундай таассурот кўрсатади. Ўзи нима бўлади? Юқоридаги қатламга озгина ортиқча 
намлик берилди ва сув устуни бутун ерости сувларгача ҳаракатга келди!

Худди шу ҳодисани А. Ф. Лебедев очди ва уни “капиллярли сувни ташлаш” деб 
номлади. Буни яққол бир-бирига тегизиб қўйилган қатор биллиард шарларда 
тасаввур қилиш мумкин. Агар биринчи шарни секин урса, унда қаторнинг нариги 
томондаги охирги шар учиб кетади! Буни текшириб кўришингиз мумкин.

Агар олдин мувозанатда бўлиб турган қуриб кетган тупроқнинг юкоридаги қат-
ламини озгина тўйинтириб қоладиган ёғингарчилик миқдори етарли бўлса, унда 
ҳамма ортиқча намлик жуда тезда (ҳар ҳолда — бир неча кун давомида) сув 
устунини итаради (намлик мувозанатда бўлган зонадан то ерости сувларгача) ва 
уларни кўпайтиради. Шу билан бирга бу зонадаги намлик шунчалик кам миқдорда 
ўзгарадики, уни замонавий ўлчаш усуллари билан аниқлаш жуда машаққатлидир.

Энди, агар сунъий суғоришда суғориш нормалари тупроқнинг қуриб кетган юқори 
қатламининг ушлаб туриш қобилиятидан кўпроқ бўлса, бундай шароитларда нима бўли-
шини осон тушуниш мумкин. Ўрта Осиё ва Россия билан Украинанинг бошқа суғориш 
системаларидаги тажрибалар рад қилиб бўлмайдиган далиллар билан тасдиқлайдики, 
муҳандислар бетонланган каналлардан фақат сизиб ўтган сувни талофатини ҳисоблаб 
кўрганлар ва олдиндан айтиб беришларига қарамай, у бир неча йилдан кейин ер 
сатҳининг яқинига кўтарилиб, ботқоқланишни ва кейинроқ тупроқни шўрланишини 
туғдиради. Шунинг учун ҳам ҳаддан ортиқ суғоришлардан жуда эҳтиёт бўлинг! 
Сиз қанча кўп сув берилса, тупроқ шунча нам бўлади ва бу шунча яхши бўлади  деб 
ўйлайсиз. Бироқ сиз тупроққа жуда катта зиён етказишингиз мумкин.

Яна қўшиб айтиш керакки, тупроқ тагидаги субстрат қатламларида илгари таърифлаб 
берилган юпқа пардали намликнинг силжишларидан бошқа, сувнинг ўзгача ҳара-
катланиш механизми — сувдан бўш ковакчалардан буғ шаклида силжиши ҳам бор.

8.2-расмда суғоришлар орасидаги даврда тупроқ намлигининг ўзгариш режими 
батафсил келтирилган.1 Бу маълумотлар яланг ва ўсимликлар билан қопланган 
бўлакларда тупроқ намлигини график тагида шартли белгиларда кўрсатилган муддат-
ларда (суғоришдан кейин, кеча-кундузда) кўп марта текшириш йўли билан олинган.

8.2-расмда кўрсатилгандай, автоморф шароитда ўртача қумоқ субстрат учун 
намликнинг фаол ўзгарадиган чуқурлиги деярли 200 см ни ташкил этади. Намлик 
тартиботини кўриш вақтида хулоса қилиш мумкинки, суғоришдан 10 кун ўтгач 

1 Ўртача қумоқ гранулометрик таркибли тупроқлар учун

бир метр тупроқ қалинлигида намлик 22,5% бўлади (ўсимликларнинг ўсишини 
секинлаштирувчи намликда (ЎСН)) бу субстратлар учун хос 20% ни ташкил этган.

Шундай қилиб, ёз даврида бу шароитларда олдинги суғоришдан 12–13 кундан 
кейин ЎСН га етиб боришни кутса бўлади.

Энди, ерости сувлар турғун яқинлигидаги, гидроморф деб номланадиган тупроқ-
нинг юқоридаги тириклик учун хизмат қила оладиган қатламидаги жараёнларга 
бевосита таъсир қиладиган тупроқ намлиги тартиботини кўриб чиқамиз. Бу тартибот 
автоморфлигидан фарқланишининг сабаби ерости сувлари тупроқ қатламларини 
намлик билан доимо тўйдириб туради, чунки илдизлар тарқалиш зонаси яқинлигида 
бўлади. Бу вазиятда тупроқнинг юқоридаги қатламлари доимо “капилляр ҳошияси” 
зонасида бўлиб туради. 8.3-расмда йил даврлари бўйича гидроморф шароитидаги 
тупроқ ва тупроғостидаги жинслар намлигининг типик профили (кесими) кўрсатилган.

Бу ерда, юқорида жойлашган тупроқ қатламлари қуриб борган сари, кўпроқ 
намланган қатламлардан намликни тортиб туради. Бундай тупроқлар ёмғир, қор ва 
шудринг шакллардаги атмосфера ёғингарчиликларга қўшимча, ер сизот сувлардаги 
намлиги билан энг яхши таъминланган бўлади, лекин бундай ерости сувлар чучук 

8.2-расм. Автоморф тартибидаги намлиги фаол ўзгарадиган зонада намлик тартиботи 
(Ёз давридаги ўртача кумок тупрокдаги сугориш кундан бошлаб 25 кун ўтгунга 
кадар даврдаги намлик тартиботи).

ва оқиб чиқиши яхши бўладию, аммо ерости сувларнинг оқиб чиқиши бўлмаса, 
бунда тупроқлар ботқоқланади ва шўрланиб кетади.

Бундай ерлар нисбатан кўпроқ дарё соҳилларида учрайди, табиатда уларда одатда 
жуда чиройли ўтзорлар ва тўқайзорлар учрайди. Яратганнинг ўзи шундай шароит-
лар яратганки, бу ерда тупроқни умуман суғориш керак эмас ёки аҳён-аҳёнда 
суғорилади, лекин тупроққа нотўғри ишлов берилса, тупроқнинг юқори қатламлари 
ерости сувлардан намланмайдилар ва ёз пайтида уларни суғориш лозим бўлади.

8.4-расмда гидроморф ўртача қумлоқ ва қумли тупроқлар таркибининг суғоришдан 
сўнг 25 кун ўтган даврдаги асл намлик тартиботи кўрсатилган.

Шунга эътибор берингки, ерости сувлар яқинлигида қумлоқ тупроқнинг бир метрли 
қатламида ўртача намлиги 30% дан кам, қумли тупроқнинг намлиги эса 15% дан кам бўл-
майди. Маданий ўсимликлар у ҳам, бу ҳам намликлардан бемалол фойдалана олса бўлади.

Шундай қилиб, биз аввал ўсимликлар қуёш энергиясидан фойдаланиб қандай 
қилиб ўзидан сувни «ўтказиши» тўғрисида айтиб бердик, сўнг автоморф ва 

8.3-расм. Якин ерости сувларининг тургун пайтида тупрок ва тупрок тагидаги 
катламларнинг намлик графиги.

гидроморф тупроқларда намлик қандай қилиб ушланиб қолишини кўриб чиқдик, 
энди 9-дарсда бу табиий симбиозни (организмларнинг бирга яшаши) ҳамма 
элементларининг ўзаро таъсири ҳақида гапирамиз. Ахир бунда қандайдир 
бирор нарсаси бузилса, бутун механизм тўхтаб-тўхтаб ишлайди ёки бутунлай 
ишламайди.

Ерости сувлар якинлигидаги кумли тупрокнинг  
намлик тартиботи

Тупроқ намлиги, ҳажимга нисбатан, %

кумлок тупрокнинг намлик тартиботи.

9-ДАРС. ТуПРОҚҚА Сув КАНДАй КЕЛИБ 

ТушАДИ?

Ўсимликлар илдизлари ва тирик жониворларнинг асосий қисми (келиб чиқиши 
ўсимлик ва ҳайвонларга оид) “яшайдиган” тупроқнинг юқори қатлами, уларнинг 
тириклик фаолиятини сақлаб туриш учун етарли даражада кўп намликни талаб 
қилади. Чунки қуёшдан келадиган энергиянинг асосий қисми намликни буғлани-
шига, демак тупроқни қуришига сарфланади.

Тупроқ намлиги захираси ёмғирлар, қор, тушган шудринг, суғориш ва ерости 
сувлардан намликни сўриб олиш орқали тўлдирилиб боради (ҳам суюқ ҳолда, 
ҳам буғ шаклида кўчиб ўтиш йўли билан). Шу билан бирга ерости сувларнинг ўзи 
бошқа ҳудудлардан оқиб келиши, ҳамда жойларда ёғингарчиликлар ёки сунъий 
суғоришлар ҳисобига тўлдирилиб боради.

Кўп гап бўлдию, лекин кам тушунарли, тўғри эмасми? Шунинг учун, инглиз ўртоқла-
римиз гапирганлардай step by step ёки — қадам-бақадам маъносида (қадамлаб, 
аста-секин) аниқлаб олайлик.

Табиий ниппель тизими

Агарда сунъий ер ҳайдашлар билан табиий тизимнинг тупроқдаги “турли калибр-
даги” йўллари бузилмаса, унда жала қуйилганида ҳам ер сатҳида оқиб чиқишлар ва 
кўлмаклар бўлмайди ва ёмғир суви бутунлай тупроққа сингиб кетади. Ер қазувчи 
жониворлар ва чувалчанглар қилган йўллардан сув жуда чуқурга тушиб бориб, 
артериялар (қон томирлар) сингари тупроқни намлантиради.

Табиий шароитда тупроқ одатда ковакчалари мавжуд яхши сувни ўтказадиган 
“кўрпа” — чим — ўсимликлар ва илдизлар қолдиқларидан ясалган чимзор билан 
ёпилган бўлади (9.1-расм). Бу «кўрпа»нинг тагида қуйироқдаги намлик тўпланган 
қатламдан суюқ ҳолда тортиб олинадиган намлик жуда яхши сақланади, кечалари 
эса ҳаво атмосферасидаги намлик — шудринг шаклида тупроқнинг совиган зар-
рачаларига ўтириб қолади.

Бу ишлов бермасдан экиш технологияси ва мульчалашнинг долзарблигидан даракдир. 
Нолли технологияда экиш, ишлов бермаслик тупроқ қатламини сақлайди, мульча 
(майдаланган ўсимлик қолдиқлари) эса гўёки табиий ўсимлик торфига айланади. 
Ўсимлик қолдиқларидан бу кўрпани ўзимиз ҳозирлашимиз мумкин. Бу тупроққа 
сувни яхши сингишига, унда намликни кўп муддат ушлаб туришга хизмат қилади.

Тупроқнинг сув тартиботи учун муҳими шундаки, чим техникада “ниппель” деб 
номланадиган мосламани хусусиятига эга — пастга сув осонликча тушиб боради, 
тепага эса камроқ чиқади. Гап шундаки, тупроқ ва тупроқ тагидаги субстрат эҳтиёт 
сиғимидир, унга, йирик ковакчалар орқали ёғингарчилик ва суғориш сувининг 
ортиқчаси тезда оқиб тушади, лекин тупроқнинг тепа қатламига ундан жуда тежа-
либ “берилади” (бошқа йўллари билан, тўпланган юпқа парда шаклидаги намлик 
ва бошқа усулда — буғ шаклида йирик ковакчалардан тортилади).

9.1-расм. Тупрокнинг табиий тузилишидаги чимзор ва ер сичконларининг йўллари.

9.2-расм. Чим ва тупрок ковакчалари жала ва сугориш вактида сув билан тезда 
тўлиши.

Чимда органик моддалари юқори миқдорда мавжудлиги сабабли, у бир қатор 
ажойиб хусусиятларга эга:
• биринчидан — у жуда паст ҳароратни ўтказиш хусусиятига эга ва тупроқни 

ҳам исиб кетишидан, ҳам совиб кетишидан ҳимоялайди, бу эса буғланишни 
қисқартиради ва тупроқ “жониворларига” зарар етказмайди;

• иккинчидан — у тупроқ “жониворларига” зарур бўлган сув ва ҳавони енгил 
ўтказиш хусусиятига эга;

• учинчидан — у тупроқ “жониворлари” учун “ем”дир;
• ва тўртинчидан — энг асосийси, чим ва илдизларнинг қайта ишланган маҳсу-

лоти — бу ўсимликлар ўсиши учун энг кераклиги (бу тўғрида тупроқ унумдор-
лигига тегишли бўлимда батафсил гапириб берамиз).

9.3-расмда кучли жала вақтида йирик дарз кетган жойларига ва ковакчаларига 
оқиб тушган сув, тупроқда уша заҳоти шимилиб кетади.

Автоморф шароитда, барча ортиқча сув жуда қисқа вақт давомида бирдек сатҳда 
бўлгани сабабли, ортиқча намланган тепа қатламларда тўхталиб қолиб, тезда 
пастга “сизиб кетади”.

Гидроморф шароитда эса тупроқнинг ортиқча намланиши анча узоқроқ вақтгача 
бўлиб туриши мумкин, чунки бу ерда ортиқча сув фақат ерости йўллари билан 
оқиб тушади, ёки буғланишга сарфланади. Шунинг учун, узоқ вақт давомида совуқ 

9.3-расм. Кучли жала ёки суг ориш натижасида ер сатхига сув тошганда тупрокдаги 
йирик дарз кетган жойлари ва ковакчаларда сувнинг “шимилиб кетиши” (нафакат 
ёмгирлаб сугориш усулида).

ва намланган бўлган гидромофларга нисбатан, автоморф шароитдаги тупроқлар 
тезроқ яхши исиб кетади, ўзидаги жониворларни олдинроқ иссиқлик билан таъ-
минлайди, аммо тезроқ қуриб кетади ҳам.

Лекин, табиий чим ҳайдов билан бузилиб кетган ва ҳайдалган қатламнинг таги 
механизм билан шундай даражагача зичлаштирилганки, ҳар қандай ер юмшатгич 
бузиб ололмайдиган қатқалоқ барпо этилганда нима бўлишини кўриб чиқиш мумкин.

Юқоридаги ҳаркатлар натижасида энг аввало “ниппель” тизими ишлашни тўхтатади ёки 
нотўғри ишлайди — тупроқлар сув ўтказиш хусусияти бир неча йиллар давомидаги 
ҳайдовлар натижасида бир неча баробар камаяди, чунки тупроқ “жониворлари” ва 
ўсимлик илдизлари барпо этган тешикчалар бузилиб кетади. Бу тупроқ “жонивор-
ларини” озуқа, ҳаво ва намликдан нафақат маҳрум қилади, балки кучли ёмғирларда 
ва жадал қорларни эришида ер юзида сувни оқиб чикишини туғдиради.

Натижада, тупроқ кўрпасини ювиб кетиш, юзаки сувли ва шамолли эрозиялар, 
жарликлар ҳосил бўлади. Ўзининг зичлиги билан бостириб текисланган қаттиқ 
асфальтга етгудай даражада бўлган қатқалоқ сабабли, сув билан озука моддаларни 
олиш учун илдизларни чукурликга таркалишига халакит килади, якин бўл-
маган ерости сувларининг хайдаладиган катламга намликни узатилишига 
тўскинлик килади ва шу билан илдизларни сувдан махрум килади.

Энди ерости сувлари (аста секин ер туби сувларига айланиб) қандай шаклланиши 
ва ҳаракатланиши тўғрисида сўз юритамиз. 9.5-расмга қаранг ва схемада чап ва 

9.4-расм. Чукурлик бўйича (анчадан бери хайдалиб келган ерлар) тупрок зичлиги 
(г/см3) ўзгаришини кўрсатадиган график. Ортикча намланиб кетган ерларнинг 
35–45 см чукурлигида огир техника ва омочлар билан кайта хайдалганда, тупрок 
зичлиги кескин ошиб борганлиги аник кўринади.

Хажмли зичлик, г/см3

9.5-расм. “Кўшни” худудларнинг сугорилиши ва жойлардаги ер сатхининг тузилишига 
боглик холда далаларни ерости сувлари билан тўйдиришнинг кўринишлари 
“Туташган идишларни” эслатади, шундай эмасми?

Озиқлантириш зонаси Сув сарфланадиган зона

Суғорилмайдиган тепаликлар Суғорилмайдиган пастликлар

Суғориладиган ерлар Суғорилмайдиган ерлар

Суғориладиган ерлар Суғорилмайдиган ерлар

Суғориладиган текислик ерлар Суғорилмайдиган текислик ерлар

ўнг томондаги тасвирларидан қайси бири cизнинг далангиздаги аҳволни кўпроқ 
ифодалашини аниқланг.

Шошмай, cизда ер юзининг тузилиши қандай, далангиз ёки дала ҳовлингизнинг 
тепалик ёки пастликда жойлашгани, қандай далалар ёки ер-сувлар ёнингизда бор-
лиги, улар яқинида қуруқ тепаликлар, намланадиган ўтзорлар, ботқоқликлар ёки 
шўр ерлар борлигини ўйлаб кўринг. Қудуқлар ёки бурғуланган қудуқлар борлиги, 
улардаги сув қандай чуқурликда, унинг сифати қандай (юмшоқми, қаттиқми, шўр-
роқми ёки чучукми) эканлигини таҳлил қилинг. Сиз бу бўлимга тааллуқли асосий 
саволга тўғри аниқлик киритишингиз далангиз ҳақидаги айтиб ўтилган омилларга 
боғлиқ эканини унутманг.

Бошига олма тушган Ньютон сабабли сув тепадан пастга ҳаракатланишини ва 
Б. Паскаль сабабли туташган идишлардагидай  пастликни сув билан бостириш 
тўғрисида кўп тушунтиришнинг кераги йўқ. Худди шундай, тупроқларда ҳам уларнинг 
остидаги қатламларда (субстратларда) ҳам сув пастликларга ёки ерости сувлари 
чуқурроқ жойлашган тарафдаги ерларга оқиб боради. Бу ҳодисани гидрогеологи-
янинг асосий қонуни — еростидаги сувлар тўғрисидаги фани деб номласа бўлади. 
Ерости сувлар оқимининг шаклланиш жойини озиқланиш зоналари деб номла-
ниши қабул қилинган, уларнинг булоқ шаклида ер юзига чиқадиган ёки буғланиб 
сарфланадиган жойларни — юк тушириш зоналари дейилади.

9,6-расм. Сугориш системасининг тузилиш схемаси

Суғориш май-
дони

Сув олувчи 
иншоотлар

Магистрал 
канали

Насос  
станцияси

Сув  
тақсимлагич

Хўжаликлараро 
каналлар

Хўжалик 
каналларга сув 
олишлари

Хўжаликлар 
чегаралари

Дарё

Сувни  
қочирадиган 
коллектор

Бу расмга биз бошқа суғориладиган ерларни ботқоқланиш, шўрланиш ва дренаж 
зарурияти тўғрисидаги дарсга  қайтамиз. Лекин, шу ернинг ўзида, нима сабабдан 
аксар ҳолларда сизот ва ерости сувлари билан тўйдириш, вақт ўтиши билан катта 
кўнгилсизликларга олиб келишини ўйлб кўрамиз.

Гап шундаки, ҳамма ерости сувлари муайян миқдорда юқори миқдорларда эри-
тилган тузларга эга. Жуда кам учрайдиган ҳодисаларда улардаги тузлар 1 литрда 
1 граммдан ошмайди, одатда 1 литрда 3 дан 5 граммгача тузлар миқдори кўрсаткичи 
ёмон эмас деб ҳисобланади ва 1 литрда 5–10 грамм тузлар миқдори  бўлишига йўл 
қўйилиши мумкин. Агар ёз даврида 1 гектар далада ерости юк бўшатиш зонасидан 
3000–3500 тонна сув буғланиб кетса, тупроқнинг юқори қатламида оз деганда 3,0 
дан 3,5 тоннагача туз қолади!

Ҳисобни текшириб кўринг: 1 тонна сув бу 1000 литр. Агар ҳар литрда 1 граммдан 
тузлар бўлса, 1 тонна сувда — 1 кг туз. Демак, 3000 тонна сув буғланганидан кейин 
тупроқда 3000 тонна * 1 кг = 3000 кг ёки 3,0 тонна туз қолади. Бу унчалик кўп эмас, 
лекин ўн йилдан кейин, баъзи эҳтиётлик чоралари кўрилмаса, шўрхоқ вужудга 
келиши ҳеч гап эмас. Агар ерости сувларнинг минерализацияси 10 г/л бўлса, унда 
ерларнинг шўрланиши тахминан ўн баробар тезроқ бўлиб келади.

Лекин бу мавзу узоқ чўзилиши мумкин, яхшиси бизнинг дала ва томорқаларимиз 
амалиётига яқинроқ ёндашиб, бундан олдинги мавзудан четга чиқиб, сув қандай 
қилиб далаларимизга етказиб берилиши тўғрисида қисқача фикр қилайлик. Бу жуда 
қизиқарли бўлмаса ҳам, лекин сув келтирадиган каналларимиздан сув йўқотиш 
қанчалик зиён бўлиши мумкинлиги тўғрисида тушуниш кўпчиликга фойдали бўлади.

9.6-расмда деярли ҳар бир суғориш системаси қандай тузилганлиги кўрсатилган. 
Белгиланган системада баъзи элементлар керак бўлмаганлиги сабабли келтирил-
маган бўлиши мумкин, масалан сув омбори, насос станцияси ёки бош канали, лекин 
бу асл маънони ўзгартирмайди. Суғориш системасидан ташқари, кўпгина систе-
малар жала сувларини, каналларда ва далаларда суғориш пайтида ортиб қолган 
сувларни чиқариш мақсадида дренаж чиқариш системаси билан таъминланади.

Сиртдан қопланмаган каналлар тизими бериладиган сувнинг 10–40% фоизи йўқо-
тилади. Сиртдан бетон билан қопланган ёки темир-бетон тарновларда — йўқотиш 
5–10% дан ошмайди.

Модомики каналлар, суғориладиган далаларда доимо ер сатҳининг баландроқ 
қисмига қурилгани учун, йўқотишлар сизот ва ерости сувларни босимли таъмин-
лаб турадиган тармоқланган тизимини ҳосил қилади — сув далаларнинг баланд 
қисмидан пастроқ қисмига қараб оқади.

Бу тупрок юзасидан далага эмас, балки каналлардан тўгри ерости сувларини 
янада сув билан таъминлаб туриш сиёсати, кўпроқ далаларни ботқоқланишига олиб 
келади ва, агар тупроқ тагидаги қатламларда тузлар мавжуд бўлса, унда уларни 
шўрлантиради. Шунинг учун ҳамма суғориш тизимлари бир вақтда яна дренаж 
чиқариш тизимлари билан таъминланади.

Яна бир 9.6-расмга қаранг. Одам организми билан деярли тўла ўхшашлик кузати-
лади: артериялар қонни организм ҳужайраларига етказиб беради, кўк томирлар 
ҳар қандай чиқиндилар (шлаклар) билан ифлосланган қонни тозалашга олиб чиқа-
дилар, лекин ҳамма бало шундаки, бизнинг суғориш системаларимизда ҳозирча 
чиқиндиларни йўқотадиган, чўктирадиган ёки зарарсизлантирадиган жигар ва 
буйракга ўхшаш мосламалар йўқ.

Кейинчалик эса дренажли ва оқова сувлари қандайдир пастликга ёки... орқага 
дарёга йўналтирилади. Қишлоқ хўжалигига алоқадор бўлган ва тупроқ саломат-
лиги ва унумдорлиги ҳақида қайғурадиган барча кишилар, биринчи навбатда 
фермерлар шуни ўйлаб кўришлари зарур! Агар улар, чиндан ҳам, ўзларининг қўл 
остида бўлган тупроқ ва сувдек табиий капиталнинг ҳолатидан хавотирга туша-
ётган бўлсалар, албатта.

Агар далаларни суғоришда нобоп  техника ишлатилса, унда тизимнинг бошидан 
олинадиган сувдан фойдаланиш 40% дан ошмайди (каналлар тизимида сувнинг 
ярмига яқини йўқотилади, далаларга етиб борганидан ҳам минимум 30%, ана энди 
ҳисоблаб кўрингчи — қанчаси фойдали ва қанчаси — зиён!).

Шу сабабли кейинги бўлимда, ўсимликларимиз учун маъқул тупроқ намланиш 
тартиботини сақлаб туриш ва шу билан унга зиён етказмаслик тўғрисида тушуниб 
олишга ҳаракат қиламиз.



65

10-ДАРС. ТуПРОҚДАгИ НАМЛИКНИ ҚАНДАй 

ТАРТИБгА СОЛСА БЎЛАДИ?

Жаҳолатнинг уч тури бор: ҳеч нарсани билмаслик, биладиган 
нарсани ноўрин билиш, билмаслик керак бўлган нарсани билиш.

П. Дюкло

Биз, тупроқ қатламларида намлик захирасини сақлаш ва кўпайтириш усуллари бор-
лиги ҳақида гапириб ўтган эдик. Энди улар тўғрисида батафсил гапириб берамиз.
Аввал табиатга яқин бўлган намликни сақлаш усуллари тўғрисида тўхталамиз.

Бу ҳамма мумкин бўлган усулларда намликни юмшоқ мульча юпқа қатлами билан 
“бекитиш” (ҳар хил органик чиқиндиларнинг юмшоқ уваланган қолдиқлари: тўпон, 
хашак, ўсимликнинг қуруқ поя ва барглари, қиринди, қоғоз парчалари ва ҳ.к.), 
ёки — вақти-вақти билан тупроқ сатҳининг юпқа қатламини юмшатиш.

Маданийлашган далаларда чимни фақат тупроққа минимал ишлов бериш, 
яхшиси ноль тенг ишлов бериш ва ўсимликларнинг ҳамма ангизларини юқори 
даражада яхши сақланган ҳолда яратиш (қайта тиклаш) мумкин. Аммо далани 

10.1-расм. Ўсимлик колдиклари билан тўшалган дала юзаси — тупрокдаги 
жониворларнинг озукаси ва уларни каттик куриб колишдан саклайди. Шубхасиз, 
бундай жўякларни сугориш амалда катта талофатсиз ўтказиб бўлмайди.

жўяклаб ёки поллар бўйича суғорадиган бўлсак, одатда чимдан воз кечишга 
тўғри келади ва унда захирамизда ҳайдалган ўсимлик қолдиқларининг мульчаси, 
жуда бўлмаса, фақат тупроқнинг юмшатилган қатлами қолади. Чимдан — яъни 
дала юзасидаги органик қатламдан воз кечиш сабаби, бу қолдиқлар текис суғо-
ришга халақит беради, бундан ташқари, агарда ангизлар ичига экадиган махсус 
сеялкангиз бўлмаса, экиш қийин кечади. Бу эса ишлов берилмаган тупроққа 
ва ўсимлик қолдиқлари бор ерларга эка оладиган нолли сеялкаларни сотиб 
олиш тўғрисида ўйлашга сабаб бўлади.

Тупроқ юзасида ингичка қатламнинг доимо юмшатилган ҳолда туриши ҳам (қор 
эригандан, ҳар ёмғир ёғишидан ёки суғоришлардан кейин), тупроқ намлигини 
ортиқча қуриб қетишдан сақлаш имконини беради.

Шуни айтиш керакки, юқорида келтирилган усулларни амалда қўлланилиши 
аксари ҳолларда сугоришни ўрнини босади, чунки далада унумсиз намликни 
сарфланишини кўп микдорда камайтиради (баъзи вактда икки марта ва 
ундан ортик). Бу тўғрида кейинги дарсларимиздан бирида гапириб берамиз, 

10.2-расм. Таккослаш учун ўсимлик колдиклари билан беркитилмаган бошка дала 
кўриниши. Тупрокдаги жониворлар учун аник емиш йўк ва намлиги, тупрокнинг 
дарзларига караганда, уларнинг бемалол яшашига йўл кўймайди.

нима учун улуғ деҳқонлар далани 4–5 см дан чуқур ҳайдамайдилар ва жуда қаттиқ 
қурғоқчиликларда ҳам уларнинг ўсимликлари яхши ҳосил беришининг сабабини 
тушунишга ҳаракат қиламиз.

Лекин ҳар қандай намликни сақлаш чегараси бор. Айниқса бизнинг қурғоқчил 
иқлимимизда бу алоҳида ўрин тутади. Агар тупроқ юзини сув ўтказмайдиган плёнка 
билан беркитсак (буни жуда эҳтиётлик билан қилиш лозим, чунки бу усул яхши 
ўрганилмаган ва тупроқдаги табиий газ алмашинувини кескин бузиши мумкин), 
ўсимликлар транспирациясига кетадиган сув харажати тупроқдаги сув захираси 
ёғингарчиликлар билан қўшилган ҳолдаги йиғиндисидан кўп бўлса, бари бир 
тупроқни охирги даражасигача қақратади, ўсимликлар нормал ривожланиши ва 
ҳаёт циклини тугатишига имкон бўлмайди.

Иккинчи ва олтинчи дарсларда айтиб ўтилган ўсимликларнинг ривожланишига 
зарур бўлган намликнинг харажат миқдори биологик зарурий норма деб номла-
ниши қабул қилинган.

6-дарсда далага суғориш учун сувни умумий харажатини белгилайдиган коэффици-
енти, одатда тупроқнинг буғланиш ва ўсимликларни транспирациясига кетадиган 
сув сарфларини ўз ичига қамраб олади, шўрланишга дучор бўладиган тупроқларда 
эса тузларни ювиш учун кетадиган яна қўшимча сувни ҳам қўшиб боради.

Ҳамма сув тежаш имкониятлари тамом бўлганда ва парваришланаётган ўсимликлар 
қониқтирилмаганда ҳам, табиий намлик ресурслари ёрдамида олиниши мумкин 
бўладигандан каттароқ ҳосил олишни истаган бизларни ҳам қониқтирмаслиги 
учун, албатта, суғоришни ўтказишга тўғри келади.

Суғориш усуллари кўп, лекин ҳаммасини икки туркумга бўлса бўлади: тупроқ юзини 
сув билан бостириш ва алоҳида томчилар шаклида бериш.

Аслини олганда улар нималар билан фарқланишини биз 12-дарсда кўриб чиқамиз.



68

11-ДАРС. СуҒОРИЛИшИ зАРуР БЎЛгАН ЕРЛАР

Икки қарама-қарши ижодий фаолиятнинг натижаси чигалликка 
етаклайди.

Хаббард

Энди тупроқни суғоришдаги сув тартиботини тартибга солишга қайтайлик ва 
қаерни суғориш керак ва қаерни керак эмаслигини кўриб чиқамиз.

Аввал қаерни суғориш кераклигига караб шароитларини белгилаймиз. Бу ечилиши 
зарур бўлган масала нафақат иқлим, балки бевосита иқтисод билан ҳам боғлиқ 
(яъни сизнинг моддий аҳволингиз билан!).

Агар масалан, ҳар беш йилдан бир йили жуда қаттик қурғоқчил бўлса (ўсим-
ликларнинг униб чиқиши ҳам муаммо бўлганда), бир йили намланиш жуда кўп 
бўлганда (ҳамма экинлар зах босиб чириб кетадиган бўлса), ва фақат уч йили 
нормал ҳосилни таъминлаб берадиган намланиш турғун бўлмаган зонада экин-
ларни экиб парваришлаётган бўлсангиз, унда сиз, экинларингизни суғориш 
керакми деган оддий саволни иқтисодий нуқтаи назардан ечишингиз керак. 
Жуда қаттик қурғоқчил бўлган йилдаги ҳосилдан олинган даромадни, (балки 
бошқа “меъёрий” уч йилликдагини ҳам), суғоришни ташкил этишга сарфлан-
ган харажатлар билан солиштириб кўрилса, унда уга овора бўлишга арзиши 
аниқ бўлади. Бу ерда, хўжаликни олиб боришда юз йил аввал И. Е. Овсинский 
тасвирлаб берган қурғоқчилик хавф солмайдиган ва ортиқча намланишдан 
ўсимликларни захлаб чиритмайдиган муқобил усуллари тўғрисида қатъий ўйлаб 
кўриш мумкин ва керак.

Агарда сиз яшайдиган жойнинг иқлимида ўн йилдан тўққиз йилида ёки ўн йилда 
табиий атмосфера ёгингарчиликлари экинларингизни нормал ҳосил олишини таъ-
минламаса, унда суғориш тўғридаги савол ўз-ўзидан ечилади, айниқса озиқ-овқат-
ларни сотиб олишлиги ҳеч қаердан мумкин бўлмаса ёки маблағ бўлмаса.

11.1-расмда МДҲ давлатлар ҳудудларида ўсимликларни намлик билан таъминланиш 
зоналари кўрсатилган. Расмда у ёки бошқа жойлардаги сув танқислиги қанчалик 
катта эканлиги ҳақидаги тасаввури берилади.

Белгиланган сув билан таъминланиш зоналарини тавсифлайдиган харитадаги 
чизиқлар ёнидаги рақамлар йиллик ёғингарчилик йиғиндиси меъёрини йиллик 
буғланиш суммасига нисбатини англатади. Бошқача қилиб айтганда, агар биз ёғин-

гарчилик йиғиндисини буғланган намлик йиғиндисига бўлсак, аниқ кўрсатгичга 
эга бўламиз. Бу харитадаги рақамдир. Агар бу рақам 0,45–0,6 бўлса, демак, 45–60 
ўлчамда ёғингарчилик бўлган, буғланиш эса 100 ўлчамда, бўлган.

Бу нисбат бўйича 0,45 дан кам бўлган ўлчам табиий намланишнинг етарли эмас-
лигидан далолат беради, айниқса, қурғоқчилик йилларида. Харита фикрлаш учун 
тайинли маълумотлар беради — яшаётган жойингизни суғориш тўғрисида ўйлаб 
кўриш керакми, йўқми?

Мана энди, ушбу масалага етиб келдик: агар суғориш зарур бўлса, кейинроқ оқи-
бати кўп харажат талаб қилмайдиган ва тупроғингиз учун муаммо келтирмадиган 
қилиб қандай амалга ошириш мумкин?

Юзаки қаралганда муаммолар йўқдек туюлиши мумкин. Ўсимликнинг ҳосилини 
етиштириш учун етарли муддатларда қанча сув етишмаса, шунча сувни етка-
зиб бериш керак. Жуда оддий, тўғрими? Ва иккинчи “кичкинагина” муаммо — 
далани бир текисда қандай қилиб суғориш керак? Аммо дала гул туваги эмаску, 
унинг бутун майдони бўйича берилаётган сувни қандай усул билан тақсимлаш 
мумкин бўлса.

11.1-расм. МДХ давлатлар худудларида ўсимликларни намлик билан таъминланиш 
зоналари (1 — ортиқча намланган ( 0.6 дан кўп); 2 — намланган (0,45–0,6); 3 — мўътадил 

(0,25–0,45); 4 — қурғоқчил (0,10–0,25); 5 — қуруқ (0,10 дан кам) (Расм Д.И. Шашконинг 

“Агроклиматическое районирование СССР” китобидан олинган).

Сувимизнинг ўзи ҳам жуда кам ҳолларда тузсиз бўлади, ҳатто ёмғир суви ҳам 
0,001 г/л ва ундан ортиқ минерализациясига эга! Дарё сувида 0,2–0,4 г/л туз бор, 
лекин унга сиздан юқорида жойлашган қўшниларингизнинг дренаж сувлари оқиб 
тушган бўлса, унда 1,5–3,0 г/л ҳам бўлиши мумкин!

Демак, агар суғоришга берилган сув буғланиб кетадиган бўлса, унинг ичидаги 
тузлар қаёққа кетиши тўғрисида ўйлаб қўйиш керак. Ўйлаб чиқарилган муаммо деб 
ҳисоблайсизми? Асло бундай эмас, Сибирда ҳам иқлими умуман саҳро бўлмасада, 
шўрҳок  ерлар учрайди!

Таажжуб, лекин қурғоқчил зоналарда кўпгина жадал цивилизациялар суғоришни 
қўллаганларида шўрланишнинг олдини олишни уддасидан чиқа олмай, жуда ёмон 
оқибатларга эга бўлганлар.

Шунинг учун, суғориш усулини танлаганда дренаж сувини ичидаги мавжуд тузлари 
билан ташқарига оқизиб чиқариш, сувни далага етказиб бериш пайтидаги ва далани 
ўзидаги йўқотилишлари тўғрисида яна бир марта ўйлаб кўришни эсдан чиқарманг. 
Бу минераллашган йўқотишларни қандай қилиб йиғиш ва қаерга оқизишингиз 
тўғрисида ўйлашни унутмаслигингизни тавсия этамиз. Ўзингизни, қўшнингизни 
сувга ёки ботқоқликга, кўлга, яна қайта дарёга, Орол ёки бошқа денгизга чўкти-
ришни ўйлаб кўрганмисиз?

КАЕРГА?

Балки, абжир одамлар “мелиорация” деб номлаган, бундай палапартиш суғоришдан 
олдин ётган жойларигадир?

Бу тузлар миллионлаб йиллар тупроқ қатламини тагида ётган бўлган ва юзага фақат 
ерости аста-секин нураганда сувлар чиққан жойларда пайдо бўлган. Бу ҳақда 
кейинроқ 15-дарсимизда сўз юритамиз.

12-ДАРС. ҚАДИМгИ ДАвРДАН ҲОзИРгИ 

КуНгА ҚАДАР БЎЛгАН СуҒОРИш уСуЛЛАРИ

Жаҳолат — жуда катта ёвузлик эмас; яхши ўзлаштирилмаган 
билимларни йиғиш ундан ҳам тубанроқдир.

Платон (кадимги грек файласуфи)

Дунёда тупроқни намлантиришнинг юзлаб усуллари маълум, лекин фақат бир 
нечталари жиддий равишда фарқланадилар:
• ёмғирлаш усулида суғориш;
• сувни бир миқдорда қуйиб юбориш;
• бостириб суғориш;
• жўяклаб суғориш;
• томчилаш мосламалар билан суғориш;
• тупроқ қатлами тагидан суғориш.

Юқорида айтилган усуллар нимаси билан бир-биридан фарқ қилади?

Ёмгирлаб усулида сугориш — бу энг табиий суғориш усули, унинг сунъий йўлда 
қўлланилиши фақат техникани ривожланиши билан мумкин бўлди (гарчи гулче-
лаклар (лейкалар) бундан анча вақт илгари маълум бўлган!). Ёмғирлаш усулида 
суғоришнинг бир неча турлари бор:
• тупроқни намлантириш учун;
• кун иссиқ вақтида ўсимликларни салқинлаштириш, яъни маълум микроиқлим 

яратиш учун;
• баҳорда бўладиган совуқлардан ҳимоя қилиш учун.

Сувни сачратиш маълум энергия сарфларини талаб қилади ва томчиларни қанчалик 
майдароқ қилиш керак бўлса, шунчалик кўпроқ энергия сарфлари талаб қилинади. 
Тупроқни намлантириш вақтидаги ёмғирнинг жадаллиги, тупроқнинг сувни шимиб 
олиш қобилияти билан аниқланади. Сувни енгил сингдириб ўтказиш қобилиятига 
эга тупроқларда у жуда юқори бўлиши мумкин, оғир тупроқларда эса (қумоқ ва 
лой тупроқларда) ёмғирлаш жадаллиги сустроқ қурилмалар талаб этилади. Лекин, 
табиий структураси бузилмаган бўлган тупроқлар, субстратнинг гранулометрик 
тузилишига қарамай, ҳайдалган ерларга нисбатан, намликни юқори даражада 
шимиб олиш хусусиятига эга.

Тупроқ сатҳини бир миқдорда қуйиб юборилган сув билан намлантириш (русча 
“напуск”) сунъий равишда олинган марзалар билан чегараланган полларни сувга 
бостириб суғориш (русча “затопление” дейилади).

Жўяклаб сугориш — сунъий равишда қилинган майда ариқчалардан сув ўтказиш 
жараёнида тупроқни намлантириш. Жўякларнинг тузилиши жуда хилма-хил ва тупроқ-
нинг физикавий хусусиятига, ер юзининг қиялигига, ўстирилаётган қишлоқ хўжалик 
экинлари ва кўчатларнинг турига боғлиқ бўлади.Тоғли ва тоғ этагидаги тик тушиб 
борадиган қиялик жойларда горизонтларига параллель олинган жўяклар қўллани-
лади ва юқоридаги жўякдан пастдагисига сувни илон изи қилиб тушириб борилади.

Томчилаб сугориш — (ёмғирлаб усулдаги суғоришнинг бир тури, лекин сув 
қатъий муайян жойга томчилаб берилади) махсус мослама-томизғичлар билан 
томчилатиб ўтказилади.

Тупрок катлами тагидан намлантириш. Табиий шароитларда — бу ерости сув-
лари ҳисобига намланиш бўлади, сунъий шароитларда — сув маълум чуқурликда 
ётқизилган махсус трубкалар ичидан қуйиб узатилади.

Тупроқни намлатиш усулларининг пайдо бўлиши узоқ асрларга бориб тақалади. 
Дарё қайирларида ҳар йили сув бостириладиган жойларда, ва баъзи вақтларда 
жуда кенг ҳудудларда, деҳқонлар ўзлари учун бу ижобий вазиятдан дон ва бошқа 
тезпишар экинларини экиб, суғориш учун ҳеч қандай харажатлар  қилмай  ўсим-
ликларни парваришлаш учун фойдаланганлар.

Аслини олганда бу тупроқ сатҳини бир миқдорда қуйиб юборилган сув билан 
намлантириш усулида суғоришнинг тимсоли бўлган. Дарё сувларининг табиий 
тошқинлардаги вазиятини сунъий равишда такрорлаш натижасида тупроқ сатҳини 
бир миқдорда қуйиб юборилган сув билан намлантириш усули пайдо бўлди.

Тупроқ сатҳини бир миқдорда қуйиб юборилган сув билан намлантирганда сув тупроққа 
шимилиб кетади ва тупроқ сатҳи қанчалик текис бўлса, шунчалик сув унинг устида 
бир текисда ёйилиб кетади. Чашмалар (дарё, булоқ) яқинидаги майдонлар кўпроқ 
намланади, узоқроқ жойлашган майдонлар камроқ намланади. Сув кам бўлган йиллари, 
дарё тошқинлари камроқ бўлганида, кўп майдонлар умуман намланмасдан қолади.

Ўрта Осиёнинг тоғ этагидаги қурғоқчил, деярли тик қиялик жойларида, қадимги тупроқ 
сатҳини бир миқдорда қуйиб юборилган сув билан намлантириш усулининг яна бир 
тури маълум — микро-кўрфаз суғориш усули деб номланади — бунда тепа бўлагида 
сунъий зичланлган ва тўпон билан чопиб майдаланган похол, баъзи вақтда гўнг ара-
лаштирилган лой билан сувалган ва оқимни йўналтирадиган эгатлар билан ўралган 

бир қисми атмосфера ёғингарчиликларининг сувини йиғилиши учун ишлатилган, ва 
пастдаги эгат олинган ва ўсимликлар экилган майдонларни намлантиришга ишлатилган. 
Тарихчилар, Амир Темур қўшинлари бундай усулда суғорилган ерларда етиштирилган 
ҳосилдан қилинган нонлар билан яхшигина таъминланган, деб ёзадилар.

Тупроқ сатҳини бир миқдорда қуйиб юборилган сув билан намлантириш усули, кейин-
чалик сунъий равишда сув бостириладиган территорияларни марзаларини қўлланиши, 
сувни йўналтирадиган ва сувни ушлаб турадиган эгатлар сув оқимини қандайдир 

12.1-расм. Полларда тупрок сатхини бир микдорда куйиб юборилган сув билан 
сугориш (1 — бош сув манбаси; 2 — сув чиқарадиган ариқ; 3 — полларни чегаралайдиган 

эгат; 4 — трубкалар ёки сарфланишни тақсимловчи бошқа сув чиқарувчилар (Расм 

Ф. Р. Зайдельманнинг “Мелиорация почв” китобидан олинган).

12.2-расм. Аэрофотосурат — текисланган катта делянкаларни (полларни) сув билан 
бостириб сугорилиши пайтида кандай килиб йирик делянка сувга бостирилганлиги 
кўринади. Биз майдон канчалик текис сугорилмаётганлигини кўрсатиш учун буни 
келтирдик (Сурат Ф. Р. Зайдельманнинг “Мелиорация почв” китобидан олинган).

пастликлардан қайтиб дарёга тушиб кетмаслигини бошқариши, тупроқни яхшироқ 
ва текисрок намлантириш, ҳаттоки йиғилган тузларни ювиш учун имкон берадиган 
қилиб такомиллаштирилди. Ана шундай қилиб ерларни сув билан бостириб суғориш 
усули пайдо бўлди. Бу усул, тупроқ сатҳини бир миқдорда қуйиб юборилган сув билан 
намлантириш усулига нисбатан кўпроқ ишлаш сарфларини талаб этган, лекин экинларни 
парваришлашда яхшироқ натижаларга эришишга имкон берган. Сув билан бостириш 
усули суғориладиган далаларни майдароқ горизонтал майдончаларга (полларга, 
делянкаларга) бўлиш ва текислаш учун маълум ишларни ўтказишни талаб этган.

Вегетация даври узоқроқ бўлган экинларни парвариш килиш мақсадида, тупроқ 
қуриган сари қайта суғоришларни ўтказиш муҳимлиги туғилди, бу эса хусусан 
ирригацияни барпо этилишига олиб келди.

Тупроққа ишлов берадиган чопиш қуроллари қўлланилаётганда ўсимликларни парва-
ришлаш агротехникасининг тараққиёти билан бирга, ҳозирги вақтда бутун дунё бўйича 
устунлик қилаётган жўяклаб суғориш усули ривожланиб бормоқда. Бунинг хусусияти 
шундаки, тупроққа ишлов берадиган махсус қурол билан қазилган сунъий жўяк бўйича 
ўтган сув атрофга оқиб кетмасдан, тупроқни бирмунча текис намлантиради.

Ўсимликларни жўяк бўйлаб экилиши уларни парвариш қилиш, тупроққа ишлов 
бериш, экиш ва ҳосилни йиғиштиришни механизациялаштиришни яхшилашга имкон 
беради. Жўяклар ораларидаги қаторлар суғорилганда фақат капилляр оқими билан 
намланади, бу вақтда тупроқ ивиб кетмайди ва уларнинг тузилиши бузилмайди, бу 
эса илдизлар ёйиладиган қатламни аэрациясини яхшилайди, суғоришдан кейин 
намликни сақланиб қолишини ва бегона ўтлар билан курашишни енгиллаштиради.

Жўяклаб суғоришнинг камчилиги бу жўяклар бўйлаб намланишниг бир маромда 
бўлмаслиги ва жўяклар бошида сувни баб-баравар беришда катта қийинчилиги. 
Тупроқ сатҳининг катта қиялигида ва унинг юқори сув ўтказувчанлигида далани 
узунаси ва кўндалангига текис намланишга эришиш жуда қийин бўлади, бу ҳолда 
ҳам эгилувчан, ҳам қаттиқ трубалар, ҳам жўяклар бошидаги ҳар хил труба каллак-
лари ёрдам бермайди. Яхши текисланган далаларда ҳам бир маромда бўлмаган 
сугориш 30% дан 40% гача хосилни нобуд бўлишига сабабчи бўлади.

Сувни тақсимлаш пайтида тақсимлайдиган трубалари бўйлаб “йўл-йўлакай” босим 
камайиши натижасида жўяклар бошларига бир маромда сувни етказиб бериш 
техник муаммоси ҳозирги вақтгача ечилмаган ҳам. Бундан ташқари, жўякларни 
охиригача сув етиб борганидан кейин ҳам, у жойни нормал намланишига етарли 
сув бериш мақсадида, сувни яна бир мунча вақт оқизиб туришга мажбур бўлинади. 
Бу эса нафақат жўякларни бош томонида тупроқни ортиқча намлантиришга (чуқурга 
ташлаш деб номланадиган), балки жўякларни охиридан оқовага бефойда оқизиб 

ташлашга сувни йўқотишга олиб келади (юзадаги ташлаш). Энг мақбул вазиятларда 
ҳам, жўяклаб суғорилаётганда суғориш системасида далага чиқариб берилади-
ган сувнинг 30% яқин миқдори йўқотилади, бу эса шўрланишга юз тутган ерлар 
тупроғининг мелиоратив ҳолатига сира ҳам беозор деб бўлмайди ва сувни олиб 
келиш тизимига тўловлар ҳам арзонга тушмайди.

Жўяклаб суғориш муболағасиз катта санъатни талаб этади. Сувчи ўз даласининг ер сатҳи 
тузилиши, хусусиятларини ва суғориш вақтида ҳар қайси жўякка бир неча марталаб 
сувни юбориш бошқарувини яхши билиши керак, чунки ҳар қанча яхши текисланган 
ва тайёрланган далада амалда бир хил жўяклар бўлмайди. Улар қияликлари, сувни 
ўтказувчанлиги, ишлов берадиган техниканинг ғилдираклари билан зичлашган тупроғи 
билан фарқланади. Тўсатдан жўякга юмалаб тушган ҳар қандай кесак унинг кўндаланг 
кесимини ва сувни узоқрокга юбориш қобилиятини ўзгартириши мумкин. Сув сарфлари 
катта бўлганда сувнинг тезлиги жўякларда тупроқни ювиб, унумдор қатламини оқизиб 
кетиши мумкин (тупроқнинг ирригацион эрозияси), тезлиги озлигида эса далани охи-
ригача суғора олмаслик хавфи бўлади. Буларни ҳаммасини биргаликда ҳисоблаганда, 
ирригация ривожланиши ва суғориш суви танқислигининг келиб чиқиши, уларнинг 
қимматлигига қарамай, ўсимликларни парвариш қилиш учун тупроқни намлантиришни 
такомиллашганроқ усулларини топиш заруриятига олиб келди.

Энг аввал, далани кичикроқ майдончаларга бўлиб, кўчма темир сув қувурлари 
оркали жўякларга сув чиқаришни механизациялаштиришга уриниб кўрилди. Бу 
тизимлар жўяклаб суғориш ва ернинг намланиш самарадорлигини кескин равишда 
кўтарди, лекин улар мукаммал эмаслиги ва қимматлиги сабабли ўз ўринларини 
ёмғирлаш усулида суғориш техникасига йўл берди. Фан доктори В. К. Севрюгин 
АҚШда бу тизимни такомиллаштириш тўғрисида шундай ёзади:
• Қўл кучи билан суғориш олдин қувурлардан фойдаланиш билан алмаштирилди, кейин 

қувурни ғилдираклар устига ўрнатиб, кўп жойларда ишлатиладиган (яъни трактор 
ёрдамида далани турли нуқталарига силжийдиган) судрама аравага эга бўлинди.

• Кейин ғилдиракларни қувурга кўндаланг қўйиб ва трубани ўсимликлардан 
тепага кўтариб, кенг энламли суғорадиган машина барпо этилди.

• Ундан кейин қувурдаги сув чиқарувчиларни ёмғирлаш учликлари билан алмаштирилди 
ва замонавий кенг энламли ёмғирлаш усули билан суғориладиган машинаси яратилди.

• Сўнг, сувни бир текисда тақсимлаш, шамол билан учириб кетишдаги ва буғла-
нишдан йўқотишларни камайтириш учун, учликларни шлангалар орқали ерга 
яқинлаштириб,сувни автоматик равишда сарф бўлишини тақсимлайдиган 
диафрагма (парда) билан таъминланди.

• Натижада суғоришни ниҳоятда бир маромда таъминлайдиган, автоматик тарзда 
ишлайдиган, ернинг сунъий йўлдошлари орқали бошқариладиган ва берилган 
дастур бўйича жуда катта пайкалларни энг мақбул тартиботда суғоришларни 
ўтказадиган машиналар яратилди.

• Шундай қилиб, ёпиқ суғориш тармоқли тизим туфайли ва мукаммал суғориш 
техника яратилиши натижасида суғориш системаларининг ФИК (фойдали иш 
коэффициенти) назарий мумкин бўладиган — бирга яқинлашди.

Ёмғирлаш усулидаги суғориш машиналари баҳорги радиацион совуқлар билан 
курашишда ишлатилиши мумкин. Сув музлашида 79,6 кал/г ҳароратни сарф қилади 
ва ёмғирлаш вақтда ўсимликлар ҳарорати нольдан -1,0 ... -1,5 Со даражасида сақланиб 
туради, бунга эса кўпчилик ўсимликлар чидамлик бўлади. Бу усул мевали дарахтлар ва 
реза мевали буталарнинг гуллари ва тугунчаларини ҳимоя қилишда энг самаралиси. 
Шуниси лозимки, совуқлик қайталайдиган давр давомида (одатда атиги бир неча 

12.3-расм. Ер юзининг баланд-паст жойларида, ер сатхига якинлаштирилган ёмгирлаш 
учликлари билан жихозланган “Valley” машинаси (Сурат “Valley” фирмасининг — 
http:\\www.valley-ru.com сайтидаги реклама каталогидан олинган).

12.4-расм. Ўсимликларни совукдан химоя килиш максадида кенг энламли ёмгирлаш 
усули билан сугориш машинаси ёрдамида ёмгирлаш.

соат давом этади), жадал “ёмғир” гуллаётган ва гуллаши тугаётган дарахтларнинг 
бутун сатҳини қоплаш керак. Шлангага ўрнатилган майдалаб пуркайдиган учликлар 
билан дарахт шох-шаббаларига сув сепилади. Емғирлаш ҳаттоки минус 4–5о ҳаво 
ҳароратида ҳам гуллар ва тугунчаларни ҳимоя қилишга имкон беради.

Ёмғирлаш машиналари қишлоқ хўжалик экинларини камжадалли намлантиришда 
суғориш учун ва куннинг иссиқ пайтида участкаларни микроиқлимини сақлаб туриш, 
гармселлар ва совуқлар билан курашиш учун ишлатилиши мумкин. Бу қурилмалар 
аэрозоль (майда заррачалар билан) намлантириш — КАУ-1, синхрон-импульсли 
ёғдириш учун КСИД-1 ва бошқалар ишлатилади.

Суғориш учун сув манбалари жуда чегараланган мамлакатларда, тупроқларни 
намлантиришни оригинал (ўзига хос) усул ихтиро қилинган, қайсики суғориладиган 
ерларда хўжаликни бошқариш системасини тубдан ўзгартирди — ўсимликларга 
сувни муайан жойга беришни — томчилаб суғориш таъминлади. Бу усулда, филь-

12.5-расм. Реза мевалиларни КАУ-1 тизими билан ва бутазорларни КСИД-1 ёмгирлаш 
курилмаси билан (ўнгда) сугориш (ФГНУ ВНИИ Радуга фотосурати ва ишламаси).

12.6-расм. КИ-15 (ўнгда) ва ДШ-1 (чапда) ёмгирлаш курилмалари билан сабзавотларни 
сугориш (ФГНУ ВНИИ Радуга фотосурати ва ишламаси).

трдан ўтказилиб, катта ва майда муаллақ заррачалардан тозаланган суғориш суви 
алоҳида мосламалар — томизғичлар ёрдамида парваришланаётган ўсимликлар 
илдизлари жойлашган зонага берилади. Томизғичлар таъсири шундай танланадики, 
ўсимликлар амалда алоҳида суғоришларда эмас, балки доимо суғорилиб турилади 
(бундай шароитда трубкаларга кетган харажатлар минимал бўлади, чунки сувнинг 
берилиши даврий бўлса, унда бу трубкаларнинг керакли ўтказиш қобилияти суғо-
ришлараро даврларнинг суғориш вақти нисбатига пропорционал равишда ўсиб 
боради). Шу билан бирга сувни бериш вақтида ўғитлар ва ўсимликларни ҳимоя 
қилиш воситалари ҳам берилса бўлади, бу эса парваришланаётган ўсимликлар 
ҳосилдорлигини жиддий равишда кўпайтиради.

12.7-расм. Росинка-М ёмгирлаш курилмаси билан сабзавотларни сугориш (ФГНУ 
ВНИИ Радуга фотосурати ва ишламаси).

12.8-расм. Янги (ёш) богни томчилаш усулида сугориш тизими.

12.9-расмда турли фирмалар томизғичлари кўрсатилган. Ҳозирги вақтда томизғичлар-
нинг жуда кўп конструкциялари барпо этилган. Интернетда қидираётганда бу 
турдаги маълумот жуда кўп.

Яхши томизғичларнинг асосий конструктив хусусиятларидан бири уларнинг “сарфла-
ниш тавсифи” — маълум бир вақтда ундан чиқиб кетадиган сув ҳажмининг трубкадаги 
босимга нисбати. 12.10 -расмда DRTS фирма томизғичининг чиқим тавсифи келтирилган.

Эътибор берингки, унинг сарфланиши фақат 0–0,8 чегаралардаги босимга боғлиқ 
ва сўнгра 4 м гача барқарор бўлади. Буни доимий сарфланишни таъминлайдиган 
автоматик равишда тешикчаларнинг катта-кичиклигини тартибга соладиган кон-
структив элементларни танлаш билан эришилади. Бундай томизғичлар даланинг 

12.9-расм. Турли фирмалар томизгичлари. Чапда томизгичлар ўрнатилган трубкалар, 
ўнгда таксимлаш трубкасига ўрнатиладиган DRTS фирма томизгичининг асосий кисми.

12.10-расм. DRTS фирма томизгичининг чиким тавсифи.

қиялиги ва етказиб берадиган трубадаги босимига боғлиқ бўлмаган равишда, 
далани бир текисда суғоришни таъминлайди.

12.11-расмда дала ҳовлиси учун вариантидаги томчилаш системасининг схема ва 
фотоси кўрсатилган, оддий, тежамли ва унумдорли!

Узоқ вақтлар давомида жуда қизиқарли ғояни амалга ошириш учун уринишлар бўлди — 
намлантириш трубкалари ёрдамида тупроқ тагидан намлантириш, бунда намлик 
тўғридан-тўғри илдизлар ёйилган зонага берилади ва тупроқ ўзидан буғланаётганида 
нисбатан жуда кам намлик сарфланади. Лекин бу усул техник томондан амалга ошири-
лиши мумкин бўлмади, чунки трубкалар тешиклари (уларнинг катта-кичикликларига 
қарамай) ва ҳар хил фильтрация элементлар ичларига ўсимлик илдизлари ўсиб кетиши 
натижасида қопланиб кетади. Бир даврли микротешикчали трубкаларни ясашга 
ҳаракат қилинди, лекин уларнинг нархи шунчалик қиммат бўлдики, бир вегетация 
даврида олинган ҳосил уни қопламаган. Бу муаммони ерости томизғичлар зонасидаги 
илдизлар ўсишини тўхтатадиган махсус химикатларни вақти-вақти билан ишлатиш 
ёрдамида ечиш мумкин бўлди ва ҳозирда ер устида ёмғирлаш усулида суғориш систе-
малари сингари самарали бўлди. Аммо бу системаларни ишлаб чиқариш фирмалари 
химикатлар ўсимликларга, уларнинг илдизларига ва бошқа тупроқ “жониворларига” 
таъсири қандай бўлиши тўғрисида ахборот бермайдилар. Ва яна тупроқнинг ўз ҳаёти 
билан боғлиқ савол: агар ёз даврида тупроқнинг энг фаол қатлами доимо қуруқ бўлса, 
унинг унумдорлиги билан нима бўлади? Бу масала тўғрисида дунё бўйича жуда машҳур 
тупроқшунослар ва деҳқонларнинг диққатга сазовор огоҳлантиришлари бор, улар 
тўғрисида 17- ва 18-дарсларда гапириб ўтамиз.

16-дарсда, мисол тариқасида, мумкин бўлган суғориш усули вариантини танлашни 
кўрсатишга ҳаракат қиламиз.

12.11-расм. Томчилаб сугориш тизимининг дала ховли-томоркалар варианти.

13-ДАРС. АЛОҲИДА СуҒОРИш МЕЪЁРЛАРИ

Агар сиз гапираётган нарсангизни ўлчаб ва уни рақамлар билан 
ифодала олсангиз — демак сиз унинг тўғрисида бирор нарса биласиз. 
Лекин сиз бу тўғрида миқдорий равишда ифодалаб бераолмасангиз, 
демак билимингиз жуда чекланган ва қониқарли эмас. Балки бу 
бошланғич босқичдир, лекин бу асл илмий билимнинг даражаси эмас

Томсон

Энди вегетация даврида суғориш учун қанча сув кераклигини била туриб, уни 
қандай меъёрларда ва қачон узатиш тўғрисида ўйлаб кўриш керак.

Ўсимликлар сувни доим истеъмол қилади, тўғри, баъзан қисқа вақтда “уйқу” учун 
танаффус билан. Лекин бу ҳамма жойда эмас. Агар сизнинг жойингизда иқлим 
қурғоқчил бўлса, унда ўсимлик кечаси ҳам сувга муҳтож бўлади, лекин кундузгига 
нисбатан озроқ миқдорда.

Тупроққа намлик асосан атмосферадан вақти-вақти билан тушади. Табиатда бундай 
тушишга манба: ёмғирлар, эриётган қор, шудринг. Маълум даражада тупроққа 
сув ерости йўли билан ўтиб боради. Аммо ўзингиз тушунасизки, ерга ёмғир бутун 
ёз давомида кечаю кундуз ёғиши, қор доимо эриб туриб охиригача эримаслиги, 
шудринг эса бутун ёз даврида тушиши ҳеч қачон бўлмаган, лекин ерости сувлар 
доимо оқиб туриши мумкин! Булоқдан сув доимо оқиб туриши мумкинку! Бунда 
сув қаердан эканлигини, сифати қандайлигини, яъни қандай эрийдиган тузлар 
таркибида мавжудлигини билиш аҳамиятлидир.

Бизнинг суғориладиган ерларимизда табиий намликга қўшимча бўлиб, ҳар қандай 
йўллар билан ўсимликларга манбалардан келтириладиган суғориш сувлари бўлади.

Тупроқ намликни сингдириб олиш ва уни ўзида сақлаб қолиш хусусиятларига эга 
бўлиши билан бирга табиий ёки сунъий манбалардан жуда яхши “қувватланиш” ва 
ўзининг сатҳидан буғланиш, ўсимликлар транспирацияси ва ерости йўли билан 
чиқиб кетиш (табиий ёки сунъий, яъни дренаж) “қувватини йўқотиш” қобилиятига эга.

Тупроқни вақти-вақти билан суғориб “қувватлаб” қилиш мумкин, лекин доимо 
қилса ҳам бўлади.

Техника нуқтаи назардан орқали тупроқни ёмғирлаш ва томчилаш усулларида 
суғориш машиналари ихтиро қилинишидан аввал, тупроқни вақти-вақти билан 
намлантириб турилса бўлар эди — далани “бошигача” сув билан бостиринг ва 

муаммо бўлмайди. Ахир ҳар бир суғориш — бу жуда машаққатли ишдир, бунинг 
учун маълум малака, эътибор ва меҳнат билан маблағ сарфлаш талаб этилади.

Суғоришнинг мукаммал воситалари пайдо бўлиши билан (айниқса майда-дисперсион 
импульслик ёмғирлаш ва томчилаб суғориш технологиялар) сувни далага қанчалик 
сарфланишига боғлиқ ҳолда, доимо (ёки деярли димо) чиқариб бериш мумкин бўлди.

Бу нимани беради, нима деб ўйлайсиз? Энг аввало, керакли сувни далага етказиб 
берадиган мосламаларнинг ўтказувчанлик қобилияти талаб қилинганлигидан ўнлаб 
баробарларга камаяди (демак, трубалар диаметри яқин уч баробар қисқаради ва 
уларнинг оғирлиги ҳам шунчали, нисбатан нархи ҳам). Энг аввало, далага келти-
рилган мосламаларнинг керакли сувни далага етказиб бериш қобилияти талаб 
қилингандан ўнлаб баробарларга камаяди (демакки, трубалар диаметри тахминан 
уч баробарига қисқаради ва деярли шунчага уларнинг оғирлиги ҳамда нархи ҳам).

Ҳақиқатан ҳам, агар сиз далани ўн кунда бир марта бир кун давомида суғорсангиз, унда 
далага ўн кунда кетадиган сув сарфини бир куннинг ўзида қоплашингиз керак, демак 
сувни далага етказиб берадиган тармоқ, ўн кун давомида бериладиган сувга нисбатан 
ўн баробар кўпроқ сувни ўтказиш қобилиятига эга бўлиши керак! Ёмон эмас-а?

Ўзингиз эса овқатлашингизни ва болаларингизни боқишни қандай маъқул кўрасиз? 
Ўн кунда бир мартами, ёки бир кунда уч марта ва ҳар куними? Ҳақиқатдан вақти-вақти 
билан озиш саломатликни яхшилайди, лекин гап қишлоқ хўжалик экинлари ҳосили 
тўғрисида кетадиган бўлса, унда бу саволга (ўринли айтилганда, биринчисига ҳам) 
қарама-қарши жавоблар мавжуд. Шубҳасиз аниқки, энг яхши мева ва сабзавотлар 
доимо талабга мувофиқ меъёрида суғориладиган боғ ва томорқаларда ўстирилади, 
бундай суғориш тупроқни ўсимликлар ўсишдан тўхтайдиган даражагача ва қуриб 
кетишига олиб келмайди. Масалан, пиёзни бир марта суғормай қуритиб қўйилса, 
у умуман ўсмай қолади ва тезда қурғоқчиликга тайёрланади, пиёзбоши ташқи 
қуриган пўстларидаги қобиғига ўралади).

Суғориш меъёри, яъни суғориш учун бир марта бериладиган сув миқдори, ўсим-
ликларни нормал ривожланиши қуйидагиларга боғлиқ бўлади:
• тупроқнинг намланиш қатламининг чуқурлиги;
• тупроқнинг суғоришдан олдинги намлиги;
• ва суғоришдан кейинги намлигига.

Яъни илдизлар тарқалган қатламидаги олдинги суғориш даврини охиридаги намлиги 
ва суғоришдан кейин мумкин бўлган кераклик намлигидан. Бундан ташқари, ўсимли-
кларнинг ҳозирги ва кейинги ривожланиш даврларидаги эҳтиёжларини ва тупроқни 
шўрланиш даражасини ҳам ҳисобга олиш керак. Амалда суғориш тартиботини асослаш 

учун, сизнинг далаларингизга яқинроқ жойлашган зонал илмий тадқиқот институтининг 
қўлланмаларидан ёки ўзингизнинг кузатишларингиздан фойдаланишингизни ва гидро-
метеохизматнинг тўпланган тажриба ва кўп йиллик прогнозларини (олдиндан айтиш) 
қабул қилинади (яхшиси, биринчисини ва икинчисини бирга қушиб олиб борган ҳолда).

Исроил, Нидерландия, АҚШ ва бошқа мамлакатларда суғоришни бошқаришни 
компьютерлашган тизимлари мавжуд, улар энг фойдали нархлардаги ҳосилларни 
етиштириш учун автоматик равишда суғоришлар муддатларини ва нормаларини 
ҳисоблаб чиқади. Лекин компьютерсиз ҳам суғоришга қанча ва қачон сувни келтириб 
беришни тўғри аниқласа бўлади. Бунда асосийси, парваришланаётган ўсимликлар 
хусусиятларини билиш муҳим, вегетация даврида қуритиб қўймаслик, ҳосилни 
пишишига ёки тупроққа зиён етказмаслик учун ортиқча суғормаслик керак.

8-дарснинг 8.1–8.4-расмларида чуқур ва яқинликда жойлашган ерости сувлари-
нинг тупроқдаги намланишни шаклланитиришига хос баъзи типик қонуниятлари 
кесимини кўрсатиб бердик ва ҳар хил шароитларда намликнинг табиий ўлчовла-
рини келтирдик (ерости сувлари ҳар хил чуқурлигидаги турли субстратлар учун).

Тупроқ намлигининг тартиботи жиддий равишда ерости сувларининг қандай 
чуқурликда жойланишига тобе бўлади ва бу тўғрисида кейинги дарсларда батафсил 
гапириб берамиз. Шу билан бирга, бу тобелик тупроқ субстратининг хусусиятлари 
билан жиддий равишда боғлиқ.

Ўтган асрнинг бошидаги классик тупроқшуносликда энг кам намликни сигими (НС, 
ёки бошқачасида, синоними (маънодош сўз) — “дала намлиги сигими” — ДНС) 
тушунчаси бор, бунда жуда кўп суғорилган тупроқдаги сув пастки қатламларга 
эркин оқиб тушиши тўхтагандаги намлик тушунилади(бу кўрсаткични аниқлашдаги 
тажрибалар усти ёпиқ тупроқ сатҳи буғланаётган ҳолда ўтказилади).

Демак, агар автоморф шароитлар учун (яъни турғун ерости сувлари чуқур жойлашган 
пайтда) бу тушунча физик маъносидан тортиб олинмаган бўлади, унда гидроморф 
шароитлари учун (ерости сувлар турғун яқинликда жойлашганда) ва автоморф 
шароитлардан гидроморф шароитларга ўтишида (яримавтоморф деб аталадиган), 
жуда катта янглишмовчиликлар ва чалғитишлар келтиради.

Шундай қилиб, биринчи тавсия: автоморф шароитларда сугориш нормасининг 
микдоридан классик “дала намлиги сигими” га якин бирмунча намланиш 
мувозанати юкори бўлиши максадга мувофик эмас, чунки ортиқча сувнинг 
кўп миқдори барибир озиқа элементлари билан пастга оқиб тушади ва ўзи билан 
бирга сувни келтиришга, ортиқча нормада суғоришга, ҳамда ўғитларни кўпроқ 
қисми учун сарфлаган пулингизни олиб тушади.

Қуйида тупроқ қатламларини намлантириш учун ҳисоблаб чиқилган чуқур ерости сувлари 
учун суғориш нормалари келтирилган. Эътиборингизни қайси суғориш техникасини 
танлаганингизга қаратинг. Суғориш техникаси қанчалик аниқ бўлса, шунча кам сув керак 
бўлади. Ушбу ҳисоб-китоблар изоҳда берилган формула ёрдамида ишлаб чиқилган.

13.1-жадвал. Н=0,5; 0,75 ва 1,00 м тупрок катламларини намлантириш учун 
хисоблаб чикилган сугориш нормалари (чуқур ерости сувлари учун).

Субстрат ТНС, 
%

ЭКНС — 
ЎСН, % 

Исталган тупроқ қатламини 
(м) намлантириш учун суғо-

риш нормаси (м3/га)

3,0 м чуқур-
лигигача 

бўш сиғим

0,50 0,75 1,00 3,00

Қум 42,0 12,0 600 900 1200 8300

Қумлоқ тупроқ 46,0 10,0 500 750 1000 4500

Енгил қумоқ 
тупроқ

50,0 12,0 500 750 1000 3500

Ўртача қумоқ 
тупроқ

48,0 9,0 450 675 900 3490

Оғир қумоқ 
тупроқ 

46,0 8,0 400 600 800 3200

Енгил лой 44,0 7,0 350 525 700 1950

Эслатма: оч яшил бўёқда такомиллашган техникасиз суғориб бўлмайдиган нормалар кўрсатилган; 
сариқ рангдаги бўёқда — жўяклар, поллар ёки делянкаларни сувга бостиришда, нотекис суғорил-
гандаги айрим йўқотишларсиз, жуда ҳаракат қилинган ҳолда, қуйиладиган суғориш нормалари.

Орзу қилинганни ҳақиқатга айлантиришни ўрганмаган одам дарров шубҳаланиб 
қолади — суғориладиган майдонлар катта бўлганда, суғориладиган нормаларни 
қандай ўлчаб бериш мумкин? Жўяклаб, бир миқдорда сувни қуйиб юбориш ва 
бостириб юборилишда, далани бир текисда суғориш учун, суғориш нормасини 
бирдай тақсимлаб бўлмайди. Ерости сувлари 3 мдан кўпроқ чуқурликда бўлса, 
тупроқ ва тупроқ тагидаги қатламларнинг бўш сиғими, ҳисобланган суғориш нор-
малардан каттароқ бўлишига эътибор бериш керак, демак, агар нормани ўлчашга 
имкониятимиз бўлмаса, бу сиғимга жуда катта миқдордаги сув оқиб тушиши мумкин. 
Кузатишлар шуни маълум қиладики, бундай йўқотишлар 400% бўлиши мумкин (биз 
янглишиб айтганимиз йўқ, айнан 400%., ва жуда кўп вазиятларда пухталик билан 
суғорилганда ҳам — 200%!), кераклик норма миқдоридан ҳам кўпроқ бўлади!!!

Энди ерости сувлари яқин жойлашганда суғориш нормалари тўғрисида гапирамиз.

Гап шундаки, ерости сувлари яқин жойлашганда, тупроқда намликни ушлаб қолиш 
фақат унинг қобилиятига эмас, балки ерости сувларнинг вазиятига ҳам боғлиқ.

Ҳақиқатдан, шундай баланд (3–5 м), таги майда тўр билан беркитилган, ичи 
тупроқ билан тўлдирилган ва ичидан ортиқча сув бемалол оқиб тушади-
ган қилиб ўрнатилган цилиндрни фараз қилайлик. Агар цилиндр ичидаги 
тупроқни мувозанат равишгача намлик билан тўйинтирсак, унда у оқиб 
тушмайди (мувозанат ҳолда — тупроқ қанча намликни ушлаб қоладиган 
бўлса, шунчасини ушлаб турибди!). Лекин, икки томчи сувни устидан қўшсак, 
унда “капиллар ташлаш” бўлади (8-дарсга қаранг) ва бу икки томчи пастдан 
оқиб тушади.

Энди цилиндрни тагини герметик қопқоқ билан беркитсак ва тупроқни тўй-
интиришни давом этсак, яъни тупроқдаги бор ҳавони сув билан алмаштирсак, 
тупроқдаги намлик ортиб бораверади, ерости суви эса тупроқни сатҳигача 
кўтарилиб боради.

Энди текшириш учун — бу вазиятда қандай намликни “дала намлик сиғими 
(ДНС)” деб қабул қилишимиз керак ва қандай қилиб уни ўлчаш керак?

Ерости сувлари яқин бўлган далада табиий шароитларда ДНС аниқланаёт-
ганда, бу саволни ечиш ундан ҳам қийин. Агар бутун дала майдони намликга 
тўйинтирилса, амалда бу таги герметик равишда беркитилиб тупроқ билан 
тўлдирилган цилиндр билан фикрлаб қилганимизга тўғри келади, чунки 
даладан оқиб чиқиш жуда чегараланган бўлади. Агар “тўлиқ дала намлик 
сиғимини” аниқлаш учун кичикроқ делянкага сув қуйилса, унда тупроқ суб-
страти мувозанати билан ушлаб турилмаган сув атрофи тўсилмаган, пастдан 
эса, тажрибамиздай, уни ерости сувлари герметик қопқоқни ўрнига ушлаб 
турганида ҳар томонларга оқиб кетиши мумкин. Бир далада ҳар хил чуқур-
ликлардаги ерости сувлари бўлса, шунда ҳар бир вазиятда мувозанатдаги 
намликдан тўлиқ тўйиниш даражасигача бўлган оралиқда турли “тўлиқ дала 
намликни сиғими” ларига эга бўламиз. Ва қандай олинган намликни ҳақиқий 

“тўлиқ дала намликни сиғими”, деб қабул қилишимиз керак?

Соддароқ қилиб айтганда, гидроморф шароитларда яхшироғи ва ишончлироғи 
жоиз бўладиган тўлиқ намланишнинг сифатида, ўсимликлар ва дала жониворлари 
учун зарар етказмайдиган тўйинтиришни қабул қилишни кўриш даркор.

Адабиётлар маълумотларига мувофиқ, бундай тўйинтириш тупроқдаги илдизлар 
тарқаладиган қатламининг сиғимидан 85% дан ошмаслиги, яъни мулоҳаза бўйича 
дала жониворларини “чўктирмаслик”, тўғрироги, “бўғиб қўймаслик” керак, ахир 
уларга ҳам ўсимликлар илдизлари ҳаёти ва ривожланиши учун ҳаво керак. Яъни — 

“тўлиқ намликни сиғимидан” ~ 85%, ( ДЭКНС ва ЭКНС билан янглиштирманг). Чал-
кашлик бўлмаслиги учун бу кўрсаткични — БЎШ бўшлиқ деб белгилаймиз.

Энди ёз даврида ерости сувлари яқинидаги жойлашувига нисбатан, яъни гидро-
морф шароитда, очиқ бўшлиқлар сиғими кўрсатилган 13.2-жадвалга қарайлик.

Бу маълумотлар ўз навбатида бизни бир қатор оддий бўлмаган масалалар устида 
жуда ўйлашиб кўришимизга мажбур қилади:
1. Нима учун ерости сувлари яқин пайтда тупроқ намлиги етарли даражада юқори 
бўлганида биз далаларимизни суғоришимиз керак?
2. Агар ерости сувлари 1 метр чуқурликда жойлашганида жуда кам нормадаги 
суғориш нормалари керак бўлса, суғориладиган сувни қандай ўлчаш керак, ва 
амалда чуқурлиги 1,5 метрдан кўп бўлганида ўсимликлар эҳтиёжларидан ортган 
сув кўпроқ чуқурга оқиб кетиши мумкинку?
3. Ҳисоблаб чиқилган нормалардан ортиқроқ суғориш нормалари фойдалими 
ва атроф территорияларга улар қандай таъсир қилади?
4. Қандай вазиятларда суғориш керак ва қандайларида бошқа усуллар жоиз?

Жаҳон амалиёти биринчи саволга 100 йиллар давомида узил-кесил жавоб бергани 
йўқ, гарчи тажрибакорлар ва олимларнинг юқори самарали ва тежамкор иш олиб 
бориш мисоллари ушбу 100 йиллар давомида намойиш этиб келинмоқда.

Иккинчи саволга жаҳон амалиёти — фақат мукаммал суғориш мосламаларни 
(ёмғирлаш ва томчилаб суғоришлар, биринчи абзацда айтилганларидан ташқари 
бошқалари ҳали ихтиро этилгани йўқ) қўллаш билан амалга ошириш мумкин, деб 
жавоб беради.

13.2-жадвал. Гидроморф ва яримгидроморф шароитларда, ортикча 
намлантирмаслик шарти билан мумкин бўладиган сугориш меъёрлари.

Субстрат ТНС % Ерости сувларнинг жойланиш чуқурлиги, м

0,50 1,00 1,50 2,00 2,50 3,00

Қум 44.0 500 1175 2500 4000 5500 6800

Қумлоқ тупроқ 44.0 175 500 1200 2000 3000 4000

Енгил қумоқ тупроқ 44.0 110 350 1000 1500 2100 3000

Ўртача қумоқ тупроқ 46.0 125 400 1000 1800 2500 3300

Оғир қумоқ тупроқ 45.0 100 300 800 1500 2100 2900

Енгил лой 46.0 70 250 650 1000 1500 2000

Эслатма: оч яшил бўёқда — такомиллашган техникасиз суғориб бўлмайдиган нормалар 
кўрсатилган;
сариқ рангдаги бўёқда — жуда ҳаракат қилинган ҳолда жўяклар, поллар ёки делянкаларни 
сувга бостирилганида, бир текисда бўлмаган суғоришдаги айрим йўқотишларсиз, бемалол 
қуйиладиган суғориш нормалари;
куль рангдаги бўёқда — қўшниларингизни, шубҳасиз чўктирадиган ва чўнтагингиз-
дан унумдорликни ва сув учун кетган пулингизни суғуриб олаётган суғоришлар 
нормалари.

Учинчи савол унчалик енгил эмас: бир томондан, катта суғориш нормалари 
тупроқдан чуқур қатламларга озиқ элементларини олиб кетади, бошқа томондан 
эса, тупроқни зарарли тузлардан озод қилади, агарда уларда тупроқнинг юқори 
қатламларида йиғилиб боришга майиллиги бўлмаса, чунки суғориш каналлардан 
ва суғоришлардаги йўқотишлардан, яъни чуқурликга ташлашлардан шаклланган 
буғланадиган намликнинг (етарли минераллашган) бир қисми тупроққа пастдан 
чиқиб боради ва бу тўғрисида 14-дарсда гапирамиз.

Агар жойларнинг қиялиги кам ёки умуман бўлмаса, унда бўш сиғимни мумкин бўлгунга 
қадар сув билан тўлдириб борсак, қўшниларимиз билан ўзимизни сувга бостириб 
қуймасдан суғоришлар сонини кескин камайтирсак бўлади (9.4-расмга қаранг), лекин... 
бир шарт билан: ерости сувлари жуда чучук бўлса ва вегетация даврида тупроқнинг 
юқори қатламларида тузлар йиғилиб бормаса. Лекин жойнинг қиялиги катта бўлса, 
унда, турган гап, биз қўшниларимизни “шарбатлаб” қўямиз (15.1-расмга қаранг).

Тўртинчи саволни тушуниб олишимизда 8-дарсдаги 8.3-ва 8.4-расмларга яна синчиклаб 
қарайлик — уларда ерости сувлари якинлигидаги даврлар ва суғоришлараро давр-
лар бўйича тупроқнинг ҳар хил чуқурликдаги намликнинг ўзгаришлари кўрсатилган. 
Хўш, бундай вазиятда илдизлар тупроқнинг енгил ўсиб борадиган қатламида (20 дан 
50 см гача) унинг сиғимидан 20% микдоридан паст тушмайди — қумоқ тупроқли 
ерлар учун хавфли чегара, бундан камлигида ўсимликлар кучли равишда сувга муҳтож 
бўлади (эътибор беринг, 8.3-ва 8.4-расмларда Марказий Осиё иқлими Украина, Ставро-
полье, Краснодар ўлкаси ва ҳаттоки Россиянинг Черноземьедан ҳам қурғоқроқ бўлган 
жойлардан келтирилган маълумотлардир. Энди тушунарли бўлди, нима сабабдан 
И. Е. Овсинскийнинг (унинг ишлари тўғрисида Н. И. Курдюмовнинг “Мастерство пло-
дородия” китобида батафсил айтиб берилган) ўсимликлари қурғоқчиликдан унчалик 
қийналмаган ва ҳосил беришга улгурган. Ҳамма гап тупроқ структурасининг 5 см дан 
чуқур бузилмаганлиги, 25–40 см чуқурлигда “плуг ултони” йўқлиги ва мульча билан 
беркитилган тупроқ сатҳининг юмшоқ қатламида “ўша 5 см ва яна органикаси билан!). 
Бу саволнинг жуда муҳим бўлганлиги сабабли биз унга кейинроқ навбатдаги дарс мизда 
қайтиб келамиз ва у билан тупроқда намликни силжитишни ҳаттоки унчалик замонавий 
бўлмаган назариясидан фойдаланиб, тушуниб олишга ҳаракат қиламиз.

Энди ўсимликларни “бўғилтирмаслик” шартидан келиб чиққан ҳолда, мумкин 
бўладиган суғориш нормаларини аниқлаймиз (лекин шоли ва унга ўхшаш экин-
ларидан бошқа, чунки улар илдизларини ўсимлик новдалари орқали ҳаво билан 
таъминлайди ва шунинг учун уларни сув билан бостириш қўрқинчли бўлмайди).

13.2-жадвалдаги формула бўйича ҳисоблаб чиқилган суғориш нормалари 13.3-жад-
валда келтирилган, яъни тупроқ жониворларни “чўктирмасдан» бемалол қуйиш 
мумкин бўлган сув миқдори.

Шундай килиб иккинчи тавсия: ерости сувлари якинликда жойлашган бўлса, 
одатда 1 метрдан чуқурроқлигида (чунки ерости сувлари 1 метрдан юқорироқ жой-
лашганида амалда бирор нарсани суғоришнинг зарурияти йўқ, фақат тупроқдаги 
намликни сақлаб турилиши кифоя бўлади), чуқурроқда жойлашган ерости сувларига 
нисбатан дадиллик билан, сувни ўзингизга қайтиб келмаслигидан хавфсирамасдан 
кўпроқ қуяверса бўлади, фақат қуйидаги шартлар билан:
• сиз ўз далаларингизни чўктирмайсиз;
• қўшнингизларни далаларини ҳам;
• шўрланишдан қўрқмайсиз ( нимагадир олимлар уни “иккиламчи” (такрорий) 

дейдилар, гарчи бу ўз қўлларингиз билан қилинади);
• ва сиз учун “барибир”, суғориш суви субстратининг чуқур қатламларига қанча 

озиқа элементларини чиқариб юбориши.

Қисқача гапирганда, гидроморф шароитларда тупроқга қуйилган ортиқча сувни 
йўқотиш жуда қийин бўлсада, шунга қарамай юқорида айтиб ўтилган натижалар 
бўйича, ҳар ҳолда, “ўртамиёналик”ка риоя қилиш керак — бир суғоришда 13.2-жад-
валда кўрсатилган бир ярим нормадан ортиқ сув бермаслик керак, гарчи баъзи 
вазиятларда (13.3-жадвалда кўрсатилганидай) тупроққа анча кўпроқ миқдорда 
сувни сиғдирса бўлади.

Ана энди, шу ҳақида гапни очиш керак бўлганда суғориш нормалари тўғрисидаги жадвални 
келтирамиз, лекин, “энг кам намликни сиғдириш” ёки “дала намликни сиғдириш”атамаси, 
ҳамда “тўлиқ намликни сиғими” — яъни-бўшлиқ (порозность) атамалари тўғрисида тушу-
ниб олишимиз учун, дарсимиз материалини айнан шундай тузишни истадик.

Эркин бўшлиқ деб, намликдан бўш тупроқ ва уни тагидаги қатламларни сиғимла-
рини тушуниш қабул қилинган.

13.3 -жадвалда, ерости сувларнинг жойланиши ҳар хил бўлганда, тупроқ ва тупроқ 
тагига жами қанча сувни элтиш мумкинлиги, яъни суғориш бошқарилмаса, оқизиб 
тушириладиган миқдор кўрсатилган.

Шундай қилиб, ушбу ва олдинги дарсда ҳамма айтилган гапларга якун ясаймиз.
1. Биз, тупроқни намлантириш мақсадида, тупроқ субстрати ва ерости сувлари 
жойланиши билан боғлиқликда исталган суғориш нормаларини ва шундай нор-
малар билан далада суғоришларни ўтказиш жуда муаммоли бўлишини аниқладик.
2. Тупроқ субстрати ва ерости сувларнинг жойланишлари билан боғлиқликда 
нормаланмаган ёки суст нормада суғоришларда (бостириб суғориш, сувни бир 
миқдорда қуйиб юбориш ва жўяклаб суғориш) бўлиши мумкин бўлган йўқотишларни 
ва бу йўқотишлар жуда катта миқдорда бўлишини аниқладик.

3. Ерости сувлар яқинликда бўлган амалдаги шароитларда жўяклаб ва сувни 
бир миқдорда далага қуйиб юборилганда тупроқнинг юқори қисмини ортиқча 
суғориб юборамиз, паст қисмини эса, қоида бўйича, суғоришга қондирмаймиз, 
бир текисда бўлмаган делянкаларни бостириб суғорилганда эса — тескариси 
бўлишини аниқладик.
4. Ерости сувлар катта чуқурликда бўлганда амалдаги шароитларда биз катта миқдор-
даги сув ҳажмини йўқотишимиз мумкинлигини ва йўқотиб келаётганимизни аниқладик.

Демак, даланинг бир қисмида суғориш ортиқча бўлганида, бошқасида эса — суғо-
риш етишмаётганлигида биз ҳосилни бой беришга учраймиз. Энди миқдорий 
равишда бу йўқотиш қанча бўлишини ва суғоришга харажат қилинган маблағлар 
билан солиштирилганда қопланишини аниқлаш қолди. Бу саволларга жавобни 
кейинги дарсларда кўриб чиқамиз.

13.3-жадвал. Ёз давридаги ерости сувларининг жойланишига боглик холдаги, м3/
га, намликдан бўш эркин бўшлик ёки тупрок субстратининг сигими (тахминий 
маълумотлар, биз бу хисобланишларни тупрок намлиги мувозанатга якин, 
вегетация даврининг энг бошлангич вазиятида килдик; агар куз-киш даврларда 
ёгингарчилик кам бўлганда, тупрокнинг тепа катламлари жиддий равишда 
курукрок бўлишини ва очик бўшлик (сигими) бундан хам кўпрок бўлишини 
хисобга олинг).

Субстрат ТНС %
Ерости сувларнинг жойланиш чуқурлиги, м

0,50 1,00 1,50 2,00 2,50 3,00

Қум 44,0 500 1750 2500 4000 5500 6800

Қумлоқ тупроқ 44,0 175 500 1200 2000 3000 4000

Енгил қумоқ тупроқ 44,0 110 350 1000 1500 2100 3000

Ўртача қумоқ тупроқ 46,0 125 400 1000 1800 2500 3300

Оғир қумоқ тупроқ 45,0 100 300 800 1500 2100 2900

Енгил лой 46,0 70 250 650 1000 1500 2000

Эслатма:
оч яшил рангдаги бўёқда — ҳар қандай суғориш техникаси ёрдамида оқилона чегаралардан 
ортиқ меъёрларни қуйиб бўлмайдиган сиғимлар кўрсатилган;
сариқ рангдаги бўёқда — замонавий бўлмаган суғориш техникаси ёрдамида ҳам оқилона 
чегаралардан ошмаган сиғимлар кўрсатилган;
тўқ қизил (малина) рангдаги бўёқда — замонавий бўлмаган суғориш техникаси ёрдамида 
талабдан анча кўпроқ миқдордаги сувни сиғдира оладиган сиғимлар кўрсатилган;
тўқ сариқ рангдаги бўёқда — оқилона суғориш меъёрларидан икки ва ундан ҳам ортиқ 
баробар миқдоридан кўп сиғимлар кўрсатилган.

14-ДАРС. ТЎҒРИ вА САМАРАЛИ СуҒОРИш 

уСуЛЛАРИ

Узоқ қийинчиликлар тўғрисида ўйламаганларни яқиндаги кўн-
гилсизликлар кутиб туради.

Конфуций
Нотўғри фикрда бўлган одамларни биттаю-битта жазога йўлиқти-
риш керак — уларни ўқиб, талим олишга мажбур қилиш керак.

Платон

Олдинги бўлимларда биз турли қишлоқ хўжалик экинларига қанча сув кераклиги 
(3-дарс), ва ўсимликлар учун энг қулай тупроқ намлигини сақлаб туришида керакли 
тартибот тўғрисида гапириб бердик (13-дарс, айрим суғоришлар нормалари ва 
уларнинг муддатлари). 3-ва 13-дарсларда келтирилган рақамлар амалда кузатил-
ганларга нисбатан ниҳоят даражада камайган тарафга фарқланади.

Ва бу тасодифий эмас, чунки биз аввал тупроқни ортиқча намлантирмасликни 
ҳисобга олиб, ўсимликларни сувга бўлган асл эҳтиёжлари тўғрисида гапирган 
эдик, кейинроқ эса суғоришлар ва сувни далага етказиш пайтларда мажбур бўлган 
йўқотишлар миқдорларини кўриб чиқдик.

12-дарсда биз мавжуд бўлган суғоришлар усуллари тўғрисида озгина гапириб бердик. 
Айтиб ўтишимиз лозимки, дала ҳовлимиз, пайкалимиз ёки суғориш системамиздаги 
ҳамма далаларни суғоришларига кетадиган харажатларни, энг асосийси — бу қандай 
натижаларга олиб келиши тўғрисида ўйламай турганимизда, ҳамма усуллар яхшидир.

Келинглар, мавжуд суғориш усулларининг хусусиятлари, уларнинг афзалликлари 
ва камчиликлари тўғрисида, бизларга тааллуқли далаларимиз, фермерлар ёки дала 
ҳовлилар тўғрисида гапирайлик (ахир дала ҳовлилар эгаларининг кўпчилиги энди 
ҳақиқий фермерлар бўлиб қолдилар!).

Чўмичлаб ёки челаклаб ва керакли бўлган жойларда боғ-челаклаб суғоришлар 
кўпчилик дала ҳовли эгалари учун энг яхшиси ҳисобланади, чунки сувни олиб 
келишда йўқотишлар амалда бўлмайди, тупроқни намлантиришни текислиги эса 
сувчининг маҳоратига боғлиқ бўлади. Фақат кўп миқдорда сувни ташиш лозим 
бўлади ва агар сувни оладиган жой олисда бўлса, бошқа ишлар ёки дам олиш учун 
керакли бўлган кўп куч ва вақт сарфланиши керак бўлади. Шу сабабли сувчилар 
тез-тез ўз ихтиёри билан ёки беихтиёр “пала-партиш” суғорадилар. Агар бунда 
тупроқ сатҳида чим ёки мульча бўлмаса, фақат тепа қатлам намланади, сувга муҳтож 
ўсимликлар эса унга муҳтожлигича қолаверади.

Агар участкангиз катта бўлса, унда уни бу усулда суғоришга куч етмайди. Гарчи 
ҳамма механизмлар ва ускуналарни дангаса одамлар ўйлаб чиқарган деб гапи-
рилган бўлса ҳам, биз ҳисоблаймизки, ҳамма вақтда оғирликларни ташиш учун — 
бизнинг мисолимизда челаклаб сувни ташишга, ўз вақтларини зерикарли ва бир 
хил ишга сарф қилмаслик учун, уларни идрокли одамлар ўйлаб чиқарганлар! 
Милоддан аввал қадимги Римда (ва нафақат унинг ўзида) шу сабабдан водопро-
водлар қурилган экан.

Кичкина томорқани самарали суғоришнинг энг оддий усули — бу қаторлар, ёки 
мева бўтазор ёки дарахтлар қаторлари оралиғида деярли горизонтал жўяклар 
(ариқчалар) ўтказиб, тақсимловчи сув қувурларидан трубкалар ёки шлангалар 
орқали ариқчаларни бош томонига сувни оқизиб бериш. Уларни илон изи қилиб 
бирлаштириш мумкин ва тепадагидан пастдагига сувни туширишда туташган жой-
ларини сув оқизиб кетмаслиги учун маҳкамланади, шунда жўяклар ҳосил қилинади 
(ўртаосиёча эгатларни суғориш шундай номланади).

Эгатларни горизонтал йўналишда (қияликга кўндаланг) жойлаштириш маъқул. 
Бу ҳар доим чиройли ва нафосатли кўринмайди, чунки участкалар чегаралари 
қияликга нисбатан мантиқсиз олинган бўлади, лекин суғоришни бир маромда 
ўтказишни таъминлайди.

Бир дақиқа ёки бир сонияда трубка ёки шлангадан етказиб берилган сарфлана-
диган сув миқдорини ўлчаб, исталган суғориш нормасини бериш учун қанча вақт 
кетишини мўлжалласа бўлади. Балки бунда жўякларни бир неча марта сув билан 
тўлдириш керак бўлади.

Шунга эътиборингизни қаратишни истардикки, бундай “илон изи” бўйича сув 
охиригача етиб боргунча, жўяклар бошидаги тупроқ ортиқча намланади, охирида 
эса етарли намланмаслиги мумкин. Демак нима қилиш керак? Суғоришни давом 
эттириш керакми? Демак ортиқча сув сарфланишими? Ва лекин ерлар ботқоқла-
нишга мойил бўлсачи? Мана шу ерда ўйлаб кўриш керак.

Агар далангиз ярим гектардан каттароқ бўлса, бунда, турган гап, боғчелак билан 
уларни суғориб бўлмайди! Тўғри жўяклаб сугориш, полларга сувни бир мик-
дорда куйиб юбориш, делянкаларни сув билан бостириш қўлланса бўлади, лекин 
бунда, илгари айтганимиздай, фақат сизнинг эмас, балки қўшнилар ҳамёнлари учун 
ҳам, тупроқлар учун ҳам жуда кўнгилсил натижаларга эга муаммолар бошланади.

Катта майдонларда эса қандай ва нима билан суғоришни ўтказиш хулосага келиш 
Иктисод хоним ихтиёрларига боғлиқ бўлади ва бу тўғрида кейинроқ 16-дарсда 
гапириб ўтамиз.

Шундай қилиб, деҳқончиликда суғоришнинг асосий муаммоларидан бири — дала 
майдонини бир текисда суғоришдир. Жўяклар 15–20 м узунлигида ва қиялиги катта 
бўлганида, уни бир текисда суғориш жуда қийин бўлади, яна қўшимча қилиб гапир-
сак, бу назарий томондан сувни жуда катта йўқотишларсиз мумкин бўлмайди.

Қайтариб айтамиз, ҳамма гап шундаки, суғориш бошланганида жўяклар бошида 
сув ўша заҳоти тупроққа сингишини бошлайди, ўртасига ва айниқса охирига эса у 
жуда кечикиб етиб боради. Шунинг учун, жўякнинг охирига талабдоги сувни қуйиш 
учун, суғоришни узоқ вакт давомида ўтказишга мажбур бўлинади. Бу вақт давомида 
жўяклар бошида сув ортиқча миқдорда сингиб боради, ўрталарида намланиш 
маълум даражада етарли, лекин охирги қисмини суғориш учун, ёки суғоришни 
давом эттириб (сув жўякларни охирига етиб боргандан кейин), қўшнилар ерига 
(ёки оқовага) ортиқчасини чиқариб, ёки дала қиялиги унчали катта бўлмаса, жўяк-
ларни охирларини тупроқ билан тўсиб қўйиш керак бўлади.

14.1-расмда бундай суғориш вақтида сув жўякларда оқиб бораётганда нималар 
бўлиши схема шаклида кўрсатилган.

Жўяклар ва полларни текис сугориш муаммоларини ечиш устида кўп вақт 
ишлаган олимларнинг ҳисоблари бўйича, ўртача сув ўтказувчан далаларни озми-
кўпми намлантириш (одатда ўртача қумоқ субстратларда) учун бундай усулда 

14.1-расм. Сугориш пайтидаги тупрокнинг намликга тўйинтирилиши (сугориш 
нормасига нисбатан кисмларда). Суғориш бошланганида ҳар қандай вақтда етарли 

даражада узун жўяклар учун. Горизонтал кўк чизиқ билан тупроққа қанча сув қўшиш 

кераклиги , оч яшил рангда — 200 метрли жўякга нормал намланиши учун амалда сингиб 

борадиган миқдори кўрсатилган. Тўқ яшил рангдаги бўёқда 200 метрли жўякнинг охирида 

нормал намланиши учун керак бўладиган сув ҳажми, қизилда эса — бу жараён билан бир 

вақтда чуқурликга ва ер сатҳидан сувни оқизиб ташлашлар кўрсатилган.

камида 30% сув йўқотилади. Унинг бир қисми фойдасиз пастга сингиб кетади, яна 
бир қисми дала охирида оқовага чиқиб кетади. Сув ўтказувчанлиги юқори бўлган 
тупроқларда бу йўқотишлар 400% гача бўлиши мумгин (биз янглишиб ёзганимиз 
йўқ, айни тўрт юзгача!), ва бу тажрибада исботланган.

Агар дала сатҳи ётиқ, яъни қиялиги бўлмаса, унда бир вақтнинг ўзида жўяклар ёки пол-
ларнинг икки четидан сувни эгатнинг карама карши томонларидан йўналтирган 
холда сугориш мумкин. Бунда жўяклар узунлиги деярли икки баробар қисқаради.

Суғориш нормасини тақсимланишининг бир мунча яхшилайдиган яна бир усули 
бор. Тажрибали сувчилар ҳар жўякга аввал сувни каттароқ миқдорда очадилар. Бу 
жўяклаб «галма-гал оқимли» суғориш деб номланади. Сув оқими жўяклар охирига 
етганда, уни оқизиш кескин камайтирилади ва кейин сув сарфланишини қисқар-
тириб суғоришда давом этилади (аввалгига нисбатан икки-уч баробар камроқ).

Баъзида суғориш бироз вақтгача умуман тўхтатиб қўйилади — бу “вазнли сугориш” 
деб номланади. Бунда нима бўлишини фақат фараз қилиш мумкин, чунки муфассал 
текширишларни ҳеч ким ўтказмаган. Энг аниғи аввалги сувни узатишда ва айниқса 
сув тухтаб-тухтаб берилаётганда танаффуси вақтида тупроқ кесакчалари намланиб, 
жўяклар ғадур-будурлиги камаяди ва бундан ташқари, дарзлар ва ер сичқон йўллари 
лой билан тўлади. Бу жўяк бошига берилган сув сарфининг иккинчи қисмини жўяк 
охирига камайтирилган миқдорда тезроқ юборилишини таъминлайди.

Делянкаларни сувга бостириш ер сатҳининг қиялиги бўлмаганида ҳам ўз 
камчилик ларига эга. Далани деярли бир текисликда ва йўқотишларсиз суғориш 
учун делянкалар ўлчами кичикроқ бўлиши керак, бунинг учун эса марзалар етарли 
даражада баланд ва мустаҳкам қилинган, ариқлари кенг таралган ва ҳар бир 
делянкага сув кириш қисмлари сув ювиб кетмайдиган бўлиши керак. Бунда мар-
залар майдони 10–15%ни эгаллаган бўлиши мумкин (суғориладиган майдоннинг 
йўқотишлари) ва биринчи суғоришда сув киритиш жойларда яхши илдиз отмаган 
ўсимликлар, сувниг тез оқиши сабабли ювилиб кетиши мумкин.

Делянкалар майдони қанчалик катта бўлса, уларни бир текисда суғориш шунчалик 
оғирроқ бўлади, чунки бунда жўяклар ва поллар бўйича суғоришдаги муаммолар 
пайдо бўлади. Дала қиялиги катта бўлганда делянкаларни бир текисда суғорилмаган-
лиги жуда аҳамиятлидир, гарчи бутун делянкани тезда сув билан бостиришга имкон 
бўлганда ҳам. Пастдаги марза ёнидаги сув қатлами юқоридагига нисбатан баландроқ 
бўлади ва Бутун олам тортишиш қонунини очган Ньютоннинг айбига биноан тупроққа 
сув сингиши сари делянканинг сув тепадан пастга қараб қуйилиб тушади, шунинг 
учун делянканинг тепа қисми етарлича суғорилмай қолади, пастдагиси эса ортиқча 
миқдорда суғорилади. 12-дарсдаги 12.2-расмида бу қандай бўлиб ўтиши кўрсатилган. 

Ерости сувлар яқинликда бўлганда паст қисмидаги ўсимликлар зах босиб кетади, лекин 
чуқурликда бўлсалар — пастдаги ортиқча сувни ерости сувига капилляр ташланишига 
ва делянканинг тепа қисмини эса бир оз қуришига сабабчи бўлади.

Натижада суғоришда йўқотиладиган сувнинг ҳаммаси жуда ҳам безарар деб бўл-
майди — сизнинг ва қўшниларингиз далаларини ботқоқланишга ва, агарда тупроқ 
ости чуқур қатламларида тузлар мавжуд бўлса, — шўрланишга олиб келади.

Лекин бу ҳақида 15-дарсда алоҳида суҳбат бўлади.

Юзалаб суғориш усуллари нимаси билан қизиқтиради? Бу осон ва арзон суғориш 
бўлиб кўриниши мумкин. Лекин, бу усулни қўллаётганда жуда эҳтиёт бўлиш керак, 
эҳтиётсизлик билан қўлланилганда жуда хавфли бўлади нақ устарадай!

Айтиб ўтилган камчиликлар, ҳамда суғориш сувининг танқислиги ва уни далага 
олиб боришнинг нархи ўсиб бориши, бутун дунёда мукаммал суғориш усулларини 
ишлаб чиқиш заруриятига олиб келди.

Ер вужудга келган кундан буён ҳамма жойларда ўзини аъло деб кўрсатган суғориш 
усули — бу ёмгирдир. Техниканинг тараққиёти сабабли уни сунъий равишда 
қўлланилишининг имконияти туғилди. Лекин, аъло даражадаги автомобиль ғил-
дирагини араванинг синиб кетган ғилдираги ўрнига ишлатиб бўлавермайди. Кўп 
йиллар давомида таҳқирли даражада ҳайдалган тупроқ структурасини бузилиши 
сабабли, ёмғирлаш усулини қўлланиши қатор қийинчиликларни олиб келади.

Ёмғирлаш усулида суғориш машиналарини ишлаб чиқарувчилар иложи борича 
самаралироқ ишлайдиганларини яратишга интилганлар, лекин улардаги ёмғирлаш 
жадаллиги шунчалик катта бўладики, уларни қумлардан бошқа жойларда қўлла-
нилиши қийин бўлган, чунки суғориш бошланганида бир неча дақиқалардан сўнг 
тупроқ сатҳида кўлмаклар пайдо бўлиб, ер қиялиги бўйича оқиб чиқади, тупроқ устки 
қатламини ювиб кетади ва суғоришдан кейин қатқалоқ пайдо бўлади, уни эса фақат 
ўз вақтида культиватор билан бузиш мумкин бўлган. Жадал ёмғирлашдаги йирик 
томчиларни мавжудлиги пишиқ бўлмаган тупроқ агрегатларини ҳам бузилишига 
ва тупроқ юзида чаплашиб кетишига олиб келади. Бундай вазиятлар табиий чим 
қоплаган ёки юқори қатламида органика мавжуд тупроқларда содир бўлмайди.

Замонавий ёмғирлаш машина ва мосламалар (12-бўлимга қаранг), уларни сувни 
кам ўтказувчан тупроқларда ҳам қўлланилишига имкон беради.

Дунёнинг қурғоқчил зоналарида баҳоси қимматроқ бўлган томчилаш усулида 
сугориш системалари маълум ва улардан кенг кўламда фойдаланилади.

Чопиқ қилинадиган экинлардан (маккажўхори, ғўза ва бошқалар) ёппасига экилади-
ган (донли) экинларга ўтишда томизгичларни ўрнини босадиган бирлаштирилган 
(комбинированный) микроёмғирлаш системалари ҳам мавжуд.

У ёки бошқа суғориш техникасини ишлатиш қаерда (қандай табиий ва хўжалик 
шароитларида) маъқулроқ ва фойдалироқлиги бўйича батафсил ва асосланган 
қўлланмаларни бериш қийин бўлади. Шу билан бирга, мукаммал суғориш тех-
никасидан фойдаланишда кўп йиллик тажрибамиз буни қилишга рухсат беради, 
биринчи яқинлашувда бўлса ҳам.

4-дарсда биз Ўзбекистонда суғориш деҳқончилиги мақсадлари учун территория-
ларни районлаштирилишининг асосий принциплари тўғрисида айтиб берган эдик.

Бу ҳудудлаштиришга мувофиқ, мамлакатимизнинг 25% га яқин суғориладиган 
ерлари автоморф шароитда жойлашган (“а” ва “а1” гидроморф зоналар), яъни 
ерости сувларнинг тургун жойлашган зоналарда. Буларнинг ҳаммаси тоғ этаги 
(адир деб номланади), дарё террасалари ( поғона-поғона текис майдонлар) ва 
останц тепаликлар. Бу ерда амалда суғориш ўтказилаётганда сувнинг жуда катта 
йўқотишлари асосан унинг чуқурга оқиб кетиши билан боғлиқ. Буни олимларнинг 
кўп йиллик текширишлари тасдиқлайди. Бундай текширишларнинг маълумотлари, 
тоғ этагидаги адир ва тепаликларни машиналар билан суғориш системаларининг 
барчасида, насослар билан сув чиқарилганда бу йўқотишларга сабабчи бўлган 
жуда катта сув танқисликлари бўлиши билан билвосита тасдиқланади, гарчи сув 
чиқаришнинг умумий ҳажми (сувчиларнинг атамаларига кўра — сув узатиш “брут-
то”си) нормативлардагидан икки ва ундан ортиқ бўлсада.

Пастдаги 14.1–14.4-жадвалларда биз ишлаб чиқган ёмғирлаб ва томчилаб суғориш 
усулларидан фойдаланиш меъёрлари бўйича қўлланмалар келтирилган.

14.1-жадвал. Автоморф ва килинган дренаж даражасига боглик холда 
ёмгирлаш усулидаги сугориш техникасини кўллаш бўйича тавсия килинадиган 
шароитлар.

Табиий ёки 
сунъий зах 
қочилиши

Гидроморфлик

Автоморф (ЕОСС>3.0 м) Яримгидроморф  
(ЕОСС 2-3 м)

Гидроморф (ЕОСС 1-2 м)

Чучук Кам 
шўрлан-

ган

Кучли 
шўрлан-

ган

Чучук Кам 
шўрлан-

ган

Кучли 
шўрлан-

ган

Чучук Кам 
шўрлан-

ган

Кучли 
шўрлан-

ган

Юқори + + + + + + + * *

Ўртача + + + + + + + * -

Паст + + * * * - * - -

Бу ва бошқа жадвалларда қабул қилинган чеклашлар қуйидаги белгилар билан белгиланган:
(-) – ёмғирлаш усулини қўлланилиши мумкин бўлмаган шароитлар;
(*) - қўлланилиши мумкин бўлган шароитлар, лекин иқтисодий мулоҳазаларга кўра кам 
яроқли;
(+) - ёмғирлаш усулида суғоришни  қўлланилиши мумкин бўлган шароитлар.

14.2-жадвал. Тупрокнинг сув ўтказувчанлик кобилияти ва ёмгирлаш 
жадаллигига боглик холда ёмгирлаш усулидаги сугориш техникасини 
кўллаш бўйича тавсия килинадиган шароитлар.

Сув ўтказув-
чанлик 
хусусияти

Сингдириш 
тезлиги, (К1), 

мм/соат

Ёмғирлаш хусусиятлари бўйича ёмғирлаш техниканинг турлари

Майда дис-
перслик

Ўртача катта-кичиклик Катта катта-кичиклик

Ёмғир ёғиш жадаллиги, мм/соат

0,4 0,8 2 4 6 10 15 20

Кучли 15 * * * * * + + *

Юқори 8 * * * * + + * *

Ўртача 4 * * * + * * * *

Пастроқ 2 * * + * * - - -

Кучсиз 1,5 * + + * - - - -

14.3-жадвал. Ёмгирлаш усулида сугориш мосламаларининг конструкция 
хусусиятлари ва ўстирилаётган экинларнинг турига боглик холда ёмг ирлаш 
усулида сугориш техникасини кўллаш бўйича тавсия килинадиган шароитлар.

Қишлоқ хўжалик экин-
лар турлари

Ёмғирлаш ускунасининг тузилиши ва жойланиши бўйича ёмғирлаш 
мосламаларнинг турлари

Узоққа 
тизил-

лаб 
отади-
ганлар

Ўсимликлар-
дан баланд 

ўртача 
тизиллаб 

отадиганлар

Тупроқ 
сатҳида 
ўртача 

тизиллаб 
отадиганлар

Қаторлар 
орасига туши-
рилган қисқа 

тизиллаб 
отадиганлар

Тупроқ сатҳи 
баландлиги-
даги қисқа 
тизиллаб 

отадиганлар

Боғ ва узумзорлар + + - - +

Баланд пояли (мак-
кажўҳори, каноп ва ҳ.к.) + + - + -

Паст пояли (ғўза,сабза-
вот ва ҳ.к.) + + + + *

Бошоқли ғалла (буғдой 
ва ҳ.к.) + + + + +

14.4-жадвал. Автоморф, килинган дренажнинг шўрланиш даражасига боглик 
холда томчилаш усулида сугориш бўйича тавсия килинадиган шароитлар.

Табиий ёки 
сунъий зах 
қочилиши

Гидроморфлик

Автоморф (ЕОСС>3.0 м) Яримгидроморф (ЕОСС 
2-3 м)

Гидроморф (ЕОСС 1-2 м)

Чучук Кам 
шўрлан-

ган

Кучли 
шўрлан-

ган

Чучук Кам 
шўрлан-

ган

Кучли 
шўрлан-

ган

Чучук Кам 
шўрлан-

ган

Кучли 
шўрлан-

ган

Юқори + + + + * - * - -

Ўртача + + + * * - * - -

Паст + + * * - - - - -

Бир неча сотих бўлган участкаларда бу вазиятдан осонликча чиқиш мумкин. Агар 
сувни келтирадиган трубада етарли босим бўлса (3–5 м ва кўпроқ), унда ёмғирлаш 
ёки томчилаб суғориш тўғрисида ўйлаб кўриш мумкин. 1 сотих ерни суғориш 
муаммосини ечиш учун —тийинлар нархидаги иссиқхоналарга мўлжалланган 
кичкина тўрт-беш сачратгичлар ва битта 10 метрлик диаметри ½ дюймлик қувур 
етарли бўлади. Ўлчами каттароқ бўлган далаларга келадиган бўлсак, бу ерда энди 
ускунага кетадиган харажатлар, суғоришнинг баробарлигидан келадиган даромад 
ва насослар ёрдамида сув беришдаги харажатларнинг иқтисод қилинишини ҳам 
ҳисобга олиш зарур.

15-ДАРС. ТуПРОҚ шЎРЛАНИшИ ҲАҚИДА 

ҚИСҚАЧА МАЪЛуМОТ вА у БИЛАН КуРАшИш

Киши хатоларидан сақланишигина эмас, янглиш фикрида 
қатъий туриб олишидан ҳам ўзини тия билиш зарур.

П. Гассенди

Биз ер сатҳининг тузилиши сизот ва ерости сувларнинг оқиб силжишига таъсир 
этиши тўғрисида озгина гапириб ўтган эдик, лекин асло текис жойларда ҳам уларни 
суғориладиган ерлардан суғорилмайдиган томонга оқиб чиқиши кузатилади. Бу 
тўғрида 9-бўлимдаги 9.5-расмда яққол кўрсатилган.

Агар сизот ва ерости сувларида зарарли эрийдиган тузлар мавжуд бўлса (бундай 
тузлар эса ҳамма вақт у ёки бошқа миқдорда мавжуд бўлади), бунда улар оқиб 
чиққан жойларда (яъни бўшалиш зонасида) эрта ёки кечроқ тақирлар пайдо 
бўлишига сабаб бўлади. Ва улар қандай ҳосил бўлмаслиги мумкин? Сув тепаликдан 
пастга қараб оқиб боради, ёки ерости сувлар баландроқ жойлардан пастроқда 
жойлашганлар томон. Сув билан бирга унда эриган тузлар ҳам оқиб боради. Агар 
пастликларда сув буғланиши мумкин бўлса, тузлар эса бундай хусусиятга эга эмас 
ва уша жойларда йиғилиб тақирларни барпо этади.

Табиийки тақирлар сатҳида тузлар қуриб борса, одамларда айтилишича “луппак”, 
енгил тузли чанг пайдо бўлади ва шамол уни озгинадан учириб кетади, ҳамма 
қўшниларга баб-баровар эсиб боради, шунинг учун табиатда ёз даврда ерости 
сувлар гарчи ер сатҳига яқин бўлмаса ҳам, тузлар миқдори кўп йиғилмайди. Бу 
ерда сув билан қанча тузлар олиб келинса, шунчалик шамол билан учирилиб 
кетилади.

Юқорида эслатиб ўтилган 9.5-расмда биз ерости сувларни суғориладиган ёки 
суғорилмайдиган, лекин тепалик жойлардан пастликларга оқиб чиқиши тўғри-
сида кўрсатиб ўтдик. 15.1-расмда одатда қиялик ва баланд пастлик суғориладиган 
ерларда бундай ҳолат бўлиши тўғрисида кўрсатдик.

Шунга эътибор берингки, агар кўк рангда кўрсатилган кўлмак сув кўлмак эмас, балки 
ариқ бўлса, унда уни зовур деб номласа бўлади. Ерлари юқорида жойлашганлар 
тупроқларини шўрланиш ёки ботқоқланиш тўғрисида шубҳаланмаслиги мумкин, 
улар ерларини тез-тез суғориш тўғрисида ташвишланишлари керак бўлади, чунки 
улар № 8-дарсда гапирилган автоморф шароитда бўладилар, бунда, агар мукаммал 

суғориш учун 12-, 13- ва 14-бўлимларда гапирилган иншоотлар бўлмаса, кўп пул 
ва сув харажатлар қилишлари керак бўлади.

Ерлари пастликда жойлашганлар учун амалда қурғоқчилик қўрқинчли эмас, аммо 
шўрланиш ва ботқоқланиш бўлиши турган гап. Агар ерларингиз ботқоқланишга 
учраб турадиган бўлса, унда эҳтиёт тадбирлар қўллаб, сиз хоҳлаган чуқурлигда 
ерости сувни ушлаб туриш мумкин бўлган зовурлар, сувни чиқазиб турадиган дала 
дренажини барпо этишингиз керак бўлади, ёки 10–30 см чуқурроқ қазиш ва бу 
билан сувни дарё ёки ерларингиздан олисроқ жойга чиқазишга имкон берадиган 
бўлиши керак. Ёмонликни сезяпсизми? Атрофингизда қўшниларингиз бўлса-ю 
ва уларга ботқоқланиш ёқмаса? Унда “колхоз бўйича” ортиқча сувни қаерга ва 
қандай қилиб чиқазиш тўғрисида ўйлаш керак бўлади. Аксарият вазиятларда агар 

“тепадаги” қўшнилар ерларида ортиқча суғоришларни тўхтатишса, бу “пастдагилар” 
ҳаётларини осонлаштиради.

Агар сиз ерости сувларни нормал равишда четга оқизиб чиқаришни ташкил этган 
бўлсангиз ва иссиқ кунлари заминингизни мунтазам суғориб турсангиз, унда қоида 
бўйича сизда шўрланиш билан муаммо бўлмайди. Лекин, у сизда бўлсада ва “чиқиб 
кетишни” истамасачи? Ана шунда айён бўладики сув билан тузлар қаердандир 
кўпроқ миқдорда кириб келадики, уларни зовур оқизиб чиқазишни ёки шамол 
учириб кетишни улгурмайди. Менинг бувим айтганларидай, биринчи бўлиб чопиб 
келишга икки йўл билан эришиш мумкин — ёки чаққонроқ югуриш, ёки ҳеч кимга 
олдингизга ўзиб кетишга йўл бермасликдир! Агар фикр тушунарли бўлса, ишга 

15.1-расм. Сизот ва ерости сувларни улардаги тузлар билан окиш йўллари.

Суғориш

Суғориш сувлардан йўқотишлари 
билан таъминланадиган зона

Ерости сувлар тиралиб ва ситилиб 
чиқадиган зона

киришинг: иложи борича “юқоридаги” қўшниларингиз билан улар “кранларини” 
озгина беркитишни келишинг (бу энг яхши вариант), ёки “чаққонроқ югуринг”, яъни 
сув ва тузларни чиқариш учун кўпроқ ва чуқурроқ ариқларни қазинг ва ёз даврида 
йиғилган тузларни кузда яхшироқ ювинг. Лекин, ортиқча ҳаракат қилиш керак эмас, 
чунки бунда зарарли тузлар билан сиз ердаги “аҳоли” билан вужудга келтирилган 
фойдали тузларни ҳаммасини ювиб чиқазасиз. Бу вазиатда иккита зулумдан битта 
кичикроғини танлаш керак, лекин, муросага келишни топиш яхшироқ бўлади.

Тупроқни нормал ювиш учун, одатда, 13-дарсда тавсия этилган норма билан икки 
марта суғориш кифоя. Таъкидлайманки, икки марта, балки икки баробар норма 
билан бир суғориш эмас. Биринчи суғориш тупроқни намликка тўйинтиради 
ва тузларни эритилишига имкон беради (икки-уч кун ёки бир ҳафта давомида), 
сўнгра тузли эритмасини зовурларга ёки қўшниларингизга! чиқазиш учун иккинчи 
суғоришни ўтказинг. Агар бу тадбирни сиз кузда ўтказсангиз, куз, қиш ва баҳор 
даврларда ёмғирлар ва қордан эриган сувлар ерингизни ювишга ёрдам беради 
(ердаги “аҳолига” ортиқча танглик келтирмасдан). Аммо бунга улгурмасангиз, буни 
баҳорда қилишга тўғри келади ва бунда ердаги “аҳолини” бемаҳал “ивитиб”, уларга 
ҳамда экиш ўтказиш муддатига танглик келтирасиз, чунки қишлоқ хўжалик ишларни 
ўтказиш учун тупроқ “етилиши” керак, ва бу муддат давомида намликнинг бир 
қисми буғланиб кетади ва тузларнинг бир қисми тупроқнинг юқори қатламларига 
яна қайтиб чиқади. Бу сизга керакми?

16-ДАРС. СуҒОРИш уСуЛИНИ ТАНЛАш

Ҳар қайси ишдаги муваффақият қозониш икки шартга боғлиқ:

1) якунловчи мақсадни тўғри белгилаш ва,

2) шу мақсадга олиб борадиган маблағларни излаб топиш.

Аристотель

Тупроқни бир текисда намлантириш учун ишлатиладиган замонавий воситалар 
ҳар қанча қулай ва фойдали бўлмасин, уларни сотиб олиш, ўрнатиш ва ишлатиш 
арзонга тушмайди (уларни ишлари тайинли бўлмаган уддабурон шахслар орқали 
“иккиламчи маҳсулот” идорасига топширишдан қўриқлашига кетадиган харажатлар 
қўшилганда).

Шунинг учун табиийки, тупроқни намлантирувчи қимматли мукаммал системалар, 
бутун дунё бўйича фақат максимал даражада иқтисодий самара берадиган жойларда 
ишлатилади. Биринчи навбатда бу жадал деҳқончилик системалари ва иссиқхоналар.

Тупроқни намлантириш мукаммал системаларини яна қаерда ишлатса бўлади? 
Қоида бўйича, бу сув манбалари жуда танқис бўлган ва айниқса тупроқлари катта 
даражада сув ўтказувчанликга эга зоналарда, ҳамда жўяклаб ва бошқа жўн техника 
билан самарали суғориб бўлмайдиган, суғориш учун сувни насослар билан кўтариб 
берадиган жойларда ишлатса бўлади.

Бу:
• тоғ этагидаги мавжуд бўлган тепаликлар ва адирларда (останца тепаликларда);
• дарё водийларининг яхши дренажлари мавжуд баланд (поғона-поғона) тер-

расаларида;
• ёзда қурийдиган дарё ёки булоқларнинг оқиб тушадиган ўзанлари билан чега-

ралган тоғ этагидаги суғориладиган ерларда;
• сув ўтказувчанлиги юқори даражада бўлган ҳамма қумли ва қумлоқ тупроқлар-

дан иборат суғориладиган ерлар.

Ўн иккинчи бўлимдаги санаб чиқилган, принцип жиҳатидан бир-биридан ажралиб 
турадиган ҳар қайси суғориш усуллари ўзларининг афзаллик ва камчиликларига эга, 
ва муайан иқтисодий ва табиий шароитлар учун танлашда уларни ҳисобга олиш керак.

Ҳар бир алоҳида вазиятда хаёлан бўлса хам, эҳтиёткорлик билан ва саводли 
равишда, суғориш учун мукаммал техникадан фойдаланганда мумкин бўладиган 

иқтисодий ва бошқа самараларни, ҳамда мўлжалланган экинларни ўстириш учун 
сарфланган харажатларнинг қопланишини баҳолаш зарур.

Иқтисоднинг нозик томонларини ҳисобга олмасдан, қўпол равишда бўлса ҳам, бу 
ёки бошқа суғориш техникасининг нархларини таққослаш мумкин, уларниг хизмат 
қилиш вақти ва шу вақт давомида қандай даромад келтиришини ва уларсиз қандай 
кўнгилсизликларни бартараф қила олмасликни ҳам ҳисобга олиш керак.

Мисол учун одатда ноқулай ўйдим-чуқур, қиялик, шағаллик, қум ва бошқа “ҳисоб-
дан чиқарилган” ерларда жойлашган кўпчилик дала ҳовли эгалари ва майда 
фермерлар учун, социалистик қишлоқ хўжалиги даврида бизларга фойдаланиш 
учун топширилган (давлатга керак бўлмаганлиги учун) типик вазиятларидан бир 
жуфтини кўрайлик. Бу шак-шубҳасиз суғориш учун мукаммал техникадан самарали 
фойдаланишнинг алоҳида вазиятидир. Бундай суғориладиган ерларга эга бўлган ва 
мукаммал бўлмаган суғориш технологиядаги насос станцияларни ишлатилишида 
катта миқдордаги сув йўкотишларни қоплаш учун, жиддий харажатларни қила-
ётган алоҳида фермерларни ҳам, каттароқ заминдорларни ҳам бугуннинг ўзида 
қизиқтира оладиган мисолидир (ёки шундай ерларни суғоришини мўлжаллаган 
ва суғориш тизими конструкциясини танлаётганлар).

8-, 13- ва 15-бўлимларда айтганимиздай, бундай шароитларда жўяклаб суғориш 
техникасида энг қулай тартиботни таъминлашда, бундай тупроқларнинг катта сув 
ўтказувчанлиги ва кам сувни ушлаб қолиш қобилиятига эга бўлганлиги учун, чуқурга 
оқиб тушадиган сувнинг катта йўқотишлари билан боғлиқ бўлади, (қайсики бу ерда 
400% гача бўлиши мумкин, бу тўғрисида биз бир неча марта гапирган эдик). Бундай 
шароитда далани умумий майдони бўйича текис суғоришга эришиш жуда қийин 
бўлади, автоморф шароитда тупроқ қатламидан чуқурроққа тушиб кетадиган сув йўқо-
тишларини эса ўсимликлар сингдириб ололмайдилар. Агротехника нуқтаи назардан 
қараганда, бундай шароитлар учун, илдизлар ёйиладиган қатламнинг сувни ушлаб 
қолиш қобилиятидан ошмайдиган нормалар билан тез-тез суғоришларни ўтказиш, 
яъни тупроқ намлиги ЭКНС (ДЭКНС)1 нинг 0,5–0,7% гача тушганлигида тупроқнинг 
классик тартиботи белгиланади. Бундай шароитда айтилган суғориш тартиботини 
амалга ошириш мукаммал суғориш техникасисиз эришиш мумкин бўлмайди.

Ўстирилаётган ўсимликларнинг сувга биологик эҳтиёжидан икки-тўрт баробар 
катта миқдордаги сувни кўтариб бериш, шунчалик миқдорда қимматроққа тушади.

Ҳар қайси саводли хўжайин ёки фермер ўзининг муайян вазиятида қила олиши учун, 
бу ҳисоблашнинг асосий мазмунини бироз соддалаштирилган кўринишда келтирамиз.

1 13-дарсни эсланг.

16.1-расмда ҳисоблашларни тушунтириб берадиган схема келтирилган.

Бундай табиий шароитларда ҳар қайси хўжайин учун, ортиқча сув ҳажмини кўтари-
лишидаги харажатларни қандай қилиб қисқартириш ва ўстирилаётган ўсимликларни 
сув билан таъминланишини қандай қилиб яхшилаш мумкинлиги қизиқтиради.

Фермерлар мукаммал суғориш техникасининг кераклиги тўғрисидаги хулосага 
келишда, мукаммал бўлмаган суғориш техникасини ишлатганда сувни келтириш ва 
юқорига кўтаришига кетадиган пул ифодасидаги харажатларни, мукаммал техника 
билан суғоришга сарфланадиган харажатлари билан таққослаши керак ва дала 
бўйлаб текис суғорганда олинган ортиқча ҳосил (30–70%) ҳам ҳисобланиши керак. 
Ва пул билан ифодалаб бўлмайдиганини ҳам — дам олишни истаган вақтингизда 
ва бошқа ишлар бошдан ошиб турганда челак, боғчелаклар билан сувни ташиш 
ёки участкада кетмон билан югуриб ҳар битта жўякга сув киришини тўғрилаш 
ўрнига, кнопкани босиш ёки лукидонни суриш билан суғоришни бошқариш 
мумкин эканлигини.

Шундай қилиб биз, сотиб олинадиган асбоб-ускуналарнинг хизмати вақтидаги 
даромад ва харажатларни таққослашимиз керак.

16.1-расм. Далага сув насос билан кўтарилганда мукаммал сугориш техникасининг 
самарадарлигини бахолаш учун хисоблаш схемаси.
1. Далага сувни кўтариб берадиган насос;

2. Ёмғирлаш ёки томчилаш усулида суғориш мосламалардаги насос;

3. Ёмғирлаш (ёки томчилаш) мосламалари;

4. Сув манбаи.

Ёмғирлаш мосламалари одатда 10 йил хизмат килади, яхши қўлларда эса 20 йилгача 
ҳам. Томчилаб суғорадиган системалар — 5 дан 15 йилгача. Мана шу муддатлар 
бўйича “меҳнатга арзийдими” деб мўлжаллаймиз.

Хисоблашларда кабул килинган шароитлар:

Ҳар қандай суғоришларда сувни дала сатҳидан фақат озгина баландроқ чиқариш 
етарли бўлади, чунки ёмғирлаб ва томчилаб суғориш мослама системалари ишчи 
босимини келтириш учун ўз насосларига эга.

Жўяклаб суғоришга сарфланадиган сув ҳажми ёмғирлаш усулидаги суғоришга 
нисбатан сувни йўқотиш миқдори уч-тўрт боробар ортиқ бўлади. Шундай қилиб, 
суғоришдаги харажатлар уч-тўрт баробар кўп бўлади ва кўтарилган сувнинг ортиқча 
икки-уч ҳажм тўловлари учун қўшимча бош оғриқ “совғасига” эга бўламиз, ва агар 
ерости сувининг табиий оқиб чиқиши йули бўлмаса, балки йўқотишларни чиқа-
ришга дренаж қилиш керак бўлади.

Томчилаш усулида суғоришда ёмғирлаш усулидаги суғоришга нисбатан янада 
камроқ сув сарфланади, чунки даланинг бутун майдони суғорилмайди. Бу тафовут 
(тежаш) ~30% ни ташкил этиши мумкин.

Ёмғирлаш ва томчилашда суғориш бир меъёрда бўлиши қўшимча 30–50% ҳосилни 
ташкил этади ва бундан ташқари, улар энг такомиллашган агротехникаларни 
(тупроққа ишлов бериладиган нуль агротехникаси) қўлланишига имкон беради.

Жўяклаб суғоришда ҳар бир жўякдаги сувни орқасидан югурадиган иккита сувчининг 
ўрнига, ёмғирлаш мослама ёки томчилаб суғориш системасини вақтида назорат 
қиладиган моторист-оператор билан ёрдамчисини ишга қабул қилишимиз керак 
бўлади. Аммо гап дала ҳовли тўғрисида кетадиган бўлса, унда хўжайиннинг ўзи “ҳам 
темирчи, ҳам ўроқчи ва най чалувчи” бўлади. Шундай қилиб, сувчиларга тўланадиган 
харажат максимум штатдаги сувчининг битта ўрнига ошади, бундан кўп бўлмайди. 
Яъни моторист-оператор икки баробар кўп, ёрдамчи эса сувчининг маошини олади.

Электр токи билан ишлайдиган насос агрегатларнинг қувватининг 1 кВт нархи $40 дан 
$400 гача (насос қанчалик кичик бўлса, унинг солиштирма бирлиги қимматроқ бўлади).

Дизель ёқилғида ишлайдиган насослар бироз қимматроқ туради.

Ёмғирлаш усулида ишлайдиган мослама нархлари (ҳисобларда қабул қилингани 
тахминий) 1 гектарга $1000, демак 1 йил давомида бизга минимум $100/га ва мак-
симум $200/га га айланади (яъни 5 йил хизмат даврида — $200, 10 йилда — $100).

Томчилаш усулида суғориш 5–15 йил давомидаги хизматида тахминан икки баро-
бар қимматроққа ($2000/га) айланади, демак 1 йили тегишлича $133/га дан $400/
га гача ташкил этади2.

Ёмғирлаш ва томчилаш усулларда суғоришлар учун тақсимловчи трубадаги босим 
мослама типига боғлиқ, ва ёмғирлаш мосламаси учун 15 дан 60 м гача (ҳисоб-
ларда — 15 м қабул қилинган), ҳамда томчилаб суғориш учун 5 дан 10 м гача 
(ҳисобларда — 10 м қабул қилинган).

Қуйидаги 16.1–16.4-жадвалларда турли суғориш техникаларда ҳар хил баланд-
ликга — 0; 10; 20; 50 ва 100 м далага сувни кўтариб чикаришнинг солиштирма 
нархлари берилган.

16.1-жадвалда биз, далага сувни оқизиб, яъни насосларсиз келтиришда мукаммал 
суғориш усулларидан фойдаланганда харажатларнинг қопланишини ҳисоблаб 
чиқдик. Бу ҳисобларда биз насослар нархини ва уларни ишлатилишига кетади-
ган харажатларни, ҳамда хизмат кўрсатиш ва электроэнергияга сарфланадиган 
чиқимларни киритмадик.

Фараз қилайлик, бир центнери ўрта баҳода $20 турадиган ғўза етиштирилмокда. 
Суғориладиган норма брутто — 13000 м3/га, (жўяклаб суғорилгнда).

Ёмғирлаш усулида суғорилганда суғориш нормаси — 6500 м3/га, (жўяклаб суғо-
рилгандагига нисбатан ҳосилдорлик 30% га юқори).

Томчилаш усулида суғорилганда суғориш нормаси — 4550 м3/га, (жўяклаб суғо-
рилгандагига нисбатан ҳосилдорлик 35% га юқори).

Далага бир йиллик сув ҳажмини кўтариб бериш нархи бир нечта компонентлар 
(таркибий қисмлар) ташкил этади:
1. Насос жиҳозлари ва босимни вужудга келтирадиган трубаларни сотиб олишдаги 
харажатлар (хизмат вақтига тақсимланадиган) — яъни $2,5 * 40 кВт = $100 дан $80 

* 10 кВт = $800 ( ҳисобларда $300 қабул қилинган).
2. Электроэнергия $0,04/кВт соат нархидаги ёмғирлаш усулида суғорилганда сувни 
далага кўтариб бериш учун ҳар йили тўланадиган ҳаражатлар.
3. Ҳар йили насос мосламаси хизматчилари маошига 30 дан $100 гача тўлаш 
харажатлари.
4. Ёмғирлаш усулида суғориш мосламасининг хизмат вақти 10 дан 15 йилгача (15 
йил қабул қилинган) бўлганда уни сотиб олиш харажати $1000/га. Томчилаш усулида 
2 Нархлар нисбий. Ҳозирда бундай ускуналарнинг нархи тобора пасайиб бормоқда ва кўрса-
тилгандан паст бўлиши мумкин.

суғориш мосламасининг хизмат вақти 5 дан 10 йилгача (10 йил қабул қилинган) 
бўлганда уни сотиб олиш харажати $2000/га.
5. Ёмғирлаш ва томчилаш мосламаларни ишлатилганда электроэнергия $0,04/
кВт нархида, ёмғирлашдаги иш босими 15 м ва томчилашдагида эса 10 м бўлганда 
электроэнергия учун ҳар йилги тўлов харажатлари.
6. Ҳар йили хизматчилар маошига: 40–$60 гача тўлаш харажатлари.
7. Сувнинг нархи — $0,005/м3 (сувни далага суғориш системасига етказиб беришда 
ишлатиш чиқимлари).

Энди харажатлар ва олинган маҳсулотнинг баҳоларини аниқлаганимиздан кейин, 
даромодларни ҳисоблаб олайлик, яъни уларнинг орасидаги фарқини билайлик.

16.1-жадвал. Далага сувни насоссиз етказиб беришдаги гўзани сугориш 
усулларининг таккосланиши

Харажатлар ва даромадлар қисмлари
Ўлчов 

бирлиги
Жўяклаб 
суғориш

Ёмгирлаб 
суғориш

Томчилаб 
суғориш

Ҳосилдорлик ва сув харажатлари

Пахта ҳосилдорлиги ц/га 20 26 30

Пахта баҳоси $/ц 25 25 25

Пахтанинг суғориш нормаси м3/га 13000 6500 4550

 Сув баҳоси $/га 65,0 32,5 22,8

Пахта ҳосилининг баҳоси $/га 500 650 750

Далага сувни насослар билан чиқазиш харажатлари

Насосли жиҳозлар баҳоси $/кВт 0 0 0

Насосли жиҳозлар хизмат муддати Йил 0 0 0

Жиҳозлар аммортизациясига жамғармалар $/га 0 0 0

Дала сатҳигача сув чиқазиш баландлиги м 0 0 0

ЭЭ харажатларининг баҳоси $/га 0 0 0

НС ходимларининг маоши $/га 0 0 0

Далага сувни етказиш харажатлари $/га 0 0 0

Суғоришлар ўтказиш учун харажатлар

Суғориш учун жиҳозларнинг баҳоси $/га 10 1000 2000

Суғориш системасининг хизмат муддати йил 1 10 5

1 йилги суғориш учун жиҳозларнинг баҳоси $/га/йил 10 100 400

ДУ, КО ходимлар ва сувчиларнинг маоши $/год 40 60 60

Суғориш мосламалардаги босим м 0 15 10

Суғориш мосламалар иши учун ЭЭ харажатлар 
баҳоси $/га 0 21 10

Суғоришлар ўтказиш учун жами харажатлар $/га 50 181 470

Сувни етказиш ва суғоришлар учун жами 
харажатлар $/га 115 214 493

Жами даромад $/га 500 650 750



107

Харажатлар ва даромадлар қисмлари
Ўлчов 

бирлиги
Жўяклаб 
суғориш

Ёмгирлаб 
суғориш

Томчилаб 
суғориш

Жами фойда $/га 385 436 257

Сарфланган маблағларни қоплай олиш муддати Йил 0,3 0,5 1,9

16.2-жадвал. Далага сувни насос билан 10 м баландликга кўтариб беришдаги 
гўзани сугориш усулларининг таккосланиши

Харажатлар ва даромадлар қисмлари
Ўлчов 
бир-
лиги

Жўяклаб 
суғориш

Ёмгирлаб 
суғориш

Томчилаб 
суғориш

Ҳосилдорлик ва сув харажатлари

Пахта ҳосилдорлиги ц/га 20 26 30

Пахта баҳоси $/ц 25 25 25

Пахтанинг суғориш нормаси м3/га 13000 6500 4550

 Сув баҳоси $/га 65,0 32,5 22,8

Пахта ҳосилининг баҳоси $/га 500 650 750

Далага сувни насослар билан чиқазиш харажатлари

Насосли жиҳозлар баҳоси $/кВт 300 300 300

Насосли жиҳозлар хизмат муддати Йил 10 10 10

Жиҳозлар аммортизациясига жамғармалар $/га 30 30 30

Дала сатҳигача сув чиқазиш баландлиги м 10 10 10

ЭЭ харажатларининг баҳоси $/га 28 14 10

НС ходимларининг маоши $/га 40 30 30

Далага сувни етказиш харажатлари $/га 98 74 70

Суғоришлар ўтказиш учун харажатлар

Суғориш учун жиҳозларнинг баҳоси $/га 10 1000 2000

Суғориш системасининг хизмат муддати Йил 1 10 5

1 йилги суғориш учун жиҳозларнинг баҳоси
$/га/
год

10 100 400

ДУ, КО ходимлар ва сувчиларнинг маоши $/год 40 60 60

Суғориш мосламалардаги босим м 0 15 10

Суғориш мосламалар иши учун ЭЭ харажат-
лар баҳоси $/га 0 21 10

Суғоришлар ўтказиш учун жами харажатлар $/га 50 181 470

Сувни етказиш ва суғоришлар учун жами 
харажатлар $/га 213 288 563

Жами даромад $/га 500 650 750

Жами фойда $/га 287 362 187

Сарфланган маблағларни қоплай олиш 
муддати Йил 0,7 0,8 3,0

16.3-жадвал. Далага сувни насос билан 50 м баландликга кўтариб беришдаги 
гўзани сугориш усулларининг таккосланиши

Харажатлар ва даромадлар қисмлари
Ўлчов 
бир-
лиги

Жўяклаб 
суғориш

Ёмгирлаб 
суғориш

Томчилаб 
суғориш

Ҳосилдорлик ва сув харажатлари

Пахта ҳосилдорлиги ц/га 20 26 30

Пахта баҳоси $/ц 25 25 25

Пахтанинг суғориш нормаси м3/га 13000 6500 4550

 Сув баҳоси $/га 65,0 32,5 22,8

Пахта ҳосилининг баҳоси $/га 500 650 750

Далага сувни насослар билан чиқазиш харажатлари

Насосли жиҳозлар баҳоси $/кВт 300 300 300

Насосли жиҳозлар хизмат муддати Йил 10 10 10

Жиҳозлар аммортизациясига жамғармалар $/га 30 30 30

Дала сатҳигача сув чиқазиш баландлиги м 50 50 50

ЭЭ харажатларининг баҳоси $/га 142 71 50

НС ходимларининг маоши $/га 40 30 30

Далага сувни етказиш харажатлари $/га 212 131 110

Суғоришлар ўтказиш учун харажатлар

Суғориш учун жиҳозларнинг баҳоси $/га 10 1000 2000

Суғориш системасининг хизмат муддати Йил 1 10 5

1 йилги суғориш учун жиҳозларнинг баҳоси
$/га/
Йил

10 100 400

ДУ, КО ходимлар ва сувчиларнинг маоши $/год 40 60 60

Суғориш мосламалардаги босим м 0 15 10

Суғориш мосламалар иши учун ЭЭ харажат-
лар баҳоси $/га 0 21 10

Суғоришлар ўтказиш учун жами харажатлар $/га 50 181 470

Сувни етказиш ва суғоришлар учун жами 
харажатлар $/га 327 345 602

Жами даромад $/га 500 650 750

Жами фойда $/га 173 305 148

Сарфланган маблағларни қоплай олиш 
муддати Йил 1,9 1,1 4,1

16.4-жадвал. Далага сувни насос билан 100 м баландликга кўтариб беришдаги 
гўзани сугориш усулларининг таккосланиши

Харажатлар ва даромадлар қисмлари
Ўлчов 
бир-
лиги

Жўяклаб 
суғориш

Ёмгирлаб 
суғориш

Томчилаб 
суғориш

Ҳосилдорлик ва сув харажатлари

Пахта ҳосилдорлиги ц/га 20 26 30

Пахта баҳоси $/ц 25 25 25

Пахтанинг суғориш нормаси м3/га 13000 6500 4550

 Сув баҳоси $/га 65,0 32,5 22,8

Пахта ҳосилининг баҳоси $/га 500 650 750

Далага сувни насослар билан чиқазиш харажатлари

Насосли жиҳозлар баҳоси $/кВт 300 300 300

Насосли жиҳозлар хизмат муддати лет 10 10 10

Жиҳозлар аммортизациясига жамғармалар $/га 30 30 30

Дала сатҳигача сув чиқазиш баландлиги м 100 100 100

ЭЭ харажатларининг баҳоси $/га 283 142 99

НС ходимларининг маоши $/га 40 30 30

Далага сувни етказиш харажатлари $/га 353 202 159

Суғоришлар ўтказиш учун харажатлар

Суғориш учун жиҳозларнинг баҳоси $/га 10 1000 2000

Суғориш системасининг хизмат муддати лет 1 10 5

1 йилги суғориш учун жиҳозларнинг баҳоси
$/га/
год

10 100 400

ДУ, КО ходимлар ва сувчиларнинг маоши $/год 40 60 60

Суғориш мосламалардаги босим м 0 15 10

Суғориш мосламалар иши учун ЭЭ харажат-
лар баҳоси $/га 0 21 10

Суғоришлар ўтказиш учун жами харажатлар $/га 50 181 470

Сувни етказиш ва суғоришлар учун жами 
харажатлар $/га 468 415 652

Жами даромад $/га 500 650 750

Жами фойда $/га 32 235 98

Сарфланган маблағларни қоплай олиш 
муддати лет 14,8 1,8 6,6

16.2-расмда 16.1–16.4-жадвалларда келтирилган материалларни ҳисоблаш нати-
жалари бўйича тузилган жамғарма графиги кўрсатилган.

16.2-расмда насос билан сувни кўтарилиши юқорироқ бўлгани сари олинадиган 
даромад камайиши аниқ кўринади. Ёмғирлашдан фойдаланиш, жиҳозлаш учун 
қўшимча харажатлар қилинишига қарамай, даромадни анча кўпроқ бўлишига 
имкон беради, томчилаб суғориш эса ўзининг юқори нархлари сабабли, фақат сув 
65 метрдан баландроқ кўтарилганда рақобатли бўлиб келади.

Ҳисоботлар натижаларини биз шунчаки мисол тариқасида келтирдик. Келтирил-
ган ҳисоботлар ўйлаш учун фойдали ва маълум даражада у ёки бошқа суғориш 
техникасини танлашда ёрдам бериши мумкин.

Шуни айтиб ўтиш керакки, бошқа шароитлар, қишлоқ хўжалик экинлари, электро-
энергия нархлари ва қишлоқ хўжалик маҳсулот учун натижалар жиддий равишда 
ўзгариши мумкин. Томчилаб суғоришнинг иқтисодий таҳлили ГЭФ КГД томонидан 
амалга оширилган ва дастурнинг интернет сайти: www.sgp.uz да мавжуд.

16.2-расм. 16.1–16.4-жадвалларда келтирилган материалларни хисоблаш натижалари 
бўйича тузилган, турли сугориш техникадаги насослар билан сувни далага кўтариб 
беришига богликлигидаги даромадларнинг бирлаштирилган графиги.

17-ДАРС. ТуПРОҚ вА СуБСТРАТ  

ЎРТАСИДАгИ ФАРҚ

Олдиндан айтишим керак: бу менинг дарсим эмас. Бу дарсга мен тупроқшунос-
лик ва агротехника фанлари бўйича машҳур ташвиқотчи — Николай Иванович 
Курдюмовнинг “МАСТЕРСТВО ПЛОДОРОДИЯ” номидаги ажойиб асаридан баъзи 
иқтибосларни келтирдим.

Тупроқ субстратдан нималари билан фарқланади, деган саволга Николай Иванович 
жуда тушунарли жавоб беради:

Қуёш нур сочмоқда. Ҳаво билан сувли атмосфера мавжуд. Ўсимликлар ўз танала-
рида қуёш энергиясини ғамламоқдалар. Уларни еб, жониворлар ва микроблар 
овқатланади. Буларнинг ҳаммалари ҳаёт кечиради, нафас олади ва нобуд бўлади. 
Ҳаммага тегишли ҳаёт учун сайёрамиз сатҳидаги тошлар ва уларнинг майда эланган 
қум ва лойлари синч бўлиб хизмат қилади.

Ўсимликлар ва ҳайвонот бу юқоридаги қатламни ўзлари учун мослаштиради — 
унинг унумдорлигини, тузилишини, таркибини ва хусусиятларини орттиради, 
бунга қуёш энергиясидан, газлар ва намлиги мавжуд атмосферадан, органика ва 
минераллардан фойдаланилган ҳолда эришилади, шу билан оптимал даражада 
гуллайди ва кўпаяди.

БУЛАРНИНГ ХАММАСИ БИРГАЛИКДА — ЎЗЛАРИ УЧУН ВУЖУД-
 ГА КЕЛТИРГАН УЙЛАРИДА ГУЛЛАБ ЯШНАЁТГАН ЎСИМЛИКЛАР, 
ЖОНИВОРЛАР ВА МИКРОБЛАР — БУ ТУПРОКДИР

Кейинги муҳим савол:

УНУМДОРЛИКНИНГ ЎЗИ НИМА БУ? (Унинг китобидаги бўлим 
шундай номланади).

Минг йиллар давомида биоценознинг таркиби ва тупроқ сифати оптимал ва турғун 
бўлиб қолади. Тупроқнинг вужудга келиши вақт ўтиши билан ҳаракатланади ва 
ўзининг оптимумига етиб боради. Ҳар қандай жойда ва иқлимда турли тирик тур-
кумлар пайдо бўлади. Лекин ҳамма тупроқлар уларда ҳаёт кечираётганлар учун 
бениҳоя унумдордир — бу уларнинг умумий ва асосий сифатидир. Бу уларнинг 
мазмуни. Ва бу улар мавжудлигининг ягона сабаби. Тупроқ шунчаки “ётмайди” — у 

фаол ишлайди. Тирик тизим сифатида у анча ХУСУСИЯТЛАРГА эга. Улардан менга 
маълум бўлганлари мана булар:
1. Ҳавони сўриб олиб, ўзида ерости шудринг сифатидаги намликни чўктириш.
2. Атмосфера билан алоқа боғлаш учун кесакча оптимал тузилишини ва каналла-
рини тиклаш.
3. Ўзида газ ва сув буғини жамғариш, ушлаб туриш қобилиятига эгалиги, уларни 
ўсимликлар ва тупроқ жониворлари учун оптимал даражадаги мажбурий цирку-
ляциясини яратиш.
4. Сув сифатидаги атмосфера ёғингарчилигини сингдириш ва ўзини сув ювиб 
кетиши ва шамол учириб кетишидан, силжиб тушишдан, озиқ элементларини 
ювилиб кетишидан ва бошқа ҳодисалардан ҳимоя қилиш.
5. Ҳаводаги эркин азотни бириктириш.
6. Органикани парчалаш хусусияти ва умуман ундан тупроқ тагигача, тупроқнинг 
бутун қатламида оптимал даражада физикавий ва биокимёвий шароитларини 
яратилишида фойдаланиш.
7. Минералларни эритиш ва ўзлаштириш даражасига ўтказиш ва эритмаларни ҳаёт 
учун оптимал тартиботида ташиш (юбориш).
8. Иқлим таъсирларини сўндириш ва юмшатиш, ўз хусусиятларининг турғунлигини 
сақлаб қолиш қобилияти.
9. Ўзгармас кимёвий таркиби ва хусусиятларини сақлаш ва қайта тиклаш қобилияти.
10. Ўсимликларга фойдали бўлиши учун, ўзининг жониворлар, жумладан патоген 
микроблар ва зараркунандаларни миқдорини мувозанатга келтириш ва сақлаб 
туриш ва бошқалар.

Бу қобилиятларнинг ҳаммаси ҳар қайси тупроқ жониворининг тириклиги учун 
хизмат қилади, лекин ҳаётимиз боқувчиси, ўсимликлар учун — биринчи навбатда. 
УНУМДОРЛИК — тупроқнинг худди мана шу хусусиятларидир. Бу тупроқнинг 
қобилиятини йўқ қилинаётганда қанча бериш қобилияти эмас. Бу унинг  қобилиятини 
максимал даражада қўллаб қувватлаганда нима бериши мумкинлигидир. Барча 
тирик жонзотлар (айниқса бизлар) тупроқ туфайли яшнайди, лекин тупроқнинг 
ўзи ҳам — шундай яшнашни маҳсулидир. Ўсимликлар тупроқ туфайли яшайди ва 
шу билан бирга унинг яратувчиларидир. Жонзотлар ҳамда микроблар учун ҳам — 
тупроқ уларнинг меҳрибон уйидир, ва лекин бу уй — улар ҳаётининг маҳсулидир.
Бошкалар учун меъёрий мухит бўлгин ва бошкалар сен учун хам меъёрий 
мухит бўладилар. Экотизимнинг маъноси шунда. 
Шеригинга ёрдам кила туриб, ўзингга ёрдам кил — симбиоз ва шерикликнинг 
маъноси.
Ҳамма тупроқ жониворлари ва элементлари ўзаро билвосита ёки бевосита боғлиқ. 
Бирор қисми олиб ташланса, тизим қулаб тушади.
Микроблар олиб ташланса, патогенларни бостириш, органикани парчалаш, ўсим-
ликларга азот ва минералларни келтириш ўзингга тўғри келади.

Тузилмани олиб ташлаб кўринг-чи, унда ҳаво, сув бўлмайди, илдизлар заифлашади, 
микроблар ўлади, жониворлар кетади.
Органика олиб ташланса, жониворлар, микроблар, сувни сиғими, ковакчалиги 
бўлмайди.
Ўсимликлар ва жониворлар олиб ташланса, органика, структура йуқ, лой ва қумдан 
бошқа ҳеч нарса бўлмайди.

Машҳур эколог Гржимекнинг маълумотларига кўра, Европа чўлининг бир метр 
квадрат майдондаги 30 см қатламида қуйидаги жониворлар яшайди:
• 2 кггача бактерия, актиномицет ва замбуруғлар (микрофлора),
• 100 граммгача инфузория ва бошқа соддаликлар (микрофауна),
• 50 граммгача нематода, кана, оёқдумликлар ва коловраткалар (юмалоқ чувал-

чанглар типига мансуб умуртқасиз ҳайвонлар синфи) –(мезофауна),
• 100 граммгача моллюсклар, мокрицалар (эшакқурт), ўргимчаклар, мингоёқлар 

ва ҳашаротлар (макрофауна),
• 500 граммгача чувалчанглар ва умуртқалилар (мегафауна).

Бу бутун гала шу ерда ўсиб чиқадиган ўсимликларнинг 10 кггачасини бир давр 
(сезон) давомида еб ҳаёт кечиради. Тирик экосистемасиз тупроқ — бу энди тупроқ 
эмас, балки шунчаки инерт (фаолиятсиз) материалдир. У энди шамолга, қуёшга ва 
сувга, ўғитга ва химикатларга қаршилик кўрсатмайди. Ҳаётни сақлаб турмайди. 

17.1-расм. Тупрок экотизими.

Саҳролик вужудга келади. Дехкончиликдаги жадаллашган ер хайдаш йўна-
лиши — бу сахрога айланиш йўналишидир.

Шундай қилиб, чопганимиз ва ҳайдов қилганимизнинг ҳаммасини Тупроқ деб бўл-
майди. Тупроқ — бу, ҳаммадан аввал, ХАЁТНИ БАРКАРОР САКЛАБ ТУРАДИГАН 
ЭКОСИСТЕМАдир. Биосферада ҳамма нарса шундай қурилган (17.1-расм).

Ва мана энди сайёрамизда биз пайдо бўламиз. Қаердан экан биз, бундай бегоналар? 
Нодонлигимиз даражаси, табиатга душманлигимиз, ожизлигимиз, деҳқончилигимизнинг 
вайронона тажрибаси, менга келиб чиқишимиз ерликлар бўлмаганлиги тўғрисида 
далолати деган таассурот қолдиради! Биз шундай хўжайинлик қиламизки, худди бу — 
бизнинг сайёрамиз эканлигини хаёлимизга ҳам келтирмаётгандек. Фақат босқинчилар 
ўзларини бундай тутадилар. Бокира ерларни олиб, биз хурсанд бўлиб уларни ҳайдашни 
бошлаймиз. Тупроқ чидамлилигини йўқотганида, шўрланганида, патогенларни тўхтата 
олмаганида, қурғоқчиликка мубтало бўлганида ёки ботқоқлашаётганида, биз бу унинг 
оддий хусусиятлари, деган хулосага келамиз! Ва тупроқ камчиликлари билан курашишни 
жанговор фан ва саноатини барпо этамиз. Бу курашишга бир ярим аср кетди ва ҳозир 
энди ўз маслакларимиз билан курашаётганимизга ишонишни бошладик.

Тупроқ унумдорлигини вайрон қилиш учун стимуляторлар, гумус концентратлари, 
маданий чувалчанглар, органик ва минерал ўғитлар, пестицидлар, турли микроблар 
алоҳида ва аралашмалари — яна нималарни ўйлаб чиқармаймиз!

Ўзларимизни табриклаймиз, бошқа сайёралик акалар! Ижро бўлди — “одам яшаш 
учун ўзи билан ўзи курашишда якка ўзи қолди”. Жадаллашган деҳқончилик берк 
кўчага кириб қолди.

Ўзимиз яшайдиган муҳитни — тупроқни вайрон қилиб, унда бирор нарса етишти-
риш учун жуда катта маблағлар сарф қиламиз.

Лекин чиқиш йўли аллақачон топилган. Саноатлашганнинг ўрнига секин аста, 
лекин астойдил деҳқончилик қайта тикланмоқда. Буни ерга яқин одамлар олиб 
келаётирлар. Улар тупроқга унинг хусусиятларини қайтариб беришга ҳаракат қил-
моқдалар. Улар тушунадиларки –олинган нарса учун ҳақ тўлаш керак. Улар бугунги 
олинадиган қўш-қўш даромад учун келажакдан айрилишни истамайдилар. Улар 
энди ўзларининг муҳитларини бошқа вайрон қилишни истамайдилар. Бу одамлар 
сайёра билан виждонан ҳамкорликда ишлашни ҳаракат қиладилар. Улар вайрон 
қилишнинг ўрнига ижод этишни кўпроқ ёқтирадилар. Уларнинг натижалари зўр 
таассурот қолдиради.

“Фақат унумдорликни тобора оширишга интилганимизда қишлоқ хўжалигини унум-
дор ва хавфсиз қилишимизга бизда имконият бор” (“Экология защиты растений” 
Биопресс, 1994).

«Қишлоқ хўжалигининг жадаллашган усуллари — бу маймуннинг қўлидаги устара” 
(агрономия доктори Гюнтер Кант, Германия).

Тупроқ унумдорлигини енгил равишда КЎПАЙТИРСА БЎЛАДИ. Лекин бу — биз 
тупроқ билан ўрганиб муносабатларимиз эмас мутлақо. Бу жуда бошқа иш, ўзининг 
асосида самимийлик ва ақлий фаолияти бор.

Кейинги дарсда биз, нима учун одамнинг бепарволик фаолияти натижасида тупроқ 
ўзининг унумдорлигини йўқотоши тўғрисида жуда қисқача айтиб берамиз, ва яна 
Н. И. Курдюмов китобининг иқтибосларидан фойдаланамиз, чунки бу китобни сотиб 
олиш ҳозир жуда қийин ва кейинроқ Марказий Осиё шароитларида деҳқонлари-
миз ва фермерларимизга қандай ва нима қилиб ёрдам беришимиз мумкинлиги 
тўғрисида жуда қисқа гапириб берамиз.

18-ДАРС. ТуПРОҚ ҚАНДАй ЯшАйДИ?

Бу дарсга мен бир нечта машҳур мутахассисларни: тупроқшунослик ва агротехника 
фанлари бўйича машҳур ташвиқотчи — Николай Иванович Курдюмовни ва унинг 

“МАСТЕРСТВО ПЛОДОРОДИЯ” номидаги ажойиб асаридан баъзи “қаҳрамонла-
рини” таклиф этишга журъат қилдим.

Николай Иванович Курдюмовни китобидаги баъзи иқтибосларни ажратиб чиқдим, 
чунки мен бу дарснинг муаллифлигига даъво қилмайман. Сиз мени адабий ўғрилик 
қилиш ликда тасодифан шубҳаланмаслигингиз учун, мен буни гапирдим. Бу дарсда 
мен жуда қисқа қилиб, Ўзбекистоннинг шароитлари учун масалани маъносини ўзим 
билганимча тасвирлаб бердим. Умид қиламанки, бу дарс сизни қизиқтириб қолади ва 
сиз бу китобни сотиб олиб ўқиб чиқасиз,  чунки  унда қуйидаги  буюк  тупроқшунос-
лар олимларнинг  фикрлари  баён  қилинган  (уни  тупроқнинг унумдорлиги ва ҳаёти 
тўғрисидаги насрдаги достони деса бўлади):

И. Е. Овсинскийни;
М. Фукуокуни;
Э. Фолкнерни;
Т. С. Мальцевни;
Х. П. Алленни;
В. В. Докучаевни;
П. А. Костычевни;
К. А. Тимирязевни;
Н. М. Тулайковни;
В. Р. Вильямсни.

Н. И. Курдюмовнинг изидан айтаманки, ҳамма айтилган гаплар — бу қўлла-ниш 
учун мажбурий кўрсатма эмас, балки фақат фикрлаш ва баҳслашишга тайёр-
ланишда адабий манбалардан чуқуррок ўрганиш учун сабабдир — ҳозирча, 
шунчаки айтишда, фақат бўлажак “ақлий хужумга” чақириқ — ( жуда мураккаб 
ва муҳим муаммони текшириш учун йўналишни танлаганда, иш бошлашдан 
аввалги босқичлардан бирини шундай номлашади ва бу жара-ёнда қатна-
шувчилар ҳар қандай, ҳаттоки фантастик (афсонавий) ғояларни айтишлари 
мумкин).

Олдинги дарсларда тупроқ субстратларининг сув-физикавий хусусиятлари 
тўғрисида гапириб бердик, лекин айни тупроқ тўғрисида фақат 17-дарсда 
эслатиб ўтдик.

ТУПРОКЛАРДА НИМАЛАР БЎЛИБ ЎТАДИ? УЛАР КАНДАЙ 
ЯШАЙДИ?

Табиийки бу дарсларда бизни, асосан, суғориладиган ва суғорилмайдиган (лалми) 
деҳқончиликда, вақтлар давомида барқарор маҳсулот олиш нуқтаи назаридан, 
тупроқнинг хусусиятлари, яъни тупроқларни унумдорлиги камаймаслиги ва инқи-
розга учрамаслиги қизиқтиради. Шунинг учун, мактабдаги ботаника дарслигидан 
ўсимликларга тўлиқ ривожланиш цикли учун — экишдан ҳосилини йиғиштириб 
олгунча — нималар кераклиги тўғрисида эслатиб ўтамиз.:
• намлик;
• ҳаво;
• ёруғлик;
• иссиқлик;
• озиқа элементлари.

Тартиб билан, табиатда ёввойи ўсимликлар нималарни ва қаердан олишини 
кўриб чиқамиз,ва биз ўзимизнинг “маданийлашган” ўсимликларимизга нима 
ёрдам қилишга қобилиятлимиз?

Намлик:

Табиатда ўсимликлар фақат атмосфера ёғингарчиликлари ва уларниниг ўзлари 
шакллаган ерости сувлар билан қаноатланади. Бу ерда эслатиб ўтиш керакки, 
субтропик саҳроларида ҳам, агар одам ўзининг ҳайвонлари билан ўсимлик қопла-
мини бутунлай нобуд қилмаса, қумларни шамол эрозиясидан мустаҳкамлайдиган 
сайгак-кийиклар ва жайронларни, ҳамда жуда кўп миқдордаги бошқа жониворларни 
боқишга қобилиятли жуда бой ўсимликлари мавжуд бўлади.

Агар биз, ўзимизнинг маданий ўсимликларимиз учун ҳақиқатда қанча сув керак-
лигини солиштирадиган бўлсак ( бу тўғрисида биз 2-ва 5-дарсларда гапириб 
берган эдик), ривожланиш даврида ўсимликлар бемалол олишига имкон бўлган 
қуйидагилардан жамланадиганларни:
• куз-қиш даврларида тупроқда ҳосил бўлган намлик захиралари;
• вегетация давридаги ёғингарчиликлар;
• тупроқда ҳаводан ва тупроқ тагидаги қатламлардан конденсацияланган намлик;
• сув билан тўйдирилган тупроқ тагидаги қатламлардан капилляр, юпқа пардали 

ва сорбцион йўли билан тортилиб олинадиган намлик (ерости сувларда деб 
гапириладиган ва ёзиладиган одат бўлиб қолган гап, гарчи “ерости сувлар сатҳи” 
фақат тупроқ намлиги босимини атмосфера босимига тенг бўлган даражасини 
белгилайди ва шу сабабли у қудуқ ва бурғиланган қудуқларга бемалол оқиб 
тушади);

• солиштирадиган бўлсак, унда “тўлиқ бахт учун” қаердадир табиатнинг манба-
лари етарли бўлади, қаердадир озгина етишмайди ва қаердадир — жуда кўп 
бўлади. Қаерда ва қандай экинлар учун намлик етишмаслигини тушуниш учун, 
№ 4-дарсда баён этилган ҳудудлаштириш қўлланмасини ўзлаштириш керак.

18.1-жадвалда биз бемалол олиниши мумкин бўлган табиий намликнинг захира-
ларини аниқланган эҳтиёжлар билан солиштиришга ҳаракат қилдик.

18.1-жадвал. Ўсимлик эхтиёжлари билан солиштирилган бемалол олиниши 
мумкин бўлган намликнинг табиий захиралари.

Субстрат
Намлик захиралари Экинлар Сувга 

бўлган 
эҳтиёж

Ерости сувлари сатҳи, м
1–2 2–3 > 3 

Қум 2825–4400 4400–6000 > 6000 Ғўза 4000–9000
Қумлоқ 
тупроқ

3200–6100 6100–9000 > 9000 Кўп йиллик 
ўтлар

9000–12000

Енгил қумоқ 
тупроқ

2800–6000 6000–9000 > 9000 Кузги дон 
экинлари

2500–3500

Ўртача қумоқ 
тупроқ

2800–6000 6000–9100 > 9100 Сабзавот ва 
полиз экинлар

5000–10000

Огир қумоқ 
тупрок

2600–5900 5900–9000 > 9000 Картошка 4000–9000

Енгил лой 2250–6200 6200–9900 > 9900

Етакчи қишлоқ хўжалик экинларининг эҳтиёжларини тупроқдаги бемалол олиниши 
мумкин бўлган намлиги билан солиштириб кўрилса, агар тупроқ намлиги захира-
ларидан (ҳар йили қайта тикланадиган) тўғри фойдаланишни ўрганиб олинса, унда 
суғоришларга бўлган талабни кескин камайтириш мумкин бўлади.

Шунинг учун шекилли И. Е. Овсинский фожиали қурғоқчилик (вегетация даврида) 
йилларда қишлоқ хўжалик экинларидан ўртача ҳосилни олишга муваффақ бўлган. 
Ҳар ҳолда, Ўзбекистоннинг лалми ва суғориладиган ерларида унинг усулини синаб 
кўриш керакли бўлар эди.

Хаво:

Табиатда сув билан тўйинмаган тупроқларда ҳаво алмашиниши ҳеч қачон муаммо 
бўлмайди, вақтинча кўлларга айланган пастликлар (дарёлар эски ўзанлари сув 
босганда ва саҳролардаги тақирлар) бундан истисно. Шунинг учун бизнинг қурғоқ-
чил зонада ўсимликлар илдизларини ҳаво билан таъминлаш муаммоси деҳқон-
ларнинг фаолиятига боғлиқ. Бу тўғрида биз бироз кейинроқ гапирамиз.

Ёруглик ва иссиклик:

Бизнинг зонамизда ёруғлик ва иссиқликдан амалда камчилик йўқ, балки аксинча. 
Фақат баъзида, асосан кўп йиллик ўсимликларда иссиқликга муҳтожлиги сезилади. Бу 
мевалилар (анор, хурмо, анжир, узум ва бошқалар), ҳамда техник экинлари, масалан 
ғўза, унинг ингичка толали навлари Ўзбекистоннинг фақат жанубида ўстирилади.

Озика элементлари:

Олимларнинг таъкидлашича, табиатда ўсимликларнинг амалий озиқланишининг 
80% — бу атмосфера-карбонсувли ва 20% тупроқ-минераллидир. Лекин бу айнан 
табиатда, яъни одам унинг “тартибига” аралашмаганда бўлади.

Атмосфера маданий ўсимликлар учун углерод (карбон), азот, кислород, водород, 
ва ўсимликлар ҳаёти учун энг муҳими сувни етказиб беришда бош таъминловчи 
бўлиб хизмат қилади. Қолган энг муҳим қисмларини эса: фосфор, калий, оҳак, олтин-
гугурт, магний, ҳамда жуда муҳим бўлмаганларини ўсимликларга тупроқ етказиб 
беради, органикада катта миқдорда мавжуд бўлган азотни ҳам. Фосфор, калий, 
оҳак, олтингугурт, магний, ҳамда бошқа муҳим ўсимликларга керак бўлган микро-
миқдордаги элементлар тупроққа тошлоқ жинсларни майдаланишидан келиб 
тушган, қайсики атмосфера факторлари таъсирида майдаланиб, ўсимликларни 
озиқлантиришга қобилиятли тупроқни вужудга келтирган. Бу эса икки асосий — 
физикавий ва кимёвий факторлар таъсирида бўлиб ўтган.

Биринчилари сув ва ҳароратни фаолиятлари доимо ўзгариб туришига боғлиқ. 
Тошли жинслар ичига сингиб турган сув музлаганда ўзининг ҳажмини 1/10 га кен-
гайтиради ва, шунинг натижасида, жуда катта куч билан уларни бирин-кетин 
парчалайди (музлаш ва эриш циклларида) ва ичига чуқуррок сингиб ўтади.

Иккинчилари кислород ва карбон кислотаси, илдизлардан ажралиб чиқган нарсалар, 
чиришлардан пайдо бўлган кислоталар ва ниҳоят бактериялар таъсири билан боғлиқ.

Шундай қилиб, тупроқ унумдорлиги қуйидагиларга боғлиқ:
1) Уни барпо этган тоғ жинслари парчаларининг кимёвий таркиби ва
2) Бу парчаларнинг майдаланганлиги ва уларнинг эрувчанлигига.
Кварцли жинслар кимё жиҳатдан унумдорлиги кам (қумли) ерни вужудга келтиради, ва 
бундай ернинг заррачалари майдаланиши оғир бўлганлиги сабабли, кам аҳамиятли 
натижаларни беради. Лекин, кимёвий жиҳатдан бой жинслар парчалари бўлганда, 
таркибида ўсимликлар учун керакли калий, оҳак, фосфор ва ҳ.к., лекин яхши майда-
ланмаган бўлганида бошқача бўлади. Бундай вазиятда тупроққа ўғитлар келтириш 
ножўя исрофгарчилик бўлади, чунки биз парчаларни нурашини тезлаштириб, ўсимли-

кларга керак озиқа моддаларни олишимиз мумкин бўлади. Озиқа моддалар тупроқ ва 
атмосферада ўсимликлар эҳтиёжидан кўпроқ миқдорда бўлади. Агар бу моддалар енгил 
ўзлаштириладиган шаклда бўлганда, унда юқори ҳосиллар олиш осон масала бўлар эди.

Тупроқда ва атмосферадаги озиқ элементларни ўсимликларга енгил ўзлаштири-
ладиган шаклда бўлиш шароитлари қуйидагича:

1. ОПТИМАЛ НАМЛИК. Тупроқ доимо меъёридаги намланган бўлиши керак. Сув кам 
ёки ортиқча меъёрда бўлса, ўсимликлар ўса олмайди. Қуруқ тупроқда органик 
қолдиқларни парчаланиши умуман тўхтайди, кимё жараёнларининг ўтиши эса 
мумкин бўлмайди. Намлик ортиқчалигида эса тупроқдаги бўлиб ўтадиган жара-
ёнлар йўналиши усимликлар учун зарарли бўлишни бошлайди.

2. ҲАВО КИРИШИ. Намлик бир текисликда тақсимланган бўлса ҳам, агар биргаликда 
тупроққа ҳаво кириб келиши бўлмаса, ҳеч нарсага ярамай қолади. Кислород бўлмаса 
биологик жараёнлар, жумладан нитрофикация ҳам бўлиб ўтаолмайди. Чиритадиган 
(гумин) кислоталари, кислород етишмаса фосфоритларни парчаланишини тўх-
татади, аммо кислород борлигида улар карбон кислотасига нисбатан кучлироқ 
таъсирини ўтказади. Ўсимликлар ҳам ривожлана олмайдилар, чунки уларнинг илдиз-
лари ҳам кислородга муҳтож бўлади. Дарвоқе, тупроқдаги намликнинг ортиқчалиги 
ҳам, унга ҳаво қанчалик кириб боришига боғлиқликда бўлади. Фақат тупроқнинг 
юмшоқлиги ва заррачалар ораси бўш булгандагина (ковакчалигида), унда ер тагидаги 
кундузги шудрингнинг чўкиши (атмосфералик ирригация) мумкин бўлади, у бир йўла 
тупроққа намликни етказиб беради ва уни атмосферадаги газларни сингдиришига 
мослаштиради. Шундай қилиб, тупроқ ҳосилдорлигининг бошқа шароитлари ичида, 
унинг юмшоқлигини (ковакчалигини) биринчи ўринга қўямиз.

3. ҲАРОРАТ. Тупроқ ҳарорати тегишлича — жуда кам бўлмаслиги керак, чунки 
унда парчалатиш жараёнлар тўхтатилади ва жуда юқори ҳам бўлмаслиги керак, 
чунки тупроқнинг юқори ҳарорати унда бўлиб ўтадиган биологик жараёнларини 
ва атмосфералик ирригациясини ўтишига бир хил даражада имкон туғдирмайди.

4. КАРБОНАТ АНГИДРИД ГАЗИ. Кўмир кислотаси тупроқдаги минерал қисмларини 
эритилишига сабабчи бўлади, лекин, биологик парчаланиш жараёнларини кечик-
тириб юборади. Шунинг учун, тупроққа ишлов беришда унумдорлик қатламини 
жойланиши нитрофикация бўлиб ўтиши мумкинлигида, қайсинга кўмир кислотаси 
йўл қўймайди ва тупроқнинг минерал қисмларини парчаланиши, бунинг учун кўмир 
кислотаси керак бўлади, шартлари буйича бўлиб ўтиши керак.

Фақат ҳамма айтилган шартлар мавжудлигида тупроқ ўсимликларга озиқа 
элементларини қайтариб бериши мумкин. Чуқур ҳайдов эса бир-бирига қарши 

кўринадиган шартларни бир вақтда амалда бажарилишини мумкин бўлмайдиган 
қилади. Табиатдаги тупроқларни ҳеч ким ҳайдамайди ва уларда ўсадиган ўсимли-
клар мураккаб илдизлар тўрини барпо этади, уларнинг асосий йўналишлари — 
тепадан пастга қараб боради. Бўшлиқларни бундай ковакчалардан тузилиши 
жуда муҳим аҳамиятга эга. Чуқурликга кириб кетган илдизлар ҳалок бўлганидан 
кейин секин аста парчаланиб бўшлиқлар қолдиради ва уларда кейинги ўсаётган 
ўсимлик авлодларининг илдизлари чуқурликга кириб боради. Бунинг натижасида 
кейинги илдизлари унча кучли булмаган усимликлар қурғоқчиликка нисбатан 
енгилгина бардош беради.

Масалан, 1893 йили ўғитлаш тариқасида люпин ўстирилган дала ҳайдалганидан 
кейин, экилган картошка люпиннинг илдизлари етиб борган жойигача илдиз отганки, 
натижада у шу йили бўлган қурғоқчиликдан деярли азобланмаган, ваҳоланки ёнидаги 
люпин ўғитисиз далада экилган картошка қурғоқчиликдан жуда кучли зарарланган: 
картошка саёзликда илдизлар отиб ҳосили жуда кам бўлган (“Народная медицина”. 
1912 й. китобидаги 6-нчи расмда айнан шундай тажриба кўрсатилган).

Эҳтимол, тупроқнинг юқори катламлари қуриб бориши сари, илдизларни чуқурроқ 
(кўпроқ намланган тупроқ қатламига) кириб бориши, картошкага ўзини намлик 
билан таъминлаш муаммосини ечишга имкон бергандир???

Дунёда энг биринчи тажриба станцияси деярли юз йил илгари Англияда барпо 
этилган. Юз йил тупроқ ва унга ишлов беришлар текширилди. Ақлга тўғри кел-
майдику, лекин буларни ҳаммасини янада давом эттириш керак. Электр сингари 
тупроқ шу вақтгача ҳали аниқ ўрганилмаган. Биз электрни бошқаришни яхши 
ўрганган бўлсакда, лекин тупроқ тўғрисида бундай деб бўлмайди.

Қишлоқ хўжалигининг тарихи бу қатор умидсизликлардир. Шу вақтгача ҳеч қандай 
халқ ўзи вайрон қилган тупроқ муаммоларини ечилишига етиб келгани йўқ. Буни 
ўрнига одамлар тупроқнинг қаймоғини олиб, бошқа янги ерларга кўчиб ўтган. Ва янги 
ерларда ҳам ўша муаммолларни барпо этган. Шунинг учун бизда тупроқ тўғрисида 
қимматли ва фойдали билимлар йўқ. Фермерлар кўзи олдида доимо тупроқни сақлаш 
намунаси турган: ўрмонларнинг яшил барглари, чўлларда қалин ўсган ўтзорлар, пан-
жаралардан баланд бегона ўтлар — буларни ҳаммаси қурғоқчиликдан азоб чекмаган, бу 
вақтда эса унинг маккажўхориси сўлиб қуриб кетган. Буларни фермер кўрар эди, лекин 
ишонмасди. Ва шунинг учун кўрмаган. Ўрмонда илдизи билан суғириб олинган дарахт 
асосан тупроқнинг юқоридаги қатламини кўтаради, чунки асосий озиқлантирадиган 
илдизлар ўрмон тушагининг тагида ёйилган бўлади. Бу жойда улар, зич тупроқнинг 
капиллярлари орқали пастдан кўтарилиб бораётган ҳам озиқа, ҳам сувни топадилар. 
Улар озиқасининг асосий қисми — ўрмон тушагининг парчаланган моддалари — икки-
ламчи эритмаларидир. Агар фермер истаганида, ана шуларни кўрар эди.

Нима учун ерни ҳайдаш шунчалик кенг тарқалган?

Сабаби — одамнинг ўзида. Бизнинг туғма хусусиятларимиздан бири — ўсимликларга 
фақат биз ёрдам беришимиз мумкин, бизсиз улар ўсаолмайдилар деган тузалмас 
ҳисимиздир. Бу таажубли кўринади, лекин табиий шароитда биз ўсимликларга 
ҳеч қандай ёрдам бераолмаймиз — уларда ҳамма нарса мавжуд, демак сунъий 
шароитларда фақат табиатдаги нусхасини олиш керак...

Биз ориқлаб кетган деб ҳисоблаган тупроқнинг ташқи қатлами органика билан 
таъминланса, у ҳайратда қолдирадиган даражадаги тезликда жуда ажойиб ҳосиллари 
билан жавоб беради. Бу бизнинг ерларимиз сира тамом бўлмайдиган унумдорликга эга-
лигини, лекин одамни бепарво ишлови билан уни кучсиз қилиб қўйилганлигини кўрсатади.

Тупроқнинг ён томондан кўриниши бутун органикани ўз сатҳида қолдиради. Биз унга фақат 
тақлид қилишимиз керак. Ҳайдалган ерни аслини олганда, энди тупроқ, деб бўлмайди.

Тупроқ қайта тузилганидан кейин, эрозия ўзидан-ўзи тўхтаб қолади, чунки тупроқ 
эрозияга йўлиқмайди.

Кейинги дарсда биз, одамнинг бепарволиги остида нима учун тупроқ ўзининг унумдорли-
гини йўқотиши сабабларини қисқача гапириб берамиз ва шунда яна Н. И. Курдюмовнинг 
китобидан цитаталар келтирамиз (чунки ҳозир бу китобни сотиб олиш жуда қийин, гарчи 
уни оммавий тиражи билан чоп этиб, балки Ўзбекистон табиий шароитларига жавоб 
берадиган бўлимлари билан тўлдириб, ўзбек тилига таржима қилиш зарур) ва кейинроқ 
Марказий Осиё шароитларида деҳқонлар-фермерларимиз ва дала ҳовли эгалари учун 
қандай ёрдам бериш мумкинлиги тўғрисида жуда қисқа гапириб беришга ҳаракат қиламиз.

19-ДАРС. НАМЛИК вА ТуПРОҚ

Кириш

Тупроқда сув асосан икки ҳолатда ҳаракатланиши мумкин:
• суюқ ҳолатда;
•  буғ ҳолатда, гарчанд у муз ҳолатида ҳам мавжуд бўлиши ва шу билан бирга аста 

секин силжиб туриши мумкин.

Суюқ ҳолдаги тупроқда намликнинг ҳаракатланиши кўпроқ ўрганилганлигининг сабаби, 
унинг асбоб-ускуналар ёрдамида осон назорат қилиш мумкинлигидандир балки.

Лекин мавжуд ўлчаш асбоблари билан фақат намликнинг ҳаракатланиши натижа-
лари ўлчанади (яъни маълум тупроқ қатлами ҳажмидаги намликнинг мавжудлиги), 
аммо унинг ҳаракатланиш жараёни эмас. Тушунарли бўлиши учун, қувур орқали 
ёмғир суви тушадиган ҳовузни, ҳамда ундан буғланиб кетадиган намликни фараз 
қилайлик. Агар бизда ёғингарчилик, буғланиш ва қувурлардан тушадиган сувни 
ўлчаш асбоблари бўлмаса, биз ҳовуздаги сув сатҳининг ўзгаришига қараб фақатгина 
кириш ва чиқиш кўрсаткичларининг йиғинди ҳаракатини баҳолашимиз мумкин. 
Бироқ ҳовуз туби ва деворлари герметик ҳолатда бўлмаса, баланснинг тўртинчи 
даражаси – фильтрация йўқотишлари пайдо бўлади, бу ҳолат юқорида айтилган 
учта кўрсаткич ҳақидаги барча тушунчаларимизни бутунлай ўзгартириши мумкин!

Узоқ вақт давомида тупроқ намлиги тартиботини ўлчашда вазнли термостат усули 
классик усул бўлиб турди — у ёки бошқа йўл билан тупроқ намуналари олиниб, 
махкам қопқоқланадиган металл стаканчаларга жойлаштирилиб, тарозида тортилар 
эди ва термостат электропечьларда қуритилгандан сўнг яна тортилар эди. Намланган 
ва қуруқ тупроқ намуна вазндаги фарқи бўйича намуна олинган нуқтадаги намлик 
ҳисоблаб олинар эди. Тупроқ намлигини ўлчашнинг бошқа усуллари ҳам бўлган.

Тупроқ қатламларнинг чуқурлиги бўйича турли нуқталарида фақат намликни ўлчаш 
ундаги намликнинг ҳаракати тўғрисидаги бевосита тушунчани аниқлайди.

Лекин шу вақтгача тупроқнинг маълум қатламларидан (вертикал ёки горизон-
тал йўналишдалиги аҳамиятсиз) ўтган сув оқими миқдорини тўғридан-тўғри 
қониқарли аниқлик билан ўлчайдиган асбоблар яратилмаган. Шундай ҳодиса бўлиши 
мумкинки, бир хил чуқурликдаги намлик доим ўзгармай туради, лекин буғланишга 
сарфланувчи намлик миқдори мавжудлиги амалда исботлаб берилган. Нимага 
бундай бўлишини академик С. Ф. Аверъянов яхши ва аниқ тушунтириб берган: 

“Шубҳасиз, ёқилган керосинли чироқда керосин чироқ пилтасидан кўтарилиб боради, 

аммо пилта намлиги керосиннинг маълум сатҳига нисбатан баландликда доим 
бир хил бўлиб туради”.

Тушунарлики, керосинни пилтадан кўтарилиши чироқдаги керосин сатҳи ва ёниб турган 
пилта учидаги сўриш босими ҳисобларини фарқига боғлиқ бўлади, лекин пилтадан 
бир вақт давомида қанча керосин ўтилишини фақат лампа ичидаги керосин ҳажми 
камайишини кузатиб аниқ ўлчаш мумкин (гарчи пилтанинг керосин ўтказувчанлигини, 
унинг турли нуқталаридаги баландлиги ва узунлигидаги керосин билан тўйинганлигини 
билиб туриб, буни ҳам назарий жиҳатдан етарлича ҳисоблаб чиқиш мумкин). 

Худди шу жараён тупроқда маълум вақт оралиғида ўрнашиб қолган намлик оқи-
мида ҳам содир бўлади. Одатда, бу ҳолат узоқ вақт давомида тупроқнинг қуруқла-
шиб кетиши ва ерости сувларнинг оқиб келиши натижасида юзага келади. Баъзи 
алоҳида ҳолларда тупроқ намлиги кесими ва ерости сувлари сатҳи, намлик оқими 
тупроқ юзига силжишига қарамай доимий бўлиб туриши мумкин (ўз ўрнида бунинг 
тескариси ҳам бўлиши мумкин, ерости сувлари оқиб кетишига ва ёғингарчилик 
бўлиб туришига қарамай, ерости сувларининг сатҳи доимий ҳолда сақланиб 
туриши мумкин). Буни лизиметр деб номланган – тубдан ва деворларидан герметик 
ҳолатда тупроқ билан тўлдирилган қурилма ёрдамида – автоматик равишда ерости 
сувларини маълум чуқурликда белгиланган сатҳда ушлаб туриш ва қуйилган сув 
миқдорини ҳисоблашда кўрсатиш мумкин. Ушбу ҳолат ўрта мактабнинг 5-синф 
арифметикасидаги икки трубали масаласига айнан ўхшаш. Бассейнга битта трубадан 
сув оқиб тушса, иккинчисидан – оқиб чиқса, ва агар оқиб тушадиган сув миқдори 
оқиб чиқадиганга тенг бўлса, унда бассейндаги сув сатҳи доимо турғун бўлади.

19.1-расмда оддий лизиметр схемаси кўрсатилган. Лизиметрнинг устки қисми 
одатда ерсатҳи билан баробар ўрнатилади (лизиметрни қуёш нурлари иситиб 
юбормаслиги учун), ерости сувларининг сатҳини бирдай ушлаб турадиган асбоблари 
эса – ертўлага ўрнатилади.

Расм 19.1. Лизиметр — тупрокдаги бугланишни ўлчайдиган идиш.

Буғланиш

Тупроқ солинган бак

Сувни қуйиш
учун идиш

Мувозанатли холат

Энди 5- ва 7-дарсларда гапирилганларни — тупроқ заррачаларида турли олисли-
кларда сувнинг молекуляр қатламларини ушлаб турадиган кучларни эслаймиз ва 
тупроқда намликни ушлаб турувчи асосий механизмларни тушунишга ҳаракат қиламиз. 

Бунинг учун яна тупроқ намлигининг гидростатик асосларига мурожаат қиламиз. 
Ерости сувлари сатҳи (ЕОСС) термини нимани билдиришини эслаймиз. Бу қудуқдаги 
ёки бурғиланган қудуқдаги сувнинг статик (турғун) ҳолатда бўлишидир. Бу холатда 
тупрокдаги намлик босими атмосферадагига тенг. Бу ҳолатдан юқори ёки паст 
бўлганида, 19.3-расмда (ўртада) кўрсатилганидай, тупроқдаги намлик босими гидро-
статика қонунларига биноан ўзгариб туради.

Шуни айтиш керакки, ЕОСС тушунчаси бевосита тупроқ намлиги билан боғлиқ бўлса 
ҳам, лекин у юқорида қизил рангдаги иборадан бошқа ҳеч нарсани билдирмайди. 
Шунинг учун, тупроқ ерости сувлари ёрдамида намлик билан таъминланиб туради, 
дейилганда, бехабар китобхонларда ЕОСС тагида сув ҳовузи жойлашган деган 
таассурот пайдо бўлади (19.1-расмда кўрсатилган лизиметрдагига ўхшаш сингари). 
Амалда эса у ерда субстрат (тупроқ) сув билан тўйинтирилган, ва вақт ўтиши сари, 
тупроқ намлиги буғланиш оқибатида камайиб бориши ҳисобига ягона белгига жавоб 
берадиган, қайсики босими атмосфера босимига тенг бўлган шартли чизиқ пастга 
силжийди ва бурғиланган қудуқ, оддий қудуқ ва ҳ.к. пьезометр (босим ўлчагичи) 
ёрдамида аниқланади.

Нима учун эркин (суюк) сув бу шартли чизикнинг чукурлигида пайдо бўлади? 
Шунинг учунки, бу чизикдан юкорида тупрокнинг сўриш босими сувни кудукка 
тушиб кетишидан саклаб туради, ундан пастда эса аксинча — гидростатик 
босим уни кудукка туртиб туширади. 

Чуқурлашган сари ЕОСС босим миқдори ортиб боради ва у гидростатик босим деб 
номланади (уни қадимги грек олими – Архимед тасодифан аниқлаган... қачонки бу 
босим сал бўлмаса уни ваннадан итариб ташлар эди).

Агар босим ўлчагич (пьезометрни) 6 метр чуқурликда ўрнатилса, ЕОСС 5 метр 
чуқурликда жойлашган бўлса, сув устуни +1 м ижобий босимни ёки тахминан 0,1 
атмни кўрсатади.

Тупроқ намлигини сўриб оладиган салбий босим кўрсаткичи (тензиометр) эса 4 метр 
чуқурликда ўрнатилса, сув устуни -1 м (минус 1 м) босимни, яъни салбий босимни 
кўрсатади. Кўрсаткич ЕОССдан канчалик баланд жойлашган бўлса, салбий босим 
шунчалик кам бўлади (абсолют миқдори бўйича).

Одатда салбий босим датчиклари (тензиометрлар, 19.2-расмга қаранг) ўзининг 
тузилиш хусусиятларига кўра асбобдаги вакуумнинг узилиши сабабли -5 – -7 
метрдан паст босимни кўрсата олмайди. Лекин намликнинг энергетик ҳолатини 
(уларни бошқа, бевосита усуллар билан ҳам аниқлаш мумкин) биз учун кг ёки жоулда 
эмас, айни атмосфераларда ифодалаш қулай ва ҳаммабоп (шартли равишда). Шу 
сабабли вакуум 1 атмосферадан кам ёки сув устунининг ~10 бўлмаслигини билган 
ҳолда, кундалик ҳаётимизда одатдаги бирликлардан — сув устунининг метрлари 
ва атмосфералардан фойдаланамиз.

Агар графикдаги тупроқнинг ҳар хил қатлам заррачалари ёнидаги намлик боси-
мига (капилляр-сорбцион босимига) қарасак (5- ва 7-дарсларга қаранг), ишонч 
ҳосил қилиш мумкинки, тупроқ намлиги қанчалик кўп бўлса (унинг атрофидаги 
сув пардалари қанчалик қалин бўлса), сув у билан шунчалик бўшроқ боғланади. 
Демак, сув ерости сувларининг сатҳидан қанчалик юқори бўлса, сувни тупроқ 
билан мувозанатда ушлаб туриш учун кўпроқ куч керак бўлади, бу дегани у ердаги 
тупроқ қуруқроқ бўлади.

19.2-расм. Замонавий тензиометр курилмаси – тупрокнинг намликни тортиб 
олиш кучини ўлчовчи асбоб. Тензиометрнинг говакли учи жойлашган субстрат 
куриб колганда, курилма бўшлигидаги кичик микдордаги сув субстратга ўтиб, 
курилмада вакуум хосил бўлади, вакуумметр эса, унинг кийматини кўрсатади. 
Субстрат намлиги яна ошганда, намлик курилма бўшлигига кайтиб, ундаги вакуум 
кийматини камайтиради.

трубка

герметик қопқоқ

вакуумметр

ғовакли учи

Яққол кўрсатилиши учун биз графиклар сериясини туздик (19.3-расм), улар ўртача 
қумоқ тупроқнинг (намлик захираси, тупроқ намлигининг босими ва тупроқ намлиги) 
мувозанатли шароитида ва ЕОСС = 5,0 м бўлганлигида ифодалайди. Бу ўйдирма 
эмас, балки асбоблар билан ўлчалган параметрлар.

Тушунарли бўлиши учун мувозанатли вазиятда ҳамда ЕОСС 5 метрга тенг ҳолатда 
намлик захираларининг ўртача қумоқли тупроқнинг (намлик захираси, тупроқ 
намлиги босими ва тупроқ намлиги) чуқурлиги билан боғлиқлигини ифодаловчи 
графиклар сериясини яратдик (19.3-расм). Ушбу кўрсаткичлар амалда асбоблар 
ёрдамида ўлчанган. 

Ўртада – ерости сувлар сатҳи 5,0 метрлигида мувозанатли вазиятда бўлган тупроқ 
намлиги босимининг тақсимланиши (кўк чизиқ – ерости сувларининг сатҳи, қизил 

– сув устуни босимининг метрда чуқурликка боғлиқлиги). 

Ўнгда – қумоқ тупроқнинг мувозанатли вазиятда бўлган намлиги графиги (яшил 
чизиқ – тупроқ намлиги, кўк – ерости сувларининг сатҳи, қизил чизиқ эса сўлиш 
намлиги деб номланиб, ўсимликлар учун намликни таъминланишини чегаралаб 
туради). 

19.3-расм. Чапда — тупроқ сатҳидан чуқурликкача кўрсатилган мавжуд намлик захираси 

графиги (яшил чизиқ — умумий намлик захираси, оч яшил — ўзлаштириши мумкин бўлган 

намлик захираси, кўк — ерости сувларининг сатҳи).

Келинг, бу графикларда нима кўрсатилганини муҳокама қиламиз.

Биринчидан, табиатда бундай (мувозанатли) шароит одатда кеч кузда, кузги ёмғир-
лардан кейин ва эрта баҳорда қорлар эриганда, ёмғирлар ва албатта, агар атмосфера 
ёғингарчиликлари тупроқнинг юқоридаги қатламларини ёздаги қуриб кетишини 
қоплаш учун етарли бўлганидан кейин кузатилади. Ёзда бундай ҳолат қисқа вақт 
давомида пайдо бўлиши мумкин (суғоришлардан бироз вақт ўтгандан сўнг). Бу 
тўғрида биз кейинроқ гапирамиз. 

Юқорида айтилганидай, 19.3-расмнинг чапдаги графигида, чап томонда ўрнатилган 
шкалада кўрсатилган тупроқ қатламининг сатҳидан чуқурликкача намлик захираси 
миқдори ифодаланган. Бир метрли ўртача қумок тупроқнинг ўзлаштириши мумкин 
бўлган намликнинг захираси 1475 м3/га, бир ярим метрдагида - 2260, икки метрда 
эса - 3075 м3/га гача етиб боради. Ўсимлик илдизлари қандай чуқурликка етиб 
борса, у шу жойдаги захиралардан, қўшимча эса ўсимлик “ичиш” вақтида тепага 
кўтариладиган сув ва яна шу вақтда ёмғирлар ва ҳаводаги конденсат (шудринг) 
ҳолларда юзага келадиган сувлардан ўзлаштириши мумкин бўлади. Кўринадики, у 
ёки бошқа табиий шароитларда нимани мўлжаллашимизни тушуниш ҳисоботларсиз 
анча мураккабдир. Бу тўғрида кейинги дарсда гапирамиз, ҳозир эса муҳокамани 
давом этамиз.

Ўртадаги расмда намлик мувозанатли бўлиш шартлари кўрсатилган, яъни сув 
устуни юқорилигида ифодаланган намлик босими кўрсатилган. ЕОСС дан пастда – 

19.4-расм. Тупрок намлигининг унинг босимига богликлики (атм да), ёки 
гидрофизик хусусиятлари графиклари [1].

ижобий, юқорисида эса – салбий, яъни сўриладиган босим. Бўлмаса қандай қилиб 
сувни ЕОСС дан кўтариш (ва сақлаб туриш) мумкин?

Ўнг томондаги расмда турли чуқурликда мувозанатли шароитда намлик қандай 
бўлиши кўрсатилган. Кизикарли деб кайд этиш мумкинки, тупрок сатхи 
якинлигида у ўсишнинг сустланиш намлигидан анча (6% га) кўп ва сўлиш 
намлиги кўрсаткичидан 14% га кўп, ва бу ерости сувлар сатҳи 5 м бўлганида! 
ЕОСС дан пастида тупрок (тўғрироғи, субстратнинг) намлиги турғунликда қолади, 
тамоман тўйинишга тўғри келади.

Аксарият қисмларнинг заррачалар катталигига боғлиқ бўлган тупроқ субстрат-
лари турлари (ва шакллар билан ковакчалар катталиги бўйича тақсимланиши) 
тупроқ намлиги босимининг хусусиятлари намлигига боғлиқлиги кучли фарқла-
нади. 19,4-расмда турли гранулометрик таркибдаги субстратлар учун тупроқ 
намлиги босимининг унинг намлигига (демак, сув пардаларининг қалинлиги ёки 
молекуляр қатламларига) боғлиқлиги графиклари кўрсатилган. Бу эгри чизиқлар 
гидрофизик хусусиятлари деб номланиши қабул қилинган. Ушбу графикларни 
қандай қилиб осонлик билан ўқиш мумкин? Турли тупроқлар, ўз таркиби ва 
заррачалари катталигига қараб, намликни ҳар хил ушлайди. Бу ҳақда биз 5- ва 
7-дарсларда гапирдик

19.1-жадвал. ЕОСС хар хил холатидаги тупрокнинг мувозанатли вазиятида 
унинг сатхидан ЕОСС гача катламидаги ўзлаштириши мумкин бўлган табиий 
намлик захираси (м3/га).

Субстрат Ҳажмнинг 
бўлаклари 

бўйича 
ковакчалик

Ерости сувлар чуқурлиги, м

0.50 1.00 1.50 2.00 2.50 3.00 5.00

Қум 0.42 1275 2275 2950 3525 4063 4575 10228

Қумлоқ 
тупроқ 0.46 1375 3100 4600 5925 7138 8283 15423

Қумоқ тупроқ 0.50 1300 3225 3500 6625 8135 9575 17213

Ўртача 
қумлоқ 0.48 1010 2945 4720 6365 7918 9393 17418

Оғир қумлоқ 0.46 638 2600 4450 6208 7890 9520 17485

Енгил лой 0.46 325 2500 4625 6708 8758 10780 19423



130

19.2-жадвал. Ерости сувлари хар хил чукурлигидаги тупрокнинг мувозанатли 
вазиятида бир метрлик юкори катламининг ўзлаштириши мумкин бўлган 
табиий намлик захираси (м3/га).

Субстрат
Ерости сувлар чуқурлиги, м

0.5 1.0 1.5 2.0 2.5 3.0 5.0

Қум 3475 2275 1225 800 663 600 538

Қумлоқ тупроқ 3575 3100 2575 2175 1888 1708 1560

Қумоқ тупроқ 3500 3225 2900 2600 2335 2150 1978

Ўртача қумлоқ 3260 2895 2510 2220 1993 1828 1675

Оғир қумлоқ 2888 2600 2313 2108 1940 1813 1683

Енгил лой 2575 2500 2400 2308 2233 2173 2090

19.5-расм. Ерости сувлар чукурлиги 5,0 м мувозанатда бўлмаган вазиятда умумий 
намлик захиралари, ўзлаштириши мумкин бўлган намлик, тупрок намлигининг 
босими ва тупрок намликларнинг таксимланиши. (19.3-расмдагига ўхшаш ўрта расмдаги 

горизонтал масштаби бузуқ тарзда берилган, чунки 19.3-расмдагидай вертикал ва гори-

зонтал масштабларни бир хил қабул қилинса, график саҳифага сиғмайди). 19.5-расмдаги 

графиклар тузилишида 8-дарсдаги 8.2-расмда келтирилган дала тадқиқотлар тартиботлари 

материалларидан фойдаланилган, қайсиларки ушбу дарснинг 19.3-расмда келтирилган 

ҳисоблаб чиқилган гидрофизик тавсифларидан фойдаланилган.

Тупроқ намлиги

Энди тупроқ намлиги босими мувозанатли вазиятда бўлмаганлигидаги графигини 
(19.5-расм) кўриб чиқамиз (ёз даврида юза қатламни тезликда, деярли ноль намли-
гигача, қуриб кетишида, қачонки намлик пастдан чиқиб келишига улгурмаганда).

19.5-расмда тасвирланганидек, ерости сувларидан пастидаги босим мувозанатли 
вазиятда қолаверади, лекин тупроқ сатҳида у -10 ... -16 атм (абсолют ўлчамида), 
ёки -100 ... -160 сув устуни м гача пасайиши мумкин. Шу билан бирга эсда тутиш 
керакки, ерости сувларининг оқиб келиши бўлмаган вазиятда, тупроқ сатҳидан 
намлик буғланиши сари уларнинг баландлиги пасайиб боради, чунки намлик 
жадал равишда тепага кўтарилиб боради (ёқилган керосин лампани эсланг). Шуни 

19.6-расм. Турли хил тупрокларнинг намлик таъсирида фактларга асосланган 
намлик ўтказувчанлиги омилининг киймати:
1. Қорақумнинг чўл-қум тупроқлари (В. Н. Чубаров, 1972, [2]).

2. Уэбстернинг қумоқ тупроқлари (Kunzt R., Kirkham Don., 1962, [3]).

3. Касторнинг қумоқ тупроқли ерлари (У. Дж. Стейпл, Р. П. Гунта, 1972, [3]).

4. Гринвиллнинг чангли қумоқ тупроқлари  (У. Дж. Стейпл, Р. П. Гунта, 1972, [3]).

5. Шимолий Гувер лойи (У. Дж. Стейпл, Р. П. Гунта, 1972, [3]).

6. Йогонинг енгил лойи (Moore R.,1939, [3])

7. Қумлоқ тупроқ (А. Морозов, 1975, [4]).

8. Енгил қумоқ тупроқли ер (А. Морозов, 1975, [4]).

9. Ўртача қумоқ тупроқли ер (А. Морозов, 1975, [4]).

10. Оғир қумоқ тупроқли ер (А. Морозов, 1975, [4]).

11. Енгил лой (А. Морозов, 1975, [4]).

ҳисобга олиш керакки, бу ва кейинги графикларда саҳифага сиғдириш мақсадида 
вертикал масштаб горизонталга нисбатан бир неча марта йирикроқ қабул қилинган.

19.3- ва 19.5-расмлардаги тупроқ намлиги вазиятлари, яъни сув мувозанатли бўлган 
ва бўлмаганликларида нима билан фарқланишини таққослайлик.

Кутилганидек, умумий, ва айниқса, тупроқ ва таглик қатламларнинг қуриб қети-
шида, яъни мувозанат бўлганлигига нисбатан, мувозанат бўлмаган вазиятда, 
ерости сувларининг тепадаги ўзлаштириши мумкин бўлган намлик захиралари 
бирталай кам бўлади. Ёз даврида тупроқнинг тезликда қуриб кетиши тепадаги 
горизонтларда сўриш кучини кайта-қайта қучайтиради, ва шу билан таглигидаги 
горизонтлардан деярли бўш намликни тепага кўтарилишига мажбур этади. Лекин 
бу намлик ўсимликларни тўйинтиришга улгурадими-йўқми, аниқлаш қийин 
бўлади. Озгина илгарилаб кетиб айтамизки, юқори горизонтлардаги сўриш 
кучи ~20 баробар қучаяди, лекин шу билан бир вақтда тупроқ субстратининг 
намликни ўтказиш хусусияти бундан тезроқ камаяди. 19.1-расмда турли 
тупроқларнинг намлигига боғлиқ намликни ўтказиш хусусияти коэффициентлари 
қандай ўзгариши кўрсатилган. Тупроқ намлик билан тўла тўйинтирганлигида 
аниқланишича у фильтрациянинг коэффициентига тенг бўлса (Кн = Кф), тупроқ 

19.7-расм. Чапда — тупроқ сатҳидан чуқурликгача кўрсатилган маъноларидаги мавжуд 

намлик захираси графиги (яшил чизиқ — умумий намлик захираси, оч яшил — ўзлаштирилиши 

мумкин бўлган намлик захираси, кўк — ерости сувларнинг сатҳи).

Ўртада — ерости сувлар сатҳи (ЕОСС) 2,5 метрлигида мувозанатли вазиятда бўлган тупроқ 

намлиги босимининг тақсимланиши (кўк чизиқ — ерости сувларининг сатҳи, қизил — 

метрлардаги сув устуни босимининг чуқурликка боғлиқлиги). 

Ўнгда — қумоқ тупроқнинг мувозанатли вазиятда бўлган намликнинг графиги (яшил 

чизиқ — тупроқ намлиги, кўк — ерости сувларининг сатҳи, қизил чизиқ — сўлиш намлиги, 

ўсимликка намликни таъминланишини чегаралаб туради).

намлиги камайиши сари у, кейинроқ 19.7-расмда кўрсатилганидай, боғлиғлиқ 
даражалигида камаяди. 

Энди шунга ўхшаш, лекин ерости сувлари 2,5 м чуқурликда бўлганлигидаги вази-
ятни кўриб чиқамиз. 19.7-расмда намлик ҳолати мувозанатли, 19.8-расмда эса — 
мувозанат бўлмаган вазиятлари кўрсатилган.

Осонлик билан кайд этиш мумкинки, ерости сувлар 2,5 м чукурликда бўлга-
нида хам, ярим метрли катламдаги мувозанатли намлик захиралари сўлиш 
намликнинг чегарасидан пастга тушмайди, буни эслаб коламиз.

Сугоришлар ёки атмосфера ёгинларидаги намликнинг 
ўткинчи холатлари

Шу вақтгача биз намликнинг мувозанатли бўлган вазиятини, яъни намлик ҳаракатда 
бўлмаган, ёки ҳаракатда бўлса ҳам, деярли стационар ҳолатда сақланган, қачонки 
намлик оқими пастдан, тўйинган зонадан, аста-секин тепага кўтарилишини кўриб 
чиқдик (ёниб турган лампанинг пилигидаги сингари).

Қандайдир хулосага келишдан олдин, бу ҳолатлардан ташқари атмосфера ёғин-
гарчиликлари ёки суғоришларда тупроққа намликни жадал кириб боришини, 
ўзгаришлар жуда тез бўладиган даврларини кўриб чиқиш мақсадга мувофиқ бўлади.

19.8-расм. Еростидаги сувлар сатхи 2,5 м бўлганлигида мувозанатли бўлмаган 
вазиятдаги умумий намлик захираси, ўзлаштирилиши мумкин бўлган намлик захираси, 
тупрок намлигининг босими ва тупрок намлигининг таксимланиши. (19.8-расмдагига 

ўхшаш ўрта расмдаги горизонтал масштаби бузуқ тарзда берилган, чунки 19.8-расмдагидай 

вертикал ва горизонтал масштабларни бир хил қабул қилинса, график саҳифага сиғмайди).

Икки ҳолни кўриб чиқамиз:
• ҳайдалган тупроқларда;
• тузилиши бузилмаган тупроқларда.

Ҳайдалган тупроқлар сатҳига нўмай сув кириб келганда унинг қатлам-қатлам тўй-
иниши бўлиб туради. Бунда одатда ҳисобланадики, олдин юқоридаги қатламлар 

“дала намлигининг сиғдирилиши”гача тўйинади, кейинчалик ортиқча намлик паст-
даги қатламларни тўйинтиради ва сўнгра шу каби давом этади (одатда бундай ҳол 
қучли сув ўтказувчи қумли ва қумлоқ ерларда бўлиб ўтади, қаердаки чуқур ҳайдов 
ҳам ковакчалар тузилишини кучли ўзгартира олмайди).

Лекин табиатда қумок тупроқларда бироз бошқача бўлади. Суғориш жараёнида 
тепадаги қатламлар “дала намликнинг сиғдирилишига” нисбатан анча кўпроқ 

19.9-расм. Бўз ерда ерости сувлари сатхи жуда чукур бўлганлигида тажриба делянка-
ларида тупрок намлигининг (чапда) ва тупрок намлиги босимининг сугоришдан 
сўнг хар хил муддатларда амалда ўзгаришининг суръати. Сугоришдан кейин ўнинчи 
кунда аксарият ўсимликларни сув билан таъминланишида кийинчиликлар тугилади, 
йигирманчи кунда эса улар сўлиш чегарасига якинлашади.

намликкача тўйинади, кейин эса, агар тупроқ сатҳидан сувнинг келиши давом этса, 
пастдагилари тўйинади. 19.10-расмда қумоқ тупроқлардаги ерости сувлари жуда 
чуқур бўлганлигида суғоришдан кейин ҳар хил муддатларда намлик ва тупроқ 
намлиги босимларининг амалдаги ўзгариш суръати кўрсатилган. 19.9-расмда 
(чапда) намликнинг ўзгариши кўрсатилган (тартиботли кузатишлар маълумотлари 
бўйича), унинг ёнида эса, 19.9-расмда (ўнг томонда) тупроқ намлиги босимининг 
ҳисобланган гидрофизик хусусиятларига тааллуқли қийматлари кўрсатилган.

Ер сатҳидан сувнинг келиши тўхташи заҳоти (албатта, ёзги давр кўзда тутилмоқда), 
намланган қатламлардан пастга намлик ҳаракатланиши жараёнининг давом этиши 
билан бир вақтнинг ўзида, энг юқоридаги қатламларда буғланиш бошланади ва бу 
ерда намлик тескарига ҳаракатланади. Намликнинг ҳаракатланиши тез суръатда 
мувозанатли вазиятни юзага келтиради, бу ҳол қурғоқ иқлим шароитида атиги бир 
неча соат давом этади.

Кейинги 19.10-расмда умумлаштирилган кўринишда, суғоришдан маълум вақт 
ўтганда тупроқ намлиги босими билан нима бўлиши кўрсатилган. Тупроқ намлиги 
босими мувозанатли бўлган вазиятдан кўп бўлганда, намлик пастга оқиб тушади, 
мувозанатли вазиятга яқинлигида эса – илгари мувозанатли вазиятда бўлган 
намликни пастга “туртиб туширади” (капилляр тушириш бўлади). Бир қанча вақтдан 
кейин (1-2 сутка), юқоридаги қатламларнинг қуриши сари, тупроқ намлиги босими 

19.10-расм. Ёз давридаги сугориш кунидан 25-чи кунигача бўлган даврда, бир 
хил субстратда тупрок намлиги босимининг ўзгариши.

мувозанатли вазиятлигидан камайиб боради, ва босимликлар фарқи (сўриш кучида) 
ўсиши ҳисобига тепага чиқиб кетадиган намлик оқими кўпайиб боради. 

Табиий ковакчалар тузилишидаги тупроқларда, жуда кўп ёмғир ёғилишида ёки суғо-
ришларда намликнинг тупроққа сингиши, юқорида ёзилганлигига нисбатан, бир оз 
бошқача бўлади. Гап шундаки, табиий ҳолатдаги тупроқнинг умумий ковакчалигидан, 
умумий ковакчалиги анчагина кўп бўладиган ҳайдалган тупроқлар горизонтларида 
тупроққа бўш намлик оқими сингиши сезиларли кам бўлади (!). Бунинг сабаби шундаки, 
ковакчалар катта-кичиги ва уларнинг йўналиши ҳайдалган ва ҳайдалмаган ерларда жуда 
кучли фарқланади. Бундан ташқари, ҳайдалган қатламни пастдаги чегараси сатҳида, 
баҳорда намлик етарли даражада кўп бўлганлигида, зич “плуг таглиги” ҳосил бўлади.

Нимага “омоч таглиги” ҳосил бўлишини ўз тушунчам орқали тақдим этишга тавак-
кал қиламан. Қумоқ ва лойли тупроқли субстратларга ҳар қандай механик ишлов 
бериш, йирик ковакчалардан намликни ситиб чиқазишга ва субстратни кескин 
зичланишига олиб келади. Табиий тузилиши 20...30% ва бундан юқоридаги лойли 
заррачалари бўлганлигидаги ҳар қандай субстратни олиб, сув билан озгина намлаб, 
ва керак бўлса унга озгинадан сув қўшиб туриб, ҳамир ҳолатигача аралаштириб 
кўринг (одатда, хом ғишт учун лойни тайёрлашда, бундай операция хонадон шаро-
итида яланг оёқлар билан бажарилади). Натижа доим бирдай бўлади, бунда ғишт 
қилиш ва қулолчилик саноати мана шунга асосланади, — сиз керамика буюмларини 
қолиплаш учун аъло даражали эгилувчан ва бир хил зич ярим тайёр маҳсулотга эга 
бўласиз, бундай «маҳсулот» қуритилишидан кейин тошдай қаттик бўлиб қолади (омоч 
таглииги муқобили) ва кейин печкаларда куйдирилади. Ва, тупроқ “етилишидан” 
олдин (ҳайдалган горизонтнинг чегарасида) ишлов берилганида ҳар ҳайдовдан 
кейин шундай бўлади – сиз тупроқ субстратини шакллантирасиз ва пресслайсиз.

Ростини айтишим ва кечирим сўрашим керак. Е.И.Овсинскийнинг китобини ўқишга 
қайтганимда (бешинчи ёки ўнинчи марта), у 120 йил аввал тахминан худди шундай 
ажойиб усул – тупроқни чуқур ҳайдов қилиш ёрдамида керамика учун хомашёни 
тайёрлаш тўғрисида ёзганлигини пайқадим!

Ҳайдалмаган тупроқлар илдизлар чириши ва тупрокдаги хар хил майда “жони-
ворлар” билан килинган йўллар тизимига эга бўлади. Шу билан бирга, илдизлар 
ҳам, “жониворлар” ҳам аксарият йирик вертикал йўналишдаги йўлларни барпо этишади, 
чунки уларнинг мақсади – нам горизонтларга кириш (илдизлар учун сув, ёки - “жони-
ворлар” учун – бу горизонтлардан тепага озуқа учун чиқиб боришдир). Гарчи бу йирик 
икки томони очиқ тешиклар ҳиссаси умумий ковакчалигида тегишлича кўп бўлмаса ҳам, 
уларнинг мавжудлиги бошқа намликни сингиши тезлигига суғоришлар ва ёғингарчиликда 
намликни тақсимланиш хусусиятига, ҳамда тупроқларни барпо этиш жараёнига, янги 
илдизларни ўсишига, 18-дарсда гапирганимиздай, катта таъсир кўрсатади.

“Тупроқ структураси — тупроқнинг энг сирли хусусиятидир,” — деб ҳисоблаган 
В. В.  Докучаев. Шу вақтгача бу нарса ўзгармади.

Бизнинг намликнинг сингиши бўйича кузатишларимиз шуни кўрсатдики, Тошкент 
яқинида, жуда кучли ёмғир ёққанида, тикка қияликда (15 градус қияликда) жойлашган 
ғовакли ҳайдалган қумоқ тупроқлар юзаси кучли ювилиб кетган бўлса, яқинликда 
жойлашган бўз тупроқ майдонларида умуман содир бўлмади. Бу ҳодиса кутилмаган 
эдики, кўзларимга ишонишим қийин бўлган: янги ҳайдалган юмшатилган тупроқ 
ҳайдалмаганга нисбатан намликни ёмонроқ сингдирган! Ва бу янги ҳайдалган бўз 
тупроқда, плуг тагликлиги мавжуд бўлмаганлигида! Бу бўлган воқеани кейинроқ тушу-
ниб етдим. Ҳайдалган субстратда ҳайдалмаган бўз тупроққа нисбатан ковакчалари кўп 
бўлса ҳам (лекин, майда!), ишлов берилгач, йирик ковакчали бўз тупроққа нисбатан 
сувни ёмонроқ сингдиради.

19.11-расм. Тузилиши бузилмаган тупрок намунасида ковакчалар структураси.

19.12-расм. Улуг   тупрокшунос, генетик тупрокшунослиги таълимотининг асосчиси 
В. В. Докучаев, 1889. 

Томограф ёрдамида олинган МГУ профессори Е. В. Шеиннинг дарсидан ўзлаштирил-
ган 19.11-расмда ҳам структураси бузилмаган тупроқнинг намунада икки томони 
очиқ йўллари кўриниши келтирилган.

Атмосфералик ирригация

Атмосфера ирригацияси атамаси ўсимликлар ёки намликни бевосита ҳаводан, ёки 
шабнам (шудринг) билан намланган тупроқдан олишини назарда тутади.

Шабнам тушиши оддий ҳол бўлиб, МДҲ давлатларнинг ўртача кенгликларида ва 
сернам тропикларда деярли ҳар куни кузатиладиган, камроқ (асосан баҳор ва 
кузда) Марказий Осиёнинг чўл ва саҳро зоналарида бўладиган ҳодисадир, тоғли 
ва тоғолди зоналарда эса бу ҳодисани ёзда ҳам кузатиш мумкин (қуёш чиқишидан 
олдин).

Шабнам тушиши тунда ва эрталабки соатларда ҳаво ҳароратининг пасайишига 
боғлиқ. Бунга, тунги соатларда тупроқ ва ер юзидаги ҳаво қатламларининг иссиқ-
лигини атмосферага радиацион йўқотишлари, айниқса осмонда булутлар бўлма-
ганда, сабаб бўлади. Ҳавонинг ҳарорати пасайиши билан ундаги мавжуд бўлган 
буғ шаклидаги намлик миқдори камаяди. Ортиқча намлик ёки туман (булут), ёки 
сув томчилари шаклида барглар, тупроқ ва тошлар тепасида конденсация бўлади.

Турли иқлим зоналарида ва йилнинг ҳар хил даврларида бу жараён турлича бўлиб 
ўтади ва, тегишлича, илдизлар тарқалган зонага ўзгача таъсир қилади.

Бу масала, тупроққа саёз ва чуқур ишлов берилганлигини таққосланишида, миқ-
дорий жиҳатдан деярли кам ўрганилганлиги сабабли, унга кейинги дарсларда 
қайтишга ҳаракат қиламиз.

Турли иқлим зоналарда шабнам аҳамияти тўғрисида Интернетда [6] қуйидагиларни 
топишга эришдик:

“Ҳисоботлар шуни кўрсатадики, шабнам шаклидаги ёғингарчилик тушиши шу ердаги 
йиллик ёғингарчилик йиғиндисининг 10-20% ни ташкил этиши мумкин. Лекин, бир 
кеча-кундузда шабнам тушишидаги конденсация бўлган намликнинг миқдори кўп эмас. 
Бир кечада тушадиган шабнам, қоида бўйича, 0,2 мм дан ортиқ бўлмаслиги тўғрисида 
малумотлар бор. Шунинг учун, масалан, Африканинг жанубий-ғарб қисмида, ёмғирсиз 
саҳроларида, ўринли айтганда, туманлар тез-тез бўлиши ўсимликларнинг ҳаётида 
деярли аҳамиятсиздир, чунки улар қумнинг 1-2 см қатламини намлатиши мумкин, 
лекин, бу қатлам кундузи бутунлай қуриб кетади. Лекин, қурғоқ жойларда ва саҳроларда 
шабнам баргларнинг сув тартиботини ушлаб туриши мумкин, ва, бундан ташқари, 

тупроқ ва қояларнинг тепасини катта қатлам билан қоплайдиган паст табақали 
ўсимликлар (лишайник ва сув ўтларини) яшаши учун катта аҳамиятга эга. Дунёнинг 
тоғли системалари, айниқса Янги Зеландия, Шимолий ва Жанубий Америка ва бошқа 
туманли ўрмонлар деб номланадиган минтақаларида туман ўсимликлар баргларни 
ва тупроқни намлантириш манбаи ҳисобида аҳамиятга эгадир.

Рутубатли тропикларда жуда кучли шабнам бўлиши кузатилади. Лекин, эпи-
фитларни ҳисобга олмаганда, бу районларда ёғингарчиликлар тез-тез бўлиши 
сабабли, шабнам ҳисобидаги намлик аҳамиятли эмас.

Мўътадил зоналарда шабнам ва туманларни эътиборга олмаслик тўғри бўлмайди, 
лекин, уларнинг аҳамиятини ортиқча баҳолаш ҳам нотўғри бўлади. Гап шундаки, 
тупроқ намлиги агарда туман ёмғирга айланмаса, туман ҳисобига аҳамиятли 
даражада ўзгармайди. Балким, айни тупроқда ва унинг сатҳида сувни конденсация 
бўлиши, катта аҳамиятга эгадир, агар тупроқ ҳарорати ҳаво ҳароратидан сези-
ларли даражада кам бўлса. Лекин, ҳозирча бу етарлича ўрганилмаган мавзу. Шабнамни 
бевосита ўсимлик барги орқали ўзлаштирилиши қандайдир аҳамиятга эга. Лекин, 
намликни истеъмол қилиш умумий балансида унинг ҳиссаси кўп эмас, гарчи бир қанча 
тажрибалар шуни кўрсатдики, агар ўсимликлар майдони шабнам тушишидан ҳимо-
яланса, у ҳолда, ҳимояланмагандагига нисбатан ўсимликлар ёмонроқ ривожланади.

Шабнам билан туман ўсимликларни транспирациясини юмшатиш юзасидан 
қараганда кўпроқ аҳамиятга эга, айниқса муҳим пайтларда, тупроқ етарли дара-
жада сувга эга бўлмаганлигида. Бу, масалан, айниқса ,тупроқ юзидаги тез қуриб 
кетадиган қатламда янги ўсаётган илдизлар учун зарурдир.

Бошқа томондан қараганда, шабнам зарарлидир, чунки ўсимликларни замбуруғлар 
билан зарарлантиради. Масалан аниқландики, картошка туманли ва шабнамли 
кунлари фитофтора касаллиги билан хийла кўпроқ зарарланади. Шундай қилиб, 
шабнам ва туман қурғоқ иқлимни намлантирмайди, аммо, гумид (намли) иқлим-
нинг намлигини сезирарли оширади ва қисқа қуруқ даврларнинг салбий таъсирини 
юмшатади”.

Тупрокдаги нам динамикасининг микдор кўрсаткичлари

Юқорида айтилганлигидек, ўсимликлар учун қачон ва қандай миқдорда ўзлашти-
риладиган намликни аниқлаш учун, экиш вақтида ёки ривожланиш даврларида, 

“илдизлар тарқаладиган” қатламда унинг миқдорини, ва пастдаги горизонтлардан 
унинг кўтарилишини, тахминан бўлса ҳам, билиш жуда муҳим. Шундагина экиш 
зарурияти, экиладиган махсулот ва сугоришни амалга ошириш ёки ошир-
маслик жараёнлари маълум бўлади. Шунинг учун кейинги дарсда биз, олинган 

фактларга асосланиб, намликни жойдан жойга кўчириш (олдиндан айтилганли-
гидек) тўғрисида гапирамиз. Ҳозирча эса ковакчали структураларда намликнинг 
ҳаракатланиши тўғрисида аниқланган боғлиқликларни кўриб чиқамиз.

Турли субстратдаги намлик оқимлар жадаллигини миқдорий баҳоланиши тўй-
инган ва тўйинмаган ковакчали субстратлар хусусиятларининг ўзига ва намлик 
параметрларига таъсир этиш маъноларига, яъни унинг ҳаракатланишига таъсир 
этадиган кучларга асосланган.

Намликни харакат килишга мажбур этадиган кучлар
Илгариги дарсларда биз намликни тупроқ ва унинг таглигидаги субстратларда 
ҳаракатланиши тўғрисида озгина гапирган эдик, келинг, билимларимизни бироз 
тартибга соламиз. Сувга тўйинган ковакчали субстратда бир маромдаги (барқарор 
бўлган) намликнинг ҳаракатланиши босимларнинг айирмалари сабабли юзага келади.
Аммо намликнинг тупроқда ҳаракатланиши бир текис эмас ва уни аниқ ҳисоблаш 
формулаларини лойли субстрат ва тупроқларга нисбатан қўлланганда катта хато-
ликларга йўл қўйиш мумкин. Ҳамма гап шундаки, лойли қисмлар қумдан фарқли 
равишда сувга тўйинганда шишиб, намланиш, сувсизланиш жараёнида уларнинг ички 
тузилиши ўзгаради. Айниқса, бу ҳолат, олдинги дарсларимизда айтиб ўтганимиздек, 
тупроқнинг субстратдан фарқидан келиб чиққан ҳолда, ўсимликлар илдизлари 
чириётган ва бошқа жонзотлар яшайдиган тупроқларда яққол кузатилади.

Тупрокда намликнинг иссиклик билан узатилиши

Тупроқда намликнинг суюқ ҳолда ҳаракатланишидан ташқари уни буғ ҳолатида 
ҳам ўтказилиши кузатилади. Намликка тўйинмаган тупроқларда иссик зоналар-
дан совукларга намликни буғ ҳолатда ўтказилиши сезиларли кузатилади. Бундай 
жараён совуқ тушганда, тупроқ сатҳи пастдаги қатламларга нисбатан анча совуқ 
бўлганда намоён бўлади ва намлик тепага қараб ҳаракатланади. Ёз даврида эса 
тупроқнинг юқоридаги қатламлари пастдагиларга нисбатан анча иссиқ бўлади ва 
буғ ҳолатдаги намлик пастга қараб ҳаракатланади. Бундан ташқари, намлик тунда 
совиган тупроқда конденсация бўлади, гарчи унинг ҳарорати пастдагига қараганда 
нисбатан иссиқроқ бўлсада, ҳавонинг ҳароратидан анча паст бўлади.

Таъкидлаш жоизки, ёз ойларида термонамликни узатиш капилляр сорбция оқи-
батида намликка қарама қарши ҳаракатланади. Бу тупроқ устки қатламлари қуёш 
энергияси таъсирида қуриб қолиши сабабли намлик кўрпаси юқорига ҳаракатланса, 
пар кўринишидаги намлик чуқур совуқ қатламларга ўрнашишга интилади.

Иссиқлик-намлик ўтказилиши ва атмосферадаги намликни тупроқнинг юқори қат-
ламларини намлантирилишдаги ҳиссаси – мунозарали ва кам ўрганилаган масала. 

Е.И Овсинскийнинг [6] баҳолаши бўйича у жуда салмоқлидир, лекин, шу билан 
бирга Овсинский капилляр-сорбцион ўтказишини ҳам эслатиб ўтади, балким, у шу 
иккала механизм фаолиятлари йиғиндисини кўзда тутган бўлган. Р. Слейчернинг 
[7] баҳолаши бўйича, иссиқлик-намлик ўтказилиши ва конденсацион намликнинг 

19.13-расм. Карши чўлининг №11-с/х дала шароитидаги тупрокларда симоб  
вакуумметрлар билан жихозланган ўлчов стенди.

19.14-расм. Қарши чўлидаги №11-совхоздаги ғўза экилган далада тупроқнинг сўриш кучини 

(сув устуни, см) ўлчов натижалари (расмдаги эгри чизиқлар – тупроқ сўриш кучининг 

изобаралари, қайсиларки тепа қатламда суғоришлараро даврларда, тундаги соатларда 

бир қанча тикланишига қарамай, равон пастга тушади).

ҳиссаси жуда кам. Чубаров тупроқлардаги буғ ўтказиш жадаллиги, суюқлик намли-
гига нисбатан анча кам дея баҳолайди. Ҳар ҳолда, хонадаги (яъни, чуқурлик бўйича 
ҳарорат градиентларнинг йўқлигида), 2 м баландликдаги ўртача қумок тупроқли 
ўйиб ҳосил қилинган устундаги тажрибаларимиз, ЕОСС 2 м чуқурликда мувозанатли 
намликни тикланишининг етарли тезлигини кўрсатади. Бу капилляр-сорбцион 
ўтказишнинг аҳамиятини афзаллиги тўғрисида гувоҳлик беради [8].

Еттинчи дарсда биз ҳеч қандай асослар ва тушунтиришларсиз арид (қурғоқ) зона-
даги тупроқ ва ўсимликларда намликни ҳаракатлантирадиган кучларни схема 
равишда кўрсатдик. Лекин, 7-дарсдаги гапларга адабиётлар таҳлили ва бизлар-
нинг дала шароитида ўтказган тўғри кузатишларимиз асос бўлиб хизмат қилди. 
Қарши чўлининг (ярим саҳро) шароитида тензиометрлар (19.13- ва 19.14-расмлар) 
ёрдамида илдизлар тарқалган қатламда намлик босимини кеча-кундуз текшириш 
ҳаракатларимиз шуни кўрсатадики, бу қатламдаги тупроқ тунда сезиларли даражада 
намликни тиклайди, кундузи эса уни бутунлай йўқотади.

7-дарсда айтилганларни ушбу бўлимдаги расмларда кўрсатилган тупроқ намлиги 
босими ўзгарилишини суръати билан солиштирилганда, биз, ҳаво билан тупроқ 
ҳамда тупроқнинг ҳар хил қатламлараро босимлари фарқлари қандай шаклланишини 
умумий кўринишда тушунамиз. Шу билан бирга эслатиб ўтишимиз керакки, фаслдан 
фаслгача ва ҳатто кун давомида бундай фарқлар жиддий ўзгаришлари мумкин.

Энди табиий шароитларда тупроқда намликни сақланишида нималар ҳал қилувчи 
сабаб бўлишини эслаб оламиз. Бу чим билан копланган катлам тупроқни қуриб 
кетишидан сақлайди ва шу билан бирга ернинг унумдорлиги манбаи бўлиб туради. 
Намликни сақлаш учун ёки чим билан қопланган қатламни сақлаш керак, ёки тупроқ 
сатҳида шунга ўхшаш бирор нарса барпо этиш керак.

Е.И.Овсинский [6], Э.Фолкнер [9] ва бошқаларнинг тупроққа ишлов бериш системасида — 
бу доимий (ёмғирлардан ва қорлар эриганидан кейин) пастдаги қатламларни бузмасдан, 
устки қатлам сатҳини 5 см чуқурликда юмшатиш ва шу тупроқ қатламини ўғитлашдир. 

Бу билан қуйидагиларга эришилади:
•  ёввойи ўсимликлар билан курашиш;
•  тупроқларни барпо этилишининг нормал жараёнлари;
•  тузилиши бузилмаган субстратнинг илдизлар тарқалган қатламини кучли капил-

ляр-сорбцион қўшимча намланиши билан биргаликда тупроқда намликни 
ортиқча буғланишдан сақланиши; 

• сунъий чимли қатламнинг таглигидаги тупроқнинг юқоридаги, биологик жиҳат-
дан энг фаолиятли ва муҳим қатламни қўшимча атмосфералик намлантиришини 
мумкин бўлиши.

Яъни, органика билан бойитилган субстрат тепадаги ингичка юмшоқ қатлам, қан-
дайдир даражада, табиий чим ўрнини босиши мумкин!

Тупроқнинг тепа қисмини саёз юмшатиш операцияси Марказий Осиёда асосан 
чопиқ қилинадиган экинларда ва баъзан кузги дон экинларни экилишида, асосан 
лалми ерларда анчадан бери амалга оширилади ва “намликни ёпиш” деб номланади.

Ёз келиши билан қуёшдан кундузги иссиқлик тушиши жиддий кучаяди ва “кўрпани” 
таглигидаги қатламлардаги тупроқ намлиги аста-секин камайиб боради ва агар 
пастдан намликнинг капилляр-сорбцион ва тепадан конденсация оқими буғланиш 
ва транспирацияга сарфланган чиқимларининг ўрнини тикламаса, унда суғоришга 
зарурият туғилади, чунки суғоришга кетадиган ҳаражатлар ҳосилни йўқотишдан 
анча камдир.

Етакчи қишлоқ хўжалиги экинларининг эҳтиёжларини тупроқдаги ўсимликлар учун 
ўзлаштириши мумкин бўлган намлик захиралари билан солиштириб кўрилса, унда, 
агар тупроқ намлигидан (ҳар йили тикланадиган!) тўғри фойдаланишни ўрганилса, 
суғоришларни ўтказиш талабларини кескин қисқартирса бўлади деган йироққа 
борадиган хулоса қилиш мумкин. Бизнинг ўйлашимизча, айни шунинг натижасида 
И.Е.Овсинский ҳалокатли қурғоқ йиллари (вегетация даврида) қишлоқ хўжалик 
экинларининг ўртача ҳосилларини олишига эришган. Ҳар ҳолда, унинг услубини 
Ўзбекистоннинг ҳам лалми, ҳам суғориладиган ерларида синаб кўриш ортиқчалик 
қилмайди. 

19.3-жадвалда биз табиий ўзлаштириши мумкин бўлган турғун мувозанатдаги 
намликнинг захираларини аниқланган эҳтиёжлар билан солиштиришга ҳаракат 
қилиб кўрдиқ (масалан эрта баҳордаги даврда). Агар тегишли агротехникада биз 
улардан тўғри фойдаланишни уддасидан чиқсак, бу захиралар аксарият вазиятларда 
(сувга ўта тақчилликлардан ташқари) кафолатланган бўлади.

Экинлар Сувга бўлган  
эҳтиёжлар, м3/га

ВЗ1, м3/га Эҳтиёждан, %

Ғўза 4000–9000 2220–2510 25–50

Кўп йиллик ўтлар 9000–12000 2220–2510 20–25

Кузда экиладиган ғалла 2500–3500 2220–2510 70–100

Сабзавот-полизлар 5000–10000 2220–2510 25–50

Картошка 4000–9000 2220–2510 25–50

19.3-жадвал. Ўсимликларнинг сувга бўлган эхтиёжлари ва ЕОСС 1,5–2,0 м 
лигида бир метрли (ВЗ1) тупрок катламидаги ўзлаштириши мумкин бўлган 
намлик захиралари

Кейинги дарсда улуг агрономларнинг тупроқда намликни сақлашда фойдаланган 
усулларини ва бугунги кунларда улардан фойдаланиш имкониятларини кўриб 
чиқамиз.

Хулосалар

Тупроқнинг юқори қатламларини намлик билан таъминлашнинг асосий меха-
низмлардан бири уни тупроқ сатҳидан буғланиш ва ўсимликлар транспирацияларга 
сарфланишни мажбур этадиган капилляр-сорбцион ўтказишидир.

Ерга чуқур ишлов берилганда ўсимликлар илдизлари учун жуда осон бўлмаган 
бир-бирига зид икки йўл туғилади. Улар мажбур бўладики:
• ёки тепа горизонтларнинг тезлик билан қуришида намликни “қувиб етишга” 

улгуриш (табиатда улар буни уддасидан чиққандай);
• ёки намлик уларгача чиқишини пойлаш (одатда, агар ёмғирлар бўлмаса — 

ўсимликлар буни кута олмайди ва нобуд бўлади).

Иккала ҳолатга ҳам ҳайдаладиган горизонтнинг капилляр хусусиятларини бузадиган, 
уни тезликда қуришини туғдирадиган ва, бир йўла, плуг тагликлигини яратадиган, 
ўсимликлар илдизларини чуқурликка ўсишига ва намликни юқорига олиб чиқишига 
тўсқинлик кўрсатадиган чуқур ҳайдов сабабчи бўлади.

20-ДАРС. НАМЛИК ТАРТИБИНИНг ТуПРОҚ 

уСТКИ ҚАТЛАМИ ҲОЛАТИгА БОҒЛИҚЛИгИ

Тупроқнинг намлик тартиботини ўрганиш жуда қимматбаҳо жараён. Фақат Ўзбекис-
тонни ўзида кўп олимлар ва бутун ташкилотлар бу жараённи ўрганишида ярим 
асрдан кўпроқ вақт давомида шуғулланганлар, дунё амалиётида эса бу муаммо 
билан олимлар бир ярим асрдан кўпроқ вақт давомида шуғулланганлар.

Бир томондан, бу жараён етарли даражада кўп билимлар ва маълумотлар яратди, 
бошқа томондан эса, одатда гапирганлардай, ахборот шов-шувини кўтарди. Яъни, 
ножўя ўтказилган тажрибалар сони бу масалани ечишда кўп тарафдан осонлаштирмади.

Ишларимизда келтирилган ғўзанинг сувни истеъмол қилиш бўйича ўтказилган кўп 
тажрибаларни умумлаштириш бунга мисол бўлиши мумкин [1].

Оҳирги вақтда тупроқ намлиги тартиботи ва уни бошқариш бўйича юқори аниқлик 
билан олдиндан айтиш мумкинлигини имкон берадиган кўпкина математик моделлар 
яратилди. Кўпинча бу моделлар ёрдамида юқори аниқлик билан ҳаттоки қишлоқ хўжа-
лик экинларни ҳосилдорлигини олдиндан айтиб беради, ва бу ҳосил йиғиштиришдаги 
етиштириладиган маҳсулотни ҳисоблаш операцияларни истисно қилишга рухсат беради, 
чунки ҳосилдорлик — юзлаб бир-бирига боғланган омилларга боғлиқ миқдордир.

Тупроқдаги намлик- ва тузларни силжитиш жараёнларни етарли ўрганилиши 
мавжудлигида ҳар қандай мумкин бўладиган вазиятларни олдиндан айтиб бериш 
имконияти туғилди, гарчан истиқбол (қимматбаҳо) далада ўтказиладиган тажри-
баларни йўналишини аниқлаш учун [2–5].

Бундан олдинги дарсда биз тупроқда намликни ушлаб туриш ва ҳаракатланиш 
тўғрисидаги тавсифига тўхталиб ўтдик. Эндиги дарсда биз бу қонуниятлардан 
фойдаланамиз ва нима учун шунча кўп ва батафсил уларни тасвирлаб берилганлик 
тўғрисида ўзимизни оқлашга уриниб кўрамиз.

Бундан олдин биз гапириб ўтдикки, намлик билан таъминланиши нуқтаи назардан, 
у ёки бошқа экиннинг ҳосилини олиш имнкониятини аниқлаш учун, қуйидаги 
асосий факторларни билиш керак:
• қишлоқ хўжалик экинларни сувга талабчанлигини;
• жойни иқлим ва гидрогеологик хусусиятларини;
• агротехника хусусиятларини;
• тупроқ субстрати хусусиятларини.

Бу омиларнинг ҳаммасини замонавий ҳисоблагичсиз (компьюторсиз) ҳисоблаб 
олиш жуда қийин, шунинг учун биз намлик-тузларни силжитиш деярли оддий 
моделидан [3] фойдаландик, қайсики, бу кейинроқ кўрсатилади, натижалар таби-
атда кузатиладиганларга етарлича ўхшашдир.

Олдиндан айтиш қилишда биз қуйидаги дастлабки фикрларни назарга олдик:
1. Тупроқ намлиги тупроқдан учта асосий йўллар билан чиқиб кетади:
а. тупроқ сатҳидан унда капилляр-сорбцион йўли билан ҳаракат қилиб бориб 
(буғланиш);
b. ўсимлик орқали (илдиз, поя, барглар — йўллари билан), тупроқдаги илдизлар 
жойлашган қатламидан (транспирация);
с. ерости сувларни табиий ёки сунъий чиқиб кетиш йўли билан (дренаж).
2. Етарли намланиш мавжудлигида амалда қуёшдан келаётган радиациянинг жами 
буғланишга сарфланади.
3. Буғланиш билан транспирация ўзаро нисбати ўсимликларни ривожланиш дав-
рига боғлиқ деб қабул қилинган (ғўза учун);
а. СоюзНИХИ нинг маълумотлари бўйича, ҳозирги стандарт технологиясидаги 
тупроқ қатламини ағдариб чуқур ҳайдовида (вариант І);
b. Вариант “а”да буғланишнинг ярим миқдордаги қисмида тупроқ сатҳида 5 см 
мульча бўлганда ва шу чуқурликда тупроққа ўта сояз ишлов берилганда (вариант ІІ);
с. Тупроқ сатҳини буғланишдан бутунлай ажратиш (изоляция). Бу вариант фақат 
солиштириш учун кўрилади, чунки биз аэроб бўғиш (яъни, ҳаво етишмасликдан 
нобуд бўладиган) (вариант ІІІ) талабдорлари эмасмиз.

Тафсилотларга тўхталмасдан, қисқача қилиб шуни эътироф этиш мумкинки, I-вариант-
 да транспирациялар улушига энг кам намлик тўғри келади. Энг кўпи — III-вариант  да. 
Муваққат II-вариант эса, мавжуд намликни ўсимликларга 170 (38%дан кўп) ммга кўп 
беради. Бу кўрсаткичга тажрибалар томонидан тасдиқлангунча, эксперт баҳоланиш 
сифатида қаралиши керак. Тажрибалар шуни кўрсатмоқдаки, ёмғир ва суғоришдан 
кейин тупроқ юзини ўз вақтида юмшатиш суғориш даврини узайтиради. Бундан 
шуни хулоса қилиш мумкин: мульчанинг мавжудлиги тупрокдаги намликни 
ўсимликларга етиштиришни ошириб, фойдали истеъмолини деярли икки 
баробар кўпайтиради.

ХуЛОСА

Муҳтарам ўқувчи, шундай қилиб, тупроқ ва унга тааллуқли қонунлар ҳақидаги билим 
дунёсига эшикни қия очишга муваффақ бўлдингиз. Албатта, ушбу билим етарли бўл-
маслиги мумкин ва бу китоб ушбу мавзу ҳақида кўпроқ нарсаларни билиб олишин-
гизга ёрдам беришидан умидвормиз. Тупроқ ҳақида қанча кўп нарса билиб олсангиз, 
бажарадиган амалларингиз шунча мулоҳазали ва пухта бўлишига ишончимиз комил 
ҳамда бу ҳол тупроқ саломатлигини асрашингиз, бинобарин, деҳқончилик қилаётган 
ерингиздан барқарор равишда юқори ҳосил олишингиз имконини беради.

Ўқиб чиққан нарсаларингиздан кичик хулосалар қилишимизга ижозат берсангиз. 
Шундай қилиб, сиз билан бирга қуйидагиларни билиб олдик:
• Нам танқислиги тупроқда ёғингарчилик ва захира кўринишидаги намлик билан 

унинг юзасидан буғланаётган ва ўсимликлар олаётган нам ўртасидаги фарқдан 
ҳосил бўлади. Сўнгги кўрсаткич муҳим, лекин у тупроқ юзасидан буғланиб 
кетаётган намлик кўп эмас.

• Ўсимликлар яшаши ва ривожланиши учун тупроқнинг илдиз яшайдиган қат-
ламида нам бўлиши зарур. Афсуски, мавжуд агротехника қоидалари асосида 
етиштирилаётган ўсимликлар ёввойи ўсимликлар сингари намга “юриб” ета 
олмайди. Илдиз қанчалик чуқур кетса, шунчалик кўп намга етиб боради. Шунинг 
учун деҳқоннинг асосий иши тупроқнинг юқори, илдиз ривожланадиган қисмида 
нам йиғиш ва сақлаш бўлиши керак.

• Тупроқ шамол ва сув таъсирида тоғ жинсларининг емирилишидан пайдо бўлади. 
У минг йиллар давомида ҳосил ва унумдор бўлади. Ота-боболаримиз ва/ёки 
қўшниларимизнинг ер билан боғлиқ ақидаларига кўр-кўрона ишонмаслигимиз 
ва улар қилган ишни такрорламаслигимиз керак. Тупроқда кечаётган жара-
ёнларни тушунишни ўрганишимиз, китоб ўқишимиз ва у ҳақда худди тирик 
организм ҳақида ўйлагандай ўйлашимиз даркор. Психология ва менежмент 
бўйича таниқли мутахассис Дейл Карнеги ярим ҳазил йўсинда шундай тавсия 
берган эди: “Балиқ тутмоқчи бўлсангиз, хўракликка ўзингиз ёқтирган нарсани 
эмас, балиққа ёқадиган нарсани танланг”. Буни тупроққа ишлов беришга ҳам 
қўллаш мумкин: “Унумдорликни оширмоқ бўлсангиз, ўзингизга ёққан эмас, 
тупроққа фойдали тарзда ишлов беринг!”

• Ҳар бир жойнинг ўз тупроғи, хусусиятлари бор. Ўша тупроқда ўсимлик ўстириш 
учун унинг хусусиятларини, яъни сувга ва сувнинг тупроқдаги ҳаракатига муноса-
батини тушуниш муҳим аҳамиятга эга. Ушбу хусусиятлардан хабардор бўлсангиз, 
ўзингиз ўстираётган ўсимликларга зарур қанча нам борлигини билиб оласиз.

• Нам тупроқда турли кучлар таъсири, жумладан, унинг субстрати зарралари 
катта-кичиклигига қараб, ушланиб қолади. Тупроқ шунга мос равишда турли 

миқдордаги сувни тутиб қолади ва ўтказади. Ўсимлик ўстириш билан шуғул-
ланаётган барча кишилар тупроқнинг умумий миқдорини эмас, ўсимликларга 
зарур нам миқдорини билиши муҳим. Экинларга қанча ва қачон сув қуйиш 
шунга боғлиқ.

• Сувнинг тупроқдаги ҳаракати унинг қай даражада ғоваклигига боғлиқ. Тупроқни 
турли микроорганизимлар ғовак қилади. Тупроқ субстрати фақат субстрат 
бўлиб қолмай, ҳақиқий тупроққа айланиши учун унда ўсимлик илдизлари, 
замбуруғлар, микроорганизмлар, чувалчанглар, ҳашаротлар, кемирувчилар 
ва кўзга ташланадиган ёки ташланмайдиган тирик организмлар яшаши керак. 
Тупроқни ковлайдиган, бурғулайдиган, кемирадиган, унда ҳаракатланадиган, 
ўсимлик қолдиқларини бир жойдан бошқасига ташийдиган, қуриган илдизларни 
ҳазм қилиш йўли билан тупроқ қатлами органик моддалар ва улар чириши 
оқибатида ҳосил бўладиган маҳсулотлар билан бойишига ёрдам қиладиган 
турли-туман тирик организмлар фаолияти уни ғовак ва, энг муҳими, унумдор 
қилади! Шунинг учун микроорганизмларни сақланг ва уларни йўқ қиладиган 
амалларни бажарманг.

• Қачон ўсимликлар қаттиқ сувсашини билиш муҳим.
• Ушбу сув тақчиллигини ёки суғориш, ёки тупроқдаги намни сақлаб қолиш йўли 

билан тўлдириш мумкин.
• Экинни суғораётганда кўп миқдорда бериладиган сув юқори ҳосил олишнинг 

бош омили бўлиш ўрнига унга зиён етказиши ҳам мумкин.
• Тупроқ намлиги ва ўсимликларнинг ўша намдан сув олиши кўп жиҳатдан ерости 

суви қандай чуқурликда жойлашгани билан боғлиқ.
• Ерости суви қандай чуқурликда жойлашганига қараб, тупроқнинг юза қатламида 

қанча нам борлигини тушуниш зарур.
• Экинни кўп суғориш тупроқдаги нам мувозанатини бузиши ва бинобарин, 

тупроқнинг ботқоқлашуви ва шўрланишига олиб келиши мумкин.
• Айрим ҳолларда илдиз ривожланаётган қатламда экинларни етиштириш учун 

нам етарли бўлади ва ошиқча суғориш талаб қилинмайди. Экин етиштираётган 
далангизда қанча нам борлиги ва яна қанча кераклигини билишингиз зарур.

• Тупроқ юзасида мульча — экин қолдиқлари қопламаси ва чим ҳамда ичида 
микроорганизмлар қанча кўп бўлса, у шунча ғовак бўлади, бинобарин, намни 
яхши ўтказади ва тутиб қолади.

• Ерни ҳайдаш тупроқ ғоваклигини бузади, унинг нам ўтказиш ва тутиб қолиш 
билан боғлиқ хусусиятларини ёмонлаштиради. Бундан ташқари, ерни ҳайдаш 
плугости қатламини ҳосил қилади ва у илдизнинг сув ичиш ва озуқа элемент-
ларини излаб, чуқурроқ тушишига халақит беради, ерости суви қанчалик яқин 
жойлашувидан қатъий назар, унинг тупроқнинг ҳайдаладиган қатламига чиқиб 
келишига тўсқинлик қилади ва ўсимлик илдизлари сув ичишига йўл бермайди. 
Бу сувдан қўшимча фойдаланиш заруратини юзага келтиради, шунингдек, тупроқ 
билан атмосфера ўртасидаги газ алмашувини бузади.

• Тупроқ юзасида ўсимлик қолдиқларини сақлаб қолиш кўп ҳолатларда суғо-
риш ўрнини босиши мумкин, чунки далада сувнинг буғланиш орқали ишлаб 
чиқариш билан боғлиқ бўлмаган сарфини анча-мунча (баъзан икки марта ёки 
ундан ошиқ) камайтиради.

• Суғориш усуллари ва улар билан боғлиқ харажатлар ҳақида ўйлаб кўринг. 
Тупроқни асраб қолиш ва мўл ҳосил олишда ёмғирлатиб ва томчилатиб суғо-
риш арзонгаров бостириб ёки жўяклатиб суғоришдан кўра кўпроқ наф бериши 
мумкин.

Афсуски, ушбу дарслик муаллифи Александр Николаевич Морозовга қўлланмаси 
чоп қилинган кунларни кўриш насиб этмади. Лекин у йиғилган ва баён қилинган 
билим кўринишидаги улкан мерос қолдирди. Мабодо тупроқ ҳақидаги тадқиқотлар 
билан яқиндан танишмоқчи бўлсангиз, у санаб ўтган китобларни ўқинг, мавзу бўйича 
маълумот қидиринг. Яна А. Н. Морозовнинг http://water-salt.narod.ru/ вебсайтига 
кириб, фойдали нарсалар ҳақида батафсил маълумот олишингиз мумкин.

